
Sii Sa Ingaran O Allah Lebi A Masalinggagao Ago Lebi A  
Makalimoon 

 
 

“So Manga Rokon O Paratiyaya” 
 
 Sekaniyan so paratiyaya  Ko Allah go So Manga Malaikat 
Iyan Goso Maga Kitabiyan Goso Manga Sogo Iyan Goso Alongan 
A Maori Goso Okoran A Mapiya Ago Marata. 
 
 Pitharo  O Allah Mapooro: 

  ١٧٧الآية :  سورة البقرة}و لكن البر من آمن با واليوم الآخر و الملائكة و الكتاب والنبيين{
 Maana: {Na Ogaid Na Aya Miphiyapiya Naso Tao A 
Miyaratiyaya Ko AllahGoso Alongan A Maori Goso Manga 
Malaikat Iyan Goso Manga Kitabiyan Goso Manga Nabi} 
 
 Go Pitharo O Allah Maporo: 

آمن الرسول بما أنزل إليه من ربه و المؤمنون كل آمن با و ملائكته و كتبه و رسله لا نفرق بـين أحـد مـن رسـله             {
  ]٢٨٥الآية : سورة البقرة [}و قالوا سمعنا و أطعنا غفرانك رينا و إليك المصير

 Maana: {Piyaratiyaya O Rasol So Nganin A Initoron a Poon 
Ko Kadnan Iyan, Goso Miyamaratiyaya, Omani Isa Kiran Na 
Piyaratiyaya Niyan So AllahGoso Manga Malaikat Iyan Goso 
Manga Kitabiyan, Goso Manga Sogo Iyan, Da A Imbida Ami A Isa 
Bo Ko Manga Sogo Iyan Na Pitharo Iran A Piyamamakineg Ami Go 
Inonotan Ami, Pema Apikamimka Kadnan Ami Ka Seka I 
Khabolosan} 
 
 Go Pitharo O Allah Maporo: 

  ]٤٩الآية : سورة القمر [}إنا كل شيء خلقناه بقدر{
Maana: {Mataan A Sekami Na So Langowan Taman Na Inaden Ami 
Sekaniyan A (Ookoren) Didiyang Kaan} 
 
 Pitharo O Nabi r: 

   مسلمرواه] الإيمان أن تؤمن با و ملائكته و كتبه و رسله و اليوم الآخر، و تؤمن بالقدر خيره و شره [
 Maana: Aya Paratiyaya Na Sekaniyan So Kapara Tiyaya A 
Ko AllahGoso Manga Malaikat Iyan Goso Manga Kitabiyan Goso 
Manga Sogo Iyan Goso Alongan A Maori, Goso Kaparatiyaya A Ko 
Okoran A Mapiya Ago Marata (Na Langon Pho-On Ko Allah). 
[Piyanothol I Moslim] 
 
 So Paratiyaya Na Sekaniyan So Katharo Anggolalan Ko Dila, 
Goso Kaparatiyaya O Poso, Goso Kanggalebek O Manga Anggaota, 
Pepha Gozor Sabap Ko Kapangongonotan, Na Pekhakorangan Sabap 
Ko Kambaradosa. 
 
 Pitharo O Allah Maporo: 

الذين يقيمـون  . لت قلوبهم و إذا تليت عليهم آياته زادتهم إيمانا و على ربهم يتوكلونإنم المؤمنون إذغ ذكر ا وج {
سـورة   [  }أولئك هم المؤمنـون حقـا لهـم درجـات عنـد ربهـم و مغفـرة و رزق كـريم        . الصلوة و مما رزقناهم ينفقون

  ]٤-٢الآية : الأنفال
 Maana: {Ayabo A Titho A Khipapara Tiyaya Naso Siranoto 
A Igira A Miyaaloy Kiran So Allah Na Lomendag So Manga Poso 
Iran Nago Igira Biyatiya Kiran So Manga Ayat Iyan Na Makaoman 
kiran Sa Paratiyaya, Go Sobo So Kadenan Iran I Sasarigan Iran, 
Siran Na Ipephamayandeg Iran So Sambayang Go Diran Ding 
Gastoon So Sabagi Ko Iperizkhi Ami Kiran, Siran Man Na Siran I 
Titho A Miya Maratiyaya, Bagian Iran So Manga Pangkatan Ko 
(Sorga) Sii Ko Kadenan Iran, Go Maap, Go Pageper A Mapiya} 
 
 Go Pitharo O Allah Maporo: 

  ]١٣٦الآية : سورة النساء [}و من يكفر با و ملائكته و كتبه و رسله و اليوم الآخر فقد ضل ضلالا بعيدا{
   Maana: {Go Saden Sa Tao A Ongkiren Iyan So Allah 
Ago So Manga Malaikat Niyan Goso Manga Kitabiyan Goso Manga 
Sogo Iyan Goso Alongan A Maori, Na Sabenar A Miyadadag Sa 
kadadag A Mawatan} 
 
 Naso Paratiyaya Na Kha-Aden Ko Dila: Lagid O Manga 
Taden Tadem Ko Allah Go Manga Pangni Ko Allah, Go Kasogo Sa 

Mapiya Go Kasapar Sa Marata Go Kabatiya Sa Qor’an Go So Lagid 
Anan. 
 Go Khaaden Ko Poso: Lagid O Kaparatiyaya A Ko Ka Iisaisa 
O Allah Ko Kaphangaden Iyan, Goso Kasimbaaon, Goso Manga 
Ingaraniyan, Goso Manga Sipat Iyan Goso Kawawajib O Kasimba-A 
Ko Allah A Bonayon A Da-A Sakotowa Iyan, Goso Manga Ped A 
Makasosoled San A Ped Sa Manga Niyat Ago mga ongaya, Lagid O 
Kapaka Soled Ko Pembthowan Sa (Iman) So Manga galebek O 
Poso: Lagid O Babaya Ko Allah, Goso Kalek, Goso Kathaobat, Goso 
Kapanarig Si-i Rekaniyan Goso Lagid Anan, Go Phaka Soled Ko 
Paratiyaya So Manga Galebek O Anggaota: Lagid O Sambayang, 
Goso Kaphowasa, Goso Ped Ko Maga Rokon O Islam, Goso 
Kapherang Ko Lalan Ko Allah, Goso Kapaganad Sa Ilmo, Goso 
Lagid Anan A Manga Simba. 
 Pitharo O Allah A Maporo: 

  ]٢: سورة الأنفال[ }و إذا تليت عليهم آياته زادتهم إيمانا{
Maana: {Go Igira Biyatiya Kiran So Manga Ayat Iyan Na 

Makaoman Ko Manga Paratiyaya Iran} 
 Go Pitharo Allah Maporo: 

  ]٤ الآية: سورة الفتح[ }هو الذي أنزل السكينة في قلوب المؤمنين ليزدادوا إيمانا مع إيمانهم{
 Maana: {Go Sekaniyan (A Allah) So Piyaka Toron Iyan So 
Kathatana Si-i Ko Poso O Miya Maratiyaya ka aniran mapakala so 
paratiyaya A Rakes O Paratiyaya Iran (A Andang)} 
 Goso Paratiyaya Na Phagomareg Oman Magomareg So 
Manga Pangongonotan O Oripen Nago So Manga Simba A Iphaka 
Rani Niyan Ko (Allah), Nago Gii Pharempes Ko Oman Kalebatan So 
Manga Pangongonotan Nago So  Gii Niyan Iphapakarani Ko (Allah), 
Lagid Oto A So Doa Na Phakararad Ko Paratiyaya, Na Amay Ka 
Giyangkoto A Dosa Na Kapanakoto A Mala Odi Na Kaongkir A 
Mala Na Miya Barengkas Iyan So Onayan O Paratiyaya Nago Miya 
Ilang Iyan, Na Amay Ka Maito Adi Diyoto Na Miya Barengkas Iyan 
So Katatarotop O Paratiyaya (Wajib So Katatarotop Iyan) Odina 
Kiya Linenganiyan So Lilinangiyan Nago Miya Paka Lobay Niyan. 
 
 Pitharo OAllah Maporo: 

  ]٤٨الآية : سورة النساء[  } إن ا لا يغفر أن يشرك به و يغفر ما دون ذلك لمن يشاء{
Maana: {Mataan A So Allah Na Diniyan Penapin So Kapaki 

kisakotonon, Na Penapin Iyan So Salakao Ron Sii Ko Tao A Kabaya 
Iyan.} 

 
Go Pitharo Allah Maporo: 

  ]٧٤الآية : سورة التوبة[ }و لقد قالوا كلمة الكفر و كفروا بعد اسلامهميحلفون با ما قالوا {
 Maana: {Di-i Siran Zapa Ko Allah Sa Da Iran Matharo, 

Go Saben Sabenar A Pitharo Iran So Katharo A Kaongkir, Go 
Miyongkir Siran Ko Oriyan O Kiyam Bayorantang Iran} 
 Go Pitharo O Rasolollah r: 

لا يزني الزاني حين يزني وهو مؤمن ولا يسرق السارق حين يسرق وهو مـؤمن ولا يـشرب الخمـر حـين يـشرب بهـا           (
  ]متفق عليه [ ) وهو مؤمن

 Maana: (Dimaka Pezina So Barazina Ko Masa A Kapezina 
Niyan A Sekaniyan Na Mapaparatiyaya, Go Dimaka Phamanekhaw 
So Tekhaw Ko Masa A Kaphamanekhaw Niyan A Sekaniyan Na 
Mapaparatiyaya, Go di Phaka Inom Sa Pakabereg Ko Masa A 
Kapaginom Iyan A Sekaniyan Na Mapaparatiyaya)  
 

SO ROKON A PAGANAY 
SO KAPARATIYAYA A KO ALLAH A MAPORO AGO MALA: 
١. So Kakhatanto Niyan: 
 Khatanto So Paratiyaya Ko Allah A Maporo Ago Mala 
Nggolalan Sangkai Ya Phamaka Talingoma: 
Paganay Ron: So Katangkeda Sa Mataan A Giyangkaiya Donya 

Na Adena Somisiyapon A Tohan A Isaisa Tarambisa Ko Kiya 
Adena Niyan Non Nagoso Kandadato Iron Goso Gii Niyanon 
Kanggiragiraya, So Gii Niyan Kanggiragiraya Ko Betadiyan, Sii 
Ko Kaperirizkhi Nago So Ge-Es Goso Galebek Goso Kapangoyag 
Goso Kapamono Nago Kapamegay Sa Kamapiyaan Nago 
Kabinasaan, Daa Tohan A Salakao Ron Giiniyan Nggolaolaan So 
Kabaya Iyan A  Go Iphekhokom Iyan So So Kabaya Iyan, 
Pembegan Iyan Sa Menang So Tao A Khabayaan Iyan Go 

Pephaka Rondanen Iyan So Tao A Kabaya Iyan A Makarondan, 
Sii Sa Tangan Iyan So Kapaar Ko Mga Langit Ago Lopa, Nago 
Sekaniyan Naso Langowan Taman Na Khagaga Niyan, Lebi A 
Matao Di Nisisita Ko Salakao Ron Sii Sa Angan Iyan So 
Langowan Taman A Pekha Olaola, Nago Sii Sa Tangan Iyan So 
Langowan O Mapiya, Daa Sakotowa Iyan Ko Manga Galebek 
Iyan, Daa Ba Phaka Ombaw Ko Sogoan Iyan. Langowan A 
Kaaden Pedon So Manga Malaikat Goso Manga Manosiya Goso 
Manga Jin Na Oripen Iyan, Disiran Phakaliyo San Ko Milik Iyan 
Go Bager Iyan Go San Ko Kabaya Iyan A Miya Sotisoti 
Sekaniyan A Allah, Go Galebek Iyan Na Daa Diyangka Iyan 
Nago Di Khabilang, Go Langowan Anan Na Mapepento A 
Kabenar O (Allah) A Isa Isa A Da A Sakotowa Iyan, Da A 
Khapatotanon A Isa Bo A Salakao Ron, Go Di Khapakay So 
Kapaki Zipaten  Odi Na Kazipataon Salakao Ko Allah So Isa Bo 
Sangkanan A Miyanga A Aloy. 

 Pitharo O Allah Maporo: 
رض فراشـا و الـسماء بنـاء و أنـزل مـن الـسماء مـاء        الذي حعل لكم الأ. يآءيها الناس اعبدوا ربكم الذي خلقكم و الذين من قبلكم لعلكم تتقون  {

  ]٢٢-٢١الآية : سورة البقرة[ }فأخرج به من الثمرات رزقا لكم
Maana: {Hay! So Siran Noto A Manga Manosiya, Simba 

Aniyo So Kadenan Iyo A So Miyaden Rekano Goso Siranoto A 
Miya Onaan Iyo Ka Kalokalo Na Maka Pananggila Kano, Sekaniya 
A Allah So Biyaloy Niyan Rekano So Lopa A Kayat, Goso Langit A 
Pimbagebageran Go Piyaka Toron Iyan A Phoon Ko Langit So Ig, 
Na Piyakambowat Iyan  A Mini Sabap Roo So Sabagi A Ped Sa 
Manga Onga A Pageper Rekano} 

Go Pitharo O Allah Maporo: 
ل اللهم مالك الملك تؤتي الملك من تشاء و تنزع الملك ممن تشاء  و تعز من تشاء  و تذل من تشاء بيدك الخير إنك على كل شيء ق {

  ]٢٦الآية : آل عمران سورة  [}قدير
 Maana: {Tharo Angka: Ya Allah! A Khirek Ko Kadato, 
Ipembegay Ingka So Kadato Ko Tao A Kabaya Aka, Go Ipephoro 
Oka So Tao A Kabaya Aka, Go Iphembaba Aka So Tao A Kabaya 
Aka, Zisii Sa Tangan Ka So Mapiya A Seka I Gaos Ko Langowan 
Taman} 

Go Pitharo O Allah Maporo: 
  ]٦ية الآ: سورة هود [}كل في كتاب مبين. وما من دابة في الأرض إلا على ا رزقها و يعلم مستقرها و مستودعها {

Maana: {Go Da Baraniyawa Ko Lopa A Badi Atastanggongan 
O Allah So Pageperon, Go Katawan Iyan So Khataregan Iyan Goso 
Kapembetadan Iyan, Tanan Matatago (Ko Lawh Mahfoodh) A Kitab 
A Mapayag} 

Go Pitharo O Allah A Maporo: 
}٥٤الآية : سورة الأعراف[ } رب العالمينألا له الخلق والأمر تبارك ا[  

Maana: {Tanodan Ka Rek Iyan (A Allah) So Kiyapangaden 
Goso Sogoan, Soti So Allah A Kadenan O Manga Kaaden} 

 
 
Ikadowa:  So Kaparatiyaya (Katangkeda) Sa Kabibisaa O 

Allah Ko Manga Pipiya A Manga Ingaran go Manga Tarotop A 
Manga Sipat, A So Kiyapaki Tokawan Ko Oripen So Sabaadon Sii 
Ko Kitab Iyan (A Qor’an) Odi Na Sii Ko Hadith O Polimposan O 
Manga Nabi Niyan Go Manga Sogo Iyan A So Mohammad r. 

Pitharo O Allah A Maporo: 
: سورة الأعراف[  }ن في أسمائه سيجزون ما كانوا يعلمونو  الأسماء الحسنى فادعوه بها و ذروا الذين يلحدو {

  ]١٨٠الآية 
Maana: {go Rek O Allah So Manga Ngaran A Manga Pipiya, 

Na Bethon Iyo Ron Oto, Na Ganati Niyo So Siran Oto A Pephamaka 
Silain Niran So Manga Ngaran Iyan Ka Imbadal (Iziksa) Kiranden 
So Pinggolaola Iran} 

Nago pitharo o Rasolollah r : 
  متفق عليه.)) إن  تسعة و تسعين اسما من أحصاها دخل الجنة، و هو وتر يحب الوتر(( 

Maana: (( Mataan A So Allah Ba Adena Manga Ingaran Iyan 
A Siyawpolo Ago Siyaw Na Sadden Sa Tao A Makalangagon Na 
Phakasoled Ko Sorga, Sekaniyan A Allah Na Gansar Na Pekababaya 
Aniyan So Gansar)) 
 Giyangkanan a panarima na makaphapasod ko dowa a 
managa onayan a manga ala: 
 Paganairon: Mataan a so Allah na rekiyan so manga ngaran 
iyan a manga pipiya ago so manga sipat a manga poporo a 

makanggogonanao ko manga sipat a katatarotop  a da a baob 
korang, daa iringon nago daa baon phakatompok rekaniyan sa 
maito bo ko manga kaaden, na ped ko manga ingaran iyan a soti ago 
maporo na so (الحــي) Maana oyagoyag, na rekiyan so sipat a 
kaooyagoyag  a paliyogat so katantowaon ko Allah a maporo ago 
mala sa ropaan a tarotop  a domadait rekaniyan, giyangkaiya 
kaoyagoyag na tarotop a tatap, matitimoon so pithibarangan 
akatatarotop lagid o katao nago ge-es nago so salakao san, daa 
miya onaan iyan a kaaden nago da a phakatondogon 

Pitharo O Allah Maporo: 
  ]٢٥٥: سورة البقرة[  }ا لا إله إلا هو الحي القيوم لا تأخذه سنة ولا نوم{

Maana: {So Allah! Da Patot A Pezoa Soaten A Inonta 
Sekaniyan A Oyagoyag A Thatandingan, Di Khatalingomaan A 
Toratod Ago Torog} 

 
Ikatelo: Matan A So Allah Na Soti (Go Mawatan) Ko Manga 

Sipat A Korang Nago Paawing, Lagid O Torog Ago Kalobaygo 
Kaboda Go Kapelalalim Goso Salakao San, Lagid Oto A Mataan A 
So Allah A Soti (Nago Mawatan) Ko Kidatarenon Ko Manga 
Kaaden Iyan, Na Patot So Kapaka Daa Ko Manga Sipat A Daniyan 
Paka Daita Sa Ginawa Niyan, Go Daon Pakizipaten O Siyogo Iyan A 
So Rasolollah r, Sa Rakes A So Kaparatiyaya Aon Sa Mataan A So 
Allah Na Zisipat Sa Tarotop, Soranga O Nganin A Daniyan 
Pakadaita Sa Ginawa Niyan, Na Amayka Ditanoron Pakadaiten So 
Toratod Na Aya Mini Toro Iyan Na Tiyanto Tanto Tanoron So A 
Sipat A Kapakatitikay(Dithoratoden), Goso Diron Kaphaka Daita Ko 
Sipat A Torog Na Miya Tanto Ron So Sipat A Tarotop A 
Kawiyagoyag, Na Lagid Oto A Langowan A Sipat   A Da Pakadaita 
Ko Allah Na Aya Minitoro Iyan Na Tiyantoron So soranga Iyan A 
sipat A Tarotop, Na Sekaniyan A Allah Na Tarotop Na Langon O 
Salakaw Ron na Korang. 
  
 Pitharo O Allah Maporo: 

  ]١١الآية : سورة الشورى[ }ليس كمثله شيء وهو السميع البصير{

Maana: {Da A Saginda Niyan A Maito Bo a Shai, Go 
Sekaniyan A AllahNa Pephakaneg A Pephaka Ilay} 
 Go Pitharo O Allah A Maporo: 

  ]٤٦الآية : سورة فصلت[ }وما ربك بظلام للعبيد{
Maana: {Na Da Ko Kadenan Ka I Baniyan Lalima So Oripen 

Iyan} 
Go Pitharo O Allah A Maporo: 

  ]٤٤الآية : سورة فاطر[ } و ما كان ا ليعجزه من شيء في السموات ولا في الإرض{
Maana: {Da Ko Betad O Allah O Baaden A Makarompison A 

Shai Ko Manga Langit Go Da Sii Ko Lopa} 
Go Pitharo O Allah Maporo: 

  ]٦٤الآية : سورة مريم[ }وما كان ربك نسيا{
Maana: {Na Da Ko Betad O Kadenan Ka I Ba Malipat} 

Goso  Paratiyaya Ko Manga Ngaran O Allah Goso Manga Sipat Iyan 
Goso Manga Galebek Iyan, Na Giyanambo I Okit Sa Kakhakenala 
Ko Allah Nago So Manga Simbaon, Ka Mataan A So Allah Na 
Inigaib Iyan ko Kaaden Iyan  So Kailayaon A Mata Sangkaiya 
Donya, Na Likaa Niyan Kiran  Angkaiya  Pinto A Katao A 
Khisabapon A Kakhakenala Iran Ko Kadenan Iran go Tohan Iran Go 
Pezimbaan Iran, Na Simbaan Niran So Allah Sanggolalan Sangkaiya 
Akenal A Ontol A Linang, Naso Oripen A Pezimbaaniyan na aya 
mataan na pezimbaaniyan so iniropa niyan, Naso Piyaka Daiyan So 
Manga Sipat O Allah Na Pezimba Sa Shai A Di Maaaden, Naso ini 
iringiyan so Allah na kominowa Sa Barahala, Naso Moslim Na 
Pezimbaaniyan So Allah Isaisa A Tatap A Dambawata Nago 
Dambawataan, Go Da Saginda niyan A Isabo. 

Naso Kakhatantowa Ko Manga Ngaran O Allah Manga 
Pipiya Na Patot So Kainengkaa Sangakaiya Phamaka Talingoma: 
   
  ١. So Kaparatiyayaa  Sa Katanto O Langowan O Manga ngaran O 

Allah A Manga Pipiya A Miya Aloy Sa Qor’an Go sa Hadith Sa 
Dikhasobraan Go Di Khakorangan. 

Pitharo O Allah Maporo: 

  }سبحان ا عما يشركون.هو ا الذي لاإله إلا هو الملك القدوس السلام المؤمن المهيمن العزيز الجبار المتكبر{
  ]٢٣الآية : سورة الحشر[ 

Maana: {Sekaniyan So Allah, So Daa Tohan Inonta 
Sekaniyan, A Phapaar A Soti, A Pephamegay S Kalilintad, A 
Pephamegay Sa Kasarig, A Diya Itan Ko Kala, Soti So Allah A 
Mawatan Ko Ipephanakoto Iran!} 

Go Miya Aloy Sa Hadith A Mataan A So Nabi r Na Miyaneg 
Iyan A Mama A Dii Niyan Tharoon: 

فقـال  . حي يا قيوماللهم إني أسألك بأن لك الحمد لاإله إلا أنت المنان بديع السموات و الأرض يا ذالجلال و الإكرام يا     (
والذي نفسي بيده لقد دعـا باسمـه   : ا ورسوله أعلم، قال  : أتدرون بما دعا ا؟ قالوا    :(النبي صلى ا عليه و سلم     

  ]رواه أبو داود و أحمد[)) الأعظم والذي إذا دعي به أجاب و إذا سئل به أعطى
Maana: ((Ya Allah Mataan A Phamangni Ako Reka Sabap Sa 

Mataan A Rekeka So Bantogan, Da Pezoasoaten A Rowar Reka A 
Pephangalimo, A Mithaong Ko Langit Ago Lopa, Hay!! Khirek Ko 
Nago Kasakao, Hay!! Oyagoyag A Tomitikay.. Pitharo O Nabi r: 
Ino Katawan Iyo So Nganin A Initalo Niyan Ko Allah? Pitharo O 
Manga Sahaba: So Allah Ago So Siyogo Iyan I Lebi Ron A Matao, 
Pitharo O Nabi r: Ibet Ko Makapapaar Ko Ginawa Ko Ka Saben 
Sabenar A Initalo Niyan Ko Allah So Nagaran Iyan A Makalelebi, A 
So Igira Initaloron Oto Na Pezembagen Iyan, Go Igira A 
Inipamangeni Ron Oto Na Petharimaan Iyan)) 

 
٢. So Kaparatiyaya Sa Mataan A So Allah Na Sekaniyan I Mitho Sa 

Ginawa Niyan, Na Da A Phakabethoron A Isa Bo Ko Manga Kaaden 
Iyan, Go Sekaniyan Na Maporo Ago Mala Na Inibantog Iyan Sa 
Ginawa Niyan A Giyangkaiya Manga Nagaran, Sa Kena Oba 
Pimbabago Nago Ba Inaden. 

 
٣. So Kaparatiyaya Sa Mataan A So Manga Ngaran O Allah A 

Manga Pipiya Na Makang Gogonanao Ko Manga Maana A 
Pithamanan A Tarotop A Daa Korangiyan, Na Wajib So 

Kaparatiyaya Sangkoto A Manga Maana, Sa Lagid O Kawawajib O 
Kaparatiyaya Sangkoto A Manga Ngaran. 

 
٤. Wajib So Kapagadati Ko Manga Maana A Giyangkoto A Manga 

Ngaran, Na Di Khapakay So Kapaka Silayaon Nago So Kapaka 
Daaon. 

 
٥. So Kaparatiyaya Ko Nganin A Mitotoro O Omani Ngaran  A Ped 

Sangkoto A Manga Ngaran, Nago So Nganin A Madadalem Roo A 
Ped Sa Manga Galebek Ago Manga Rarad. 

So Kapaka Rayag A Giyangkaiya A Lima Soson Na Megay Tano 
Sa Ibarat Ko Manga Ngaran O Allah, Lagid O Ngaran Iyan A  ( الـسميع) 
Pephakaneg), Na Wajib So Kasiyapa Sangkaiya A Phamaka 
Talingoma: 

A) So Kaparatiyaya Sa Kabebenar O Ngaran A (Pephakaneg) 
Sa Ngaran A Ped Ko Manga Ngaran O Allah A Manga 
Pipiya Sabap Ko Kiya Aloy Niyan Sa Qor’an Ago Hadith. 

B) So Kaparatiyaya Sa Mataan a So Allah Na Sekaniyan I 
Mitho Sa Ginawa Niyan Sangkanan A Ngaran Go Ayaon 
Mitharo Go Diyalem Iyan Sii Ko Kitab Iyan A Maporo. 

C) So Kaparatiyaya Sa Mataan A So Sipat A (Phakaneg) Na 
Miperarakes Iyan So Maana A (Kapakaneg) Na Giyoto Na 
Ped Sa Manga Sipat Iyan. 

D) Mawawajib So Kaselaa Ko Sipat A (Kaneg), A So 
Manggogonanao O Nagaran A (Phakaneg), Go Di Khapakay 
So Kapaka Silaya Ko Maana Niyan Odi Naso Kapaka Da 
Aon. 

E) So Kaparatiyaya Sa Mataan A So Allah A Pekhaneg Iyan 
So Langon O Sha’i, Nago Mataan A So Kaneg Iyan Na 
Kagaganggaman Iyan So Langowan O Manga Sowara, Goso 
Kaparatiyayaa Ko Rarad A Madadalem Sangkoto A 
Paratiyaya, Phoon Ko Kawawajib A Kaparatiyayaa Sa 
Mataan A So Allah Na Titikayangka Niyan, Goso 
Kikalekenon Goso Katangkeda Sa Tarotop Sa Mataan A So 
Allah Na Da A Maphagemaon. 

Sa So Kathantowa Ko Manga Sipat O Allah A Maporo Na Patot So 
Kasiyapa Sangkaiya Phamaka Talingoma: 

١. So Katangkeda Ko Langowan O Manga Sipat O (Allah) A 
Miya Aloy Sii Sa Qor’an Ago Sa Hadith Sa Titho A 
Benar, Sa Di Phaka Silain Go Di Phakadaan,. 

٢. So Kaparatiyaya Sa Mataan A So Allah Na Zizipat Sa 
Manga Sipat A Tarotop, A Soti Phoon Ko Manga Sipat A 
Korang Nago Paawing. 

٣. So Di Kisagindaan Ko Manga Sipat O Allah Sii Ko 
Manga Sipat O Manga Kaaden, Ka Mataan A So Allah 
Na Da Saginda iyan Ko Manga Sipat Iyan Nago So  
Manga Galebek Iyan A Maito Bo. 
Pitharo O Allah A Maporo: 

  ١١الآية : سورة الشورى[ }ليس كمثله شيء و هو السميع العليم{
 Maana: {So Allah Na Da Lagid Iyan A Shai, Go Sekaniyan 
Na Pephakaneg Go Pephaka Ilay } 

 
٤. So Tarotop A Kada A Inam, Sa Ba Makenal So Bontal A 

Giyangkoto A Manga Sipat, Kagiya Mataan A Daa Matao 
Ko Ropaan O Allah A Salakao Ron, Na Di oto 
Khasampay O Kaaden. 

٥. So Kaparatiyaya Ko Nganin A Madadalem Sangkoto A 
Manga Sipat A Ped Sa Manga Kokoman Nago So 
Mitotoro Iyan A Manga Rarad, Na Oman I Sipat Na Aden 
A Madadalemon A Simba. 

Naso Kapakarayag Angkaiya A Manga Sipat A Lima Na Megay 
Tano Sa Ibarat  Ko Isa Ko Manga Sipat, Lagid O Sipat A ( الإسـتواء) So 
Kapangimporoan) Na Wajib So Kasiyapa Sangkaiya 
Phamakatalingoma: 
١. So Katangkeda Ko Sipat A “Kapangimporoan” Sabap Ko 

Kiya Aloy Niyan Ko Manga Dalil Sa Qor’an Ago Sa Hadith. 
Pitharo O Allah A Maporo: 

  ]٥: سورة طه[ }الرحمن على العرش استوى {
Maana: {So Masalinggagao (A So Allah) Ko Aras 
Miyangimporoan} 

٢. So Katangkeda Ko Sipat A Kapangimporoan A Tarotop Na 
Rek O Allah Domadaiton, Nago Mataan A Aya Maana 
Niyan Na So Kiya Pangaliyotowan o Allah Goso Kiya 
Pangimporoan Iyan Na Thito, Sa Lagid O Kadadaitiyan Ko 
Kabasaran Iyan Nago So Kakawa Sa Aniyan. 

٣. Di Khisaginda Ko Kiyapangimporoan  O Miyangaden Ko 
Aras Ko Kapangimporoan O Inaden, Ka So Allah Na 
Diniyan Nisisita So Aras,  Sopeman So Kapangimporoan O 
Inaden Na Mitotoro Iyan So Kapaka Khalailangan Goso 
Nisisita Sabap Ko Katharo O Allah A Maporo: 

  ١١الآية : سورة الشورى [ }ليس كمثله شيء و هو السميع العليم{
      Maana: {Daa Saginda Iyan A Maito Bo A Sai, Go 

Sekaniyan A Allah Na Pephakaneg Go Pephaka Ilay } 
٤. Dikhapakay So Kipangingizaan Ko Okit A Kiya 

Pangimporoan O Miyangaden Ko Aras, Ka Giyoto Na 
Betad A Migagaib, Na Da Matao Ron A Rowar Ko Allah 
A Maporo Ago Mala. 

٥. So Kaparatiyaya Ko Kokoman Ago Rarad A Madadalem  
Roo, Poon Ko Katangkeda go Kaslaa Ko Allah Goso 
Kabesaran Niyan Go Kalaiyan A Domadaiton A Mitotoro 
Sekaniyan O Kaporo Iyan A Miya Soti Soti Sekaniyan A 
Maporo A Tarotop San Ko Kipha Pantagen Iyan Ko 
Manga Kaaden Niyan Langon, Go So Kapaka Adapa Ko 
Poso Sii Rekaniyan Sa Poro Lagid O Di Katharoa O 
Somosojod Ko{ سـبحان ربــي الأعلــى} Soti So Kadenang ko A 

Maporo 
 
Ikatelo: So Kaparatiyaya O Oripen A Mataan A So Allah Na 

Sekaniyambo I Zimbaan A Benar,Sekaniyambo I Kiya Patotan 
Ko Manga Simba Langon, Melagid O Mapayag Nago Masolen, 
Isaisa Sekaniyan A Daa Sakotowa Iyan. 

  Pitharo O Allah A Maporo: 
  ]٣٦الآية : سورة النحل [} ولقد بعثنا في كل أمة رسولا أن اعبدوا ا واجتنبوا الطاغوت{

 Maana: {Go Saben Sabenar A Siyogowan Ami So Omani 
Pagtao Sa Sogo Ka Aniran Masimba So Allah Go Aniran 
Kapananggilai Si Manga Tagot} 
 Go Daa Sogo Inonta Na Pitharo Iyan Ko Pagtao Niyan: 

  ]٥٩الآية : سورة الأعراف [} اعبدوا ا ما لكم من إله غيره{
 Maana: {Simba Aniyo So Allah Daa Tohan A Salakao 
Rekaniyan} 
 Go Pitharo Allah A Maporo: 

  ]٥لآية ا: سورة البينة [}وما أمروا إلا ليعبدوا ا مخلصين له الدين حنفاء{
 Maana: {Na Daa Inisogo Kiran A Rowar Sa Kasimba A Iran 
Ko Allah Sa Tolabosen Iranon So Okit Ko Kapagintaw A 
Zasalimbotawan Siran} 
 Go Miya Aloy Ko Hadith I Bokhary Ago Si Moslim, Mataan 
A So Nabi r Na Pitharo Iyan Ki Mo’ad: 

حـق ا علـى   : قـال . ا و رسـوله أعلـم  : العبـاد ومـا حـق العبـاد علـى ا؟ قلـت        أتدري مـا حـق ا علـى         ((
  ))و حق العباد على ا أن لا يعذب من لا يشرك به شيئا. العباد أن يعبدوه ولا يشركوا به شيئا

 ((Ino Katawaneka So Naganin A Kabenar O Allah Ko Manga 
Oripen Iyan, Goso Nganin A Kabenar O Manga Oripen Ko Allah? 
Pitharo Aken: So Allah Goso Siyogo Iyan I Lebi Ron A Matao, 
Pitharo Iyan: Aya Kabenar O Allah Ko Manga Oripen Iyan Naso 
Kazoazoata Iranon Go Diran Ipanakoto Sa Maito Bo, Go Aya 
Kabenar O Manga Oripen Ko Allah Na Diniyan Sikesaan So Tao A 
Daniyan Sakotoon Sa Maito Bo.)) 
 Nago Aya Tohan A Ontol: Na Sekaniyan So Piyangintohan O 
Poso Na Minipeno Ko Poso So  Babayaon Sa Daden A Khababayaan 
O Poso A Salakao Ron, Na Ron Bo Di Pangangarapan Nago Ron Bo 
Di Pamangeni, Nago Aya Niyambo Ipekhalek Nago Aya Niyambo 
Ipekha Mamala. 
 Pitharo O Allah A Maporo: 

  ]٦٢الآية : سورة الحج[ }ذلك بأن ا هو الحق و أن ما يدعون من دونه هو الباطل و أن ا هو العلي الكبير {
 Maana: {Giyotoden Man, Sabap Sa Mataan A So Allah Na 
Sekaniyambo I Benar {A Tohan} Nago Mataan A So Nganin A 
Pephmangeni Aniran A Salakao Ron Na Sekaniyan So Ribat, Go 
Mataan A So Allah Na Sekaniyan So Maporo A Mala} 

 Na Giyanan So Kapaka Isaisa A Ko Allah Misabap Ko 
Manga Galebek O Manga Oripen 
 
 

***So Kakhikinangelana O Tawhid*** 
  
 khapayag So Kakhikinangelan O Tawhid Sangkaiya 
Phamaka Talingoma: 

١. Mataan A Sekaniyan I Phoonan A Giyangkaiya Agama, 
Go Aya Niyan Antap, Go Ayaniyan Masolen Go 
Mapayag, Go Sekaniyan I Antap O Manga Sogo. 

٢. Pantag Sangkanan A Tawhid Na Inaden O Allah So 
Manga Kaaden Go Siyogo Iyan So Manga Sogo, Go 
Initoron Iyan So Manga Kitab, Go Mipantagon Na 
Miyakambidabida So Manga Kaaden, Na Miya 
Zagirompong Siran Sa Miya Maratiyaya Nago Miya 
Mangongkir, Nago Miya Magontong Nago Miya 
Makandarasag. 

٣. Nago Mataan A Sekaniyan I Paganay A Wajib Ko 
Manosiya, Go Aya Poonan A Khisoled O Oripen Ko 
Islam, Go Mori A Khiliyo Niyan Sangkaiya Donya. 

 
***Katantowan O Tawhid*** 

Katantowan O Tawhid: Sekaniyan So Kabonayo Naon Goso 
Kalinangaon Phoon Ko Phizozonan A Kapanakoto Go Bida’at 
{Pimbabago A Kepit} Go Manga Dosa, Na Pimbagi Sa Dowa Bagi, 
Paliyogat Ago Sonat. 

Naso Paliyogat Na Khaaden Ko Telo A Sai: 
١. So Kalinangaon Poon Ko Manga Kapanakoto A Maphakada 

Iyan So Onayan O Tawhid. 
٢. So Kalinangaon Ko Phoon Ko Manga Bida’at A So 

Maphakada Iyan So Katatarotop Iyan A Wajib, Odi Na 
Maphakada Iyan So Onayan Niyan Amay Ka Giyoto Na 
Bida’at A Ikha Kafir. 

٣. So Kalinangaon Ko Phoon Ko Manga Dosa A So 
Phakakorang Ko Balasiyan Nago Phaka Raradon. 

  So Peman So Sonat: Sekaniyan So Isosogo Sanggolalan Sa 
Sonat, Go Ped Sa Ibarat Iyan Na Giyangkaiya Phamakatalingoma:  
A. So Katanto O Tarotop A Pangkatan Na Kaphiya Piya. 
B. So Katanto O Tarotop A Pangkatan Na 

Yaqin{Kathatakena}. 
C. So Katanto O Tarotop A Kazabar Sa Daa Pephanonan A 

Salakao Ko Allah. 
D. So Katanto  O Tarotop A Kasanai Ko Allah Ko Pangeni. 
E. So Katanto O Pangkatan A Kasarig {Ko Allah} Sa Imbagak So 

Sabaad Ko Manga Sabap A Miyapakay, Lagid O Kapamotar Sa 
Sarig Ko Allah. 

F. So Katanto O Tarotop A Pangkatan O Babaya Ko Simba A 
Sabap A Iphakarani Ko Allah Sanggolalan Ko Manga    Sonat, 
Na Saden Sa Tao A Matanto Niyan So Tawhi Ko Bontal A 
Lagid A Giyangkanan A Miya Aloy Sa Miya Ona nago 
Malinang Phoon Ko Kapanakoto A Mala Na Di Sekaniyan 
Khatatap Ko Naraka, Go Sapeman Sa Malinang Ko 
Kapanakoto A Mala Ago Maito Go Makawatan Ko Manga Ala 
A Dosa Go Piyamaka Sisingay Na Bagiyan Iyan So Kalilintad 
A Tarotop Sii Sa Donya Sa Sampay Sa Alongan A Maori. 

 Pitharo O Allah A maporo: 
  ]٤٨: سورة النساء [}إن ا لا يغفر أن يشرك به و يغفر مادون ذلك لمن يشاء{

 Maana: {Mataan A So Allah Na Diniyan Iperila So 
Kisakotonon, Na Iperila Iyan So Salakao Roo Ko Tao A Kabaya 
Iyan} 
 Go Pitharo O Allah Maporo: 

  ]٤٨الآية : سورة الأنعام[ }ك لهم الأمن وهم مهتدونالذين آمنوا ولم يلبسوا إيمانهم يظلم أولئ{
 Maana: {So Siranoto A Miya Maratiyaya Go Da Iran Kasaogi 
So Paratiyaya Iran Sa Kapanakoto Na Siran Man Na Bagiyan Iran So 
Kalilintad Na Go Siran I Miyanga Totoro {Ko Lalan A Maontol}} 
  Go Aya Soranga O Tawhid Naso Kapanakoto Nago 
Sekaniyan Na Telo Soson: 
١. Kapanakoto A Mala A Maphakada Iyan So Onayan A Tawhid 

Na Diyoto Iperila O Allah Inontabo So Kathaobat Taon, Na 
Saden Sa Kapantagan Roo A Kapatay Na Sekaniyan Na 
Khatatap Ko Naraka, A Giyoto So Kambaal O Oripen Sa 

Isakoto Niyan Ko Allah Ko Kapezimbaaniyanon, Sa 
Pephamangeni Ron Sa Lagid O Kapephamangni Niyan Ko 
Allah, Goso Kasasangoron O Poso Iyan Go Somasarigon Go 
Pephangangarapanon, Go Pekhababaya Aniyan Go Ipekhalek 
Iyansa Lagid O Kapekha Babaya Iniyan Go Kipekhaleken Iyan 
Ko Allah. 

Pitharo O Allah A Maporo: 
  ]٧٢الآية : سورة المائدة[ }إنه من يشرك با فقد حرم ا عليه الجنة ومأوـه النار وما للظالمين من أنصار{

 Maana: {Mataanoto A Saden Sa Isakoto Niyan So Allah Na 
Sabensabenar A Hiyaram O Allah Ko Sorga Go Aya Khadarpa 
Aniyan Na So Naraka, Go Da A Bagian O Manga Lalim A 
Tinabanga} 
 
٢. Kapanakoto A Maito A Maphakada Iyan So Katatarotop O 

Tawhid, A Giyoto So Langowan O Okit A Kakhisampay Ko 
Kapanakoto A Mala, Ibarat O Kazapa Ko Salakaw Ko Allah 
Goso Maito A Kapaki Ilailain. 

 
٣. 
SO MAANA O SIMBA: Sekaniyan na ngaran a mararangkom 
iyan  so kalangolangon o ikhabaya o Allah nago ikhasowat iyan  a 
ped ko manga kepit ago manga galebek o Poso ago manga galebek 
o Lawas  nago so langowan a mipe phakarani ko Allah a ped sa 
manga galebek ago manga pananggila. 
 
 
 
 Go Phakasoleden Sii Ko Ngaran A Simba So Langowan O 
Inisogo O Allah Amadadalem Ko Kitabiyan Odi Na Sii Ko Sonna 
O Sogo Iyan A So Mohammad r A Giyoto Na Manga Simba 
Ambarambarang, Ped Roo So Simba A Galebek O Poso, Lagid O 
Nem A Manga Rokon O Paratiyaya, Goso Kalek Goso 
Kapangangarapan Go Kasarig Go Inam Ko Balas O Allah Go 
Kalek Ko Siksa Iyan Goso Salakao Roo A Ped Sa Manga Simba A 
Mapayag, Lagid O Sambayang Ago Kandiyakat Go Kaphowasa 
Go Kapnai Hadji. 

  Go Dikhatarima So Simba Taman Sa Di 
Mapanagombalay Ko Dowa O Onayan: 

Paganayron: So Ka Ikhlas  O Simba Ko Allah Goso Diron Kapaki 
Sakotowi, Na Giyanan I Maana O Kazaksii Sa Da Tohan A Benar A 
Simbaan A Inontabo So Allah. 

Pitharo O Allah A Maporo: 
والذين اتخذوا من دونه أولياء ما نعبدهم إلا ليقربونا إلى ا زلفـى إن ا يحكـم بينـهم في             . ألا  الدين الخالص   {

  ]٣:سورة الزمر[ }ما كانوا فيهم يختلفون إن ا لا يهدي من هو كاذب كفار
 Maana: {Tanodan Ka Rek O Allah So Okit A Tolabos, Naso 
Siran Oto A Miyamangowa Sa Salakao Rekaniyan A Manga 
Panarigan{Na Pitharo Iran} Da A Kapezimba Ami Kiran A Rowar Sa 
Angkamiran Mapaka Rani Ko Allah Sa Samporna A Kapakarani, 
Mataan A So Allah Na Khokomen Iyan Siran Sii Ko Nganin A 
Disiranon Phagayo Nayon, Mataan A So Allah Na Diniyan Thoroon 
So Tao A Sekaniyan Na Bokhag A Miyongkir} 
 Go Pitharo O Allah A Maporo: 

  ]٥:سورة البينة[ }وما أمروا إلا ليعبدوا ا مخلصين له الدين حنفاء{
 Maana:{Go Da A Inisogo Kiran A Rowar Sa Kapezoa Soata 
Iran Ko Allah A Bobonayonen iranon So Okit Ko Kapagintao, A 
Zosalimbotawan Siran} 
 
Ikadowa: So Kisongkad Iyan Ko Nganin A Minitalingoma 
Sekaniyan O Rasolollah r Sa Penggolaolaan O Oripen Sa Lagid O 
Pinggolaola O Nabi r Ko Bontal A Inikidiya Niyanon sa Di 
Khasobraan Nago Di Khakorangan, Nago Giyanan I Maana O 
Kazaksii Sa Mataan A So Mohammad r Na Sogo O Allah. 
 Pitharo O Allah A Soti Ago Maporo: 

  ]٣١الآية :سورة آل عمران[   }قل إن كنتم تحبون ا فاتبعوني يحببكم ا و يغفر لكم ذنوبكم{
 Maana:{Tharo Angka Ya Mohammad! Amay Ka Aya Betad 
Iyo Na Khabaya Aniyo So Allah Na Onoti ako Niyo Ka 
Khababayaang Kano O Allah Go Irila Iyan Rekano So Manga Dosa 
Niyo} 
 Go Pitharo O Allah A Maporo: 

  ]٧الآية :سورة الحشر[ }وما آتاكم الرسول فخذوه وما نهاكم عنه فانتهوا{
Maana: {Go So Nganin A Mini Talingoma Rekano O Rasol 

Na Kowa Aniyo{Khepiti Niyo} Go So Nganin A Inisapar Iyan Rekano 
Na Pananggilai Niyo} 

Go Pitharo O Allah A Maporo: 
فــلا وربــك لا يؤمنــون حتــى يحكمــوك فيمــا شــجر بينــهم ثــم لا يجــدون في أنفــسهم حرجــا ممــا قــضيت و يــسلموا   {

  ]٦٥الآية: سورة النساء[}تسليما
 Maana: {Kena Ka Ibet Ko Kadnan Ka Ka Disiran Pembaloy 
A Miya Maratiyaya Taman Sa Disiran Reka Makikokom Ko Nganin 
A Simoket Iran Oriyan Iyan Na Daa Maaden Ko Ginawa Iran A 
Sangka Ko Nganin A Inikokom Ka Go Thapapay Siran Sa Samporna 
A Kathapapay} 
       Naso kathaoripen A Tarotop Na Di Khatanto Inontabo Misabap 
Sangkaiya Dowa: 
Paganayron: So Tarotop A Babaya Ko Allah, Sa Paka Onaan O 
Oripen So Babaya Iyan Ko Allah Goso Babaya Iyan Ko Nganin A 
Pekhababayaan O Allah San Ko Pekhababayaaniyan Ko Apiya 
Antona A Shai A Salakao. 
Ikadowa: So Tarotop A Kapangalimbabaan Ago Kasondong Ko 
Allah, Sa Phangalimbabaan So oripen Sa Iphenggolalan Iyan So 
Manga Sogowan Iyan, Nago Phananggilaaniyan So Inisapar Iyan. 
       Na Aya kathaoripen Na Matitimo Iyan So Tarotop A Babaya A 
Rakes A Tarotop A Kasondong nago Kapangalimbabaan Go 
Kapangararapan Go Kalek, Go Misabap Roo Na Khatanto So 
Pangongonotan O Oripen San Ko Tohan Iyan Nago Miyadenon, Na 
Misabap Ko Kapangongonotan Na Khisampay So Oripen San Ko 
Babaya O Allah Goso Kasosoatiyan, So Allah Na Ikhababaya Iyan 
Ko Oripen A Diniyanon  Kaphapakarani Sanggolalan Ko Manga 
Paliyogat Iyan,  Go Oman Pakapagomaregen O Oripen So Manga 
Sonat A Manga simba Na Magomareg A Karani Niyan Ko Allah 
Nago Miporo So Pangkatan Iyan Sii Ko Allah, Go Khabaloy Oto A 
Ped Ko Khasabapan Ko Khisoled Iyan Ko Sorga Sa Kalbihan O 
Allah go Limo Iyan. 
 Piotharo O Allah A Soti A Maporo: 

  ]٥٥الآية : سورة الأعراف[ }ادعوا ربكم تضرعا و خفية إنه لا يحب المعتدين{
 Maana: {Pamangeni Kano Ko Kadenan Iyo Sa 
Kapangalimbabaan Go Masolen Ka Mataan A Sekaniyan Na 
Diniyan Khababayaan So Pephalalawan{Lagid O Kapamangeniya Ko Di 
Patot Go Kitaralon Ko Katanog A Kapamangeni} 
  
٣. So Manga Tanda Nago Manga Karina Sa Kaisa Isa O 

Allah: 
Mataan A So manga tanda I Ko Kaisaisa O Allah Nago So Manga 
Karinaon Na Tonganay A Madakel, Na Saden Sa Pamimikiranen 
Iyan Nago Perogorogoden Iyan Na Migaangko Sabotiyan Go Nago 
Magomanoman So Kathatangked Iyan Sa Katatarambisa O Kadenan 
A Soti Amaporo Goso Kaisaisa Niyan Sii Ko Manga Galebek Iyan 
Go Manga Ngaran Iyan Go Manga Sipat Iyan Go Kababaloy Niyan 
A Tohan. 

 Ped Sa Manga Karina A Marayag Sa Kaisa Isa O Allah Na 
Giyangkaiya Khaaloy: 
A. So Kala A Kiya Adena Sangkaiya Donya Goso Kiya Impidi 

Ko Kiyam Baaliron, Goso Kiya Pakambaranga Ko Manga 
Kaaden Iyan Goso Kiyambaibaiti Ko bitikan A Pagokitan Iyan, 
Na Saden Sa Indalendalem Iyan Anan Na Pethakena Ko 
Pamikiran Niyan Sa Kaisa Isa O Allah, Naso Perogorogoden 
Iyan Aso Kiya Adena Ko Langit Ago So Lopa Nago So Kiya 
Adena Ko Alongan Ago Olan Nago So Kiya Adena Ko Manga 
Manosiya Nago So Manga Panga Ngayamen Nago So Kiya 
Adena Ko Mangengetho Goso Manga Sai A Daa Manga 
Niyawa Niyan Na Khatangked Iyan A Mataan A Adena 
Miyadenon A Tarotop A Da Daway Niyan Sii Ko Manga 
Ngaran Iyan Nago Manga Sipat Iyan Nago So Kathothohaniron 
Na Aya Mitotoro Iyan Na  Mataan A Sekaniyan A Allah Na 
Isaisa A Sekaniyan Bo I Patot A Zimbaan. 

Pithar O Allah A Maporo: 

و جعلنـا الـسماء سـقفا    . جعلنا في السموات رواسـي أن تميـدبهم و جعلنـا فيهـا فجاجـا سـبلا لعلـهم يهتـدون           و{
سورة  [}وهو الذي خلق الليل و النهار و الشمس و القمر كل في فلك يسبحون        . نحفوظا وهم عن آياته معرضون    

  ]٢٢-٢١الآية : الأنبياء
 Maana: {Na Piyakambeken Ami So Lopa Sa Manga Palao Ka 
Andi Pekhakoyong, Go Miyangbaal Kami Ron Sa Manga Dadaya A 
Manga Okita A Manga Lalan, Ka Ansiran Makakedeg Ko Lalan A 
Ontol, Go Biyaloy Ami So Langit A Atep A Sisiyapen, Na Siran Na 
So Manga Tanda On Na Tatalikhodan Iran, Sekaniyan So Miyaden 
Ko Gagawii go So Daondaw, Goso Alongan goso Olan, Omani Isa 
On Na Sii Ko Okit Iyan Pephagokit} 
B. So Nganin A Inisogo O Allah  Ko Sogo A Ped Sa Manga 

Kokoman Goso Inibabidiyan Kiran A Ped Sa Manga Tanda Ago 
Manga Karinaa So Makanggogonanao Ko Kaisaisa O Allah Go 
Katatarambisa Iyan A Maporo Ago Mala Ko Simba, Naso Nganin 
A Ini Sogo O Allah Ko Kaaden Iyan  A Ped Sa Manga Kokoman 
Na Marayag A Karina Sa Mataan A Daa Khapoonan Oto A 
Rowar Ko Allah A Kadenan A Maongangen A Maka Kekenal Ko 
Nganin A Kaaden Goso Naganin A Phaka Ompia Ko Kaaden 
Niyan. 

Pitharo O Allah \A Maporo: 
  ]٢٥الآية : سورة الحديد[ }و لقد أرسلنا رسلنا بالبينات و أنزلنا نعهم الكتاب و الميزان ليقوم الناس بالقسط{

 Maana: {Sabensabenar A Siyogo Ami So Manga Sogo Ami  
A Rakes O Manga Rarayag A Karina, Ago Initoron Ami A Babid 
Iran So Kitab Agoso Timbangan Ka An Mapaka Tindeg O Manga 
Manosiya So Kaontol} 
 Go Pitharo O Allah Maporo: 

 }قل لئن اجتمعت الجـن و الإنـس علـى أن يـأتوا بمثـل هـذا القـرآن لا يـأتون بمثلـه و لـو كـان بعـضهم لـبعض ظهـيرا                  {
  ]٨٨الآية : سورة الإسراء[

 Maana: {Tharo Angka Ya Mohammad! Apiya Thimothimo 
So Manga Manosia Ago So Manga Jin Sambaal Siran Sa Lagid 
Angkai A Qor’an Na Disiranden Makambaal Apiyapen 
Mamagogopa Siran} 

C. So Waraan A So Inaden O Allah Ko Poso O Manga Oripen Sa 
Katatarimaa Sa Kaisa Isa O Allah, A Giyoto Na Betad A 
Thatakena Ko Manga Ginawa Na Igira A Miyaka Pagataat So 
Manosiya Sa Morala Na Makambalingan Ko Allah, Na 
Omaling So Manosiya Phoon Ko Kasosobahatan Go Manga 
Kabaya O Ginawa Sa So Miya Aliniyan So Waraan Na Da A 
Khageda Iyan Ko Ginawa Niyan A Rowar Ko Kathatakena 
Ago Kathapapay Ko Manga Kokoman Iyan A So Inisogo Iyan 
Oto Ko Manga Rasol. 

Pitharo O Allah A Maporo: 
فأقم وجهك للدين حنيفا فطرة ا التي فطر الناس عليها لا تبديل لخلق ا ذلك الدين القيم و لكن أكثـر النـاس       {

  ] ٣١-٣٠الآية  :  ة الرومسور[ }منيبين إليه و التقواه و أقيموا الصلواة ولا تكونوا من المشركين. لا يعلمون
 Maana: {Pakathitho Angka So Hadap Ka Siiko Agama A 
Zasalimbo Tawangka, Okit A Kiya Pangaden O Allah A So Inaden 
Iyan So Manga Manosiya Sii Rekaniyan{A Waraan} Na Daa Phaka 
Alin Ko  Kiyapangaden O Allah,  Na Giyotoman I Okit A Ontol, 
Ogaid Naso Kadakelan Ko Manga Manosiya    Na Diran Katawan O 
Sasangor Kano Sii Rekaniyan, Go Onoti Niyo Sekaniyan Go 
Pamayandegen Iyo So Sambayang, Go Oba Kano Mabaloy A Ped 
Ko Manga Pananakoto} 
 Pitharo O Nabi r:  

ثـم  . انه ويمجسانه كما تنسج البهيمة بهيمة جمعاء هل تخسون من جدعاءكل مولود يولد على الفطرة فأبواه يهود    ((
  ]رواه البخاري)) [فطرة ا التي فطر الناس عليها: قرأ

 Maana: (( Langowan O Inimbawata Na Inimbawata Ko Islam, 
Na Sombala A Lokes Iyan I Phaka Baloy Ron A Yahodi Odi Na 
Pezimba Sa Apoy, Lagid O Kinimbawataan Ko Pangangayamen A 
Daa Paawing Iyan, Ino Ba Adena Khailay Niyo Ron A Paawing? 
Oriyan Iyan Na Biyatiya Iyan Angkaiya Ayat: Okit A Kiya 
Pangaden O Allah A So Inaden Iyan So Manga Manosiya..)) 
 
Ikadowa Rokon: So Paratiyaya Ko Manga Malaikat: 
     (١)So Osayan Iyan: 

 So Paratiyaya Ko Manga Malaikat Na Sekaniyan So 
Paratiyaya A Tekes Sa Mataan A So Allan na Aden A Manga 
Malaikat Iyan A Inaden Iyan A Ped Sa Sindao A Tinibaba Siran Ko 
Onot Onot Ko Allah, Diran Zangkaan So Nganin A Ipezogo Kiran 
Sa Diran Dinggolaolaan So Nganin A Iphezogo Iyan Kiran, 
Pethasbik Siran Ko Allah Ko Kagagawii Go Kadaondao Sa Disiran 
Perotosen, Daa Matao Ko Bilangan Iran A Rowar Ko Allah, 
Piyatorayan Siran O Allah Sa Manga Galebek Nago Manga 
Atastanggongan Ambida Bida. 
 Pitharo O Allah A Maporo: 

  ]١٧٧الآية : سورة البقرة[}و لكن البر من آمن با و اليوم الآخر ملائكته {
Maana: {Na Ogaid Na Aya Kaphiyapiya Naso Kaparatiyayaa 

Ko Allah Nago So Alongan A Maori Nago So Manga Malaikat} 
        Go Saben Sabenar A Miya Opakat So Manga Moslim sa 
Kawawajib O Kaparatiyayaa Ko Manga Malaikat A Kizezelaan, Na 
Saden Sa Ongkiren Iyan A Kaaaden Iran Na Odi Naso Kaaaden O 
Sabagi Kiran Na Ped Ko Inaloy Sekaniyan O Allah A Saben Sabenar 
A Miya Kafir Ago Miyasopak Iyan So Qor’an Goso Hadith, Goso 
Kiya Opakatan Ko Manga Moslim. 
 Pitharo O Allah A Maporo: 

  ]١٣٦الآية :سورة النساء  [}ومن يكفر با و ملائكته و كتبه و رسله و اليوم الآخر فقد ضل ضلالا بعيدا{
 Maana: {Go Saden Sa Tao A Ongkiren Iyan So AllahGoso 
Manga Malaikat Iyan Goso Manga Sogo Iyan Goso Manga Kitab 
Iyan Goso Alongan A Maori Na Saben Sabenar A Miyadadag Sa 
Kadadag A Mawatan} 
 
   (٢) So Okit A Kapharatiyayaa Ko Manga Malaikat: 
 So Kaparatiyayaa Ko Manga Malaikat Na Timbel Ago 
Pithipasal, So Katimbel A Paratiyaya Ko Manga Malaikat Na Maoo 
Ompong Sangkaiya Phamaka Talingoma: 
 Pagaynay Ron: So Katarimaa Ko Kaa Aden Iran, Go Mataan 
a siran na manga kaaden a ped ko manga kaaden o Allah, inaden 
siran o Allah ka anirandi mazowasowat, nago mataan a so kaaaden 
iran na tanto, ba pirapira I ped ko manga kaaden sangkai a donya a 
ditano khailay a giyangkoto a manga kaaden na maaaden, sabenar a 

miya ilay o Rasolollah so Jibril  Goso Kaparatiyayaa Sa Mataan A 
Siran Na Kaaden Siran A Phoon Ko Kaaden O Allah. 
 Go Pitharo O Allah Maporo: 

  ]٢٨٥ الآية: سورة البقرة[}كل آمن با و ملائكته وكتبه ورسله لا نفرق بين أحد من رسله {
 Maana: {Omani Isa Kiran Na Piyaratiyaya Niyan So Allah 
Goso Manga Malaikat Iyan Goso Manga Sogo Iyan, Na Da A 
Imbida Ami A Isa Bo Ko Manga Soga Iyan} 
 Go Miya Aloy Sa Hadith O Jibril Gowani Ko Iza Iyan Ko 
Rasol r Mipantag Ko Paratiyaya Goso Islam Goso Kaphiyapiya Na 
Pitharo O Jibril  rA Panotholangka Raken So (Iman) Paratiyaya, 
Pitharo O Rasol r : A Aya Paratiyaya Naso Kaparatiyaya Angka Ko 
Allah Goso Manga Malaikat Iyan Goso Manga Kitab Iyan Goso 
Manga Sogo Iyan Goso Alongan A Maori Na Goso Kaparatiyaya 
Angka A Mataan A So Okoran A Mapiya Odi Na Marata Na Tanan 
Phoon Ko Allah. 
        So Pangkatan O Paratiyaya Ko Manga Malaikat Sii Ko Agama 
Nago Sii Ko Kokoman Iyan: 
So Paratiyaya Ko Manga Malaikat Na Ikadowa Rokon Ko Nem 
Rokon O Paratiyaya, A So Diphaka Ontol Go Di Khatarima So 
Paratiyaya O Oripen Inonta O Misabapon.Inaden Siran O Allah Sa 
Pantag Sa Aniran Sekaniyan Masimba,Go Benar So Ka Aaden Iran, 
So Ditano Kiran Kakha Ilaya Na Kena Oba Makanggogonanao Sa 
Diran Kaa Aden, Ka Pira Pira I Kaaden O Allah Sangkaiya Donya 
A Ditano Pekhailay A Titho A Maa Aden. 
Sa Saben Sabenar A Miya Ilay O Nabi r So Jibril u Sa Soden So 
Bontal Iyan A Thitho Sa Miyaka Dowa, Go Miya Ilay O Sabaad Ko 
Manga Sahaba y So Sabagi Ko Manga Malaikat A Siran Na 
Maniniyarona Sa Bontal A Manosiya. 
   Miya Panothol O Imam Ahmad Ko Kitab Iyan A (Almosnad) A 
Miyaka Poon Ko Abdollah Ibn Mas’ood t A Pitharo Iyan: “Miya 
Ilay O Rasolollah r So Jibril Sa Soden So Bontal Iyan A Aden A 
Papakiyan A Nem Gatos A Papak. Omani Satiman A Papak Iyan Na 
Akeb Iyan A Kawang”  So Miya Aloy Ko Hadith O Jibril  A 
Piyanothol O Moslim A Mataan A So Jibril u  Na Miyaka 
Talingoma Ko Nabi A Maniniyaropa Sa Bontal A Mama A Tonganay 
A Mapoti Inditaren A Tonganay A Maitem I Bok Daa Khailay Ron A 

Rarad O Kapelayalayag Go Da Matao Ron Ko Manga Sahaba A Isa 
Bo. 
 
 Ikadowa: So Kapaka Darpaa Kiran Ko Darpa A Piyaki 
Darpaan Kiran O Allah, Sa Siran Na Manga Oripen Siran O Allah A 
Khisosogoon, Siyakao Siran O Allah Go Iniporo Iyan So Pangkatan 
Iran Go Marani Siran Ko Allah, Go Mataan A Ped Kiran So Sogo O 
Allah Sabap Ko Wahi Goso Salakao Ron, Go Daa Khagaga Iran A 
Rowar Sa Piyaki Gaga Kiran O Allah, Go Siran Na Daa Khamilikan 
Iran A Bagian O Ginawa Iran A Gona Ago Morala A Inonta Bo Sa 
Phoon Ko Alah, Na Misabap Roo Na Dikhapakay So Kisangoren 
Kiran Ko Maito Bo A Ped Sa Simba Ayapen Oba Siran Ropaan Sa 
Ropa A Kathotho Hani, Sa Lagid O Paratiyaya O Manga Kristiyan 
Ko Jibril u. 
 Pitharo O Allah A Maporo: 

: سـورة الأنبيـاء    [}لا يـسبقونه بـالقول وهـم بـأمره يعلمـون          . سبحانه بل عباد مكرمون   . وقالوا اتخذ الرحمن ولدا   {
  ]٦الآية 

 Maana: {Go Pitharo Iran A Kominowa So Masalinggagao Sa 
Wata, Soti So Allah, Kena Ka Siran A Manga Malaikat Na Manga 
Oripen A Khisasakaon, Daa Ipagona Iran Ko Allah A Katharo Nago 
Siran Na Diran Inggolalan So Sogoan Kiran} 
 Go Pitharo O Allah A Maporo: 

  ]٦الآية : سورة التحريم [}لايعصون ا ما أمرهم و بفغلون ما يؤمرون{
 Maana: {Diran Zangkaan So Allah Ko Nganin A Ipezogo 
Iyan Kiran, Go Diran Inggolalan So Nganin A Ipezogo Kiran} 
 Giyangkanan A Paratiyaya Ko Manga Malaikat Na Wajib Ko 
Omani Moslim A Mama Ago Babai, Wajib Kiran A Kakenala 
Iranon, Godi Phaka Angiyas So Daniyan Paganada. 
       Sopen So Sempadan Ko Paratiyaya Ko Malaikat Na 
Maoompong Sangkaiya Phamaka Talingoma:  
١) So Sai A Poonan O Kiya Adena Kiran:  

Inaden O Allah A maporo So Manga Malaikat Iyan A Phoon 
Sa Sindao, Lagid O Kiya Adena O Allah Ko Manga Jin A 
Phoon Sa Apoy, Go Inaden Iyan Sombawataan O Adam u A 

Phoon Sa Lipao A Lopa, Go Aya Kiya Adena Kiran Na dapen 
Maaden So Adam u. 

 Go Miya Aloy Sa Hadith A Pitharo O Rasol r :  
  ]رواه مسلم.)) [و خاق آدم من ما وصف لكم. و خلق الجان من مارج من نار. خلقت الملائكة من نور((

 Maana: ((Inaden So Manga Malaikat A Phoon Sa Sindao, Go 
Inaden So Manga Jin Sa Phoon Sa Apoy, Go Inaden So Adam Ko 
Nganin A Iniropa Sii Rekano.))  
 
٢) So Bilangan O Maga Malaikat: 

So Manga Malaikat Na Kaaden A Daa Makatatantal Ko 
Bilangan Iran A Rowar Ko Allah Ka Sabap Ko Kadakel Iran, 
Sa Daam Betadan Sa Palad Ko Langit A Bada Malaikaton A 
Somosojod Odi Na Tomitindeg, Lagid Oto So Baitol 
Ma’amor Sii Ko Ika Pito Lapis O Langit Na Pezoledon Ko  
Oman Gawii So Pito Polonggibo A Manga Malaikat, Na 
Oriyan Iyan Na Disiran Den Khasoy Sabap Ko Kadakel Iran, 
Go Ithalingoma So Naraka Sa Alongan A Maori A Pito 
Polonggibo A Gimowa Iyan, Na Omani Isa A Gimowa Na 
Rakes O Pito Polonggibo A Manga Malaikat A Pethondaon. 
 Pitharo O Allah A Maporo: 

  ]٣١الآية : سورة المدثر [}وما يعلم جنود ربك إلا هو{
 Maana: {Go Daa Makakekenal Ko Manga Sondaro O 
Kadenan Ka Inontabo Sekaniyan} 
 Go Miya Panothol Ko Hadith A Mataan A So Rasolollah 
r Na Pitharo Iyan: 

  ))مافيها موضع قدم إلا و فيه ملك ساجد و راكع. أطت السماء و خق أن تئط((
 Maana: ((Minggaleket Ko Langit Ago Miya Patot 
Anggaleket, Daa Darpaon A Palo Inonta Na Aden A Malaikaton A 
Somosojod Ago Romoroko)) 
 Go Pitharo O Rasol r Pantag Ko Baitol Ma’amor: 

  ]رواه البخاري و مسلم)) [يدخله في كل يوم سبعون ألف ملك لا يعودون إليه((
 Maana: ((Pezoledon Ko Oman Gawii So Pito Polonggibo A 
Manga Malaikat Na Disiranden Khasoy.)) 
 Go Pitharo O Rasolollah r : 

  ]رواه مسلم)) [مع كل زمام سبعون ألف ملك. يؤتي بجهنم يومئذ لها سبعون ألف زمام((
 Maana: (( Khitalingoma So Naraka Jahannam Sa Alongan 
Oto Na Aden A Gimowa Iyan A Pitopolonggibo, Na Omani Isa A 
Gimowa Iyan Na Aden A Pitopolonggiboron A Malaikat.)) 
     Sii Rekitano Miyaka Rinayag So Kala O Bilangan O Manga 
Malaikat, Giyankai A Ibarat Na Khisampay Sa Patenggibo Ago 
Siyaw Gatos Ka Million A Malaikat, Na Ayapen So Kadakelanon! 
Soti Sekaniyan A Miya Den Kiran Go Minggiragiray Kiran Ko 
Makaiitong Sa Bilangan Iran. 
   (٣) Manga Ngaran O Manga Malaikat: 
 Paliyogat So Kaparatiyayaa Ko Iningaranan O AllahSiiko 
Qor’an Odi Naso Iningaranan O Sogo Iyan A So Rasolollah r Siiko 
Sonnah Sii Rekitano Na Aya Lebi Kiran A Manga Ala Na Telo: 
 Paganairon Naso Jibril: Go Sabenar A Pembethowan Sa 
Jabarail,Go Sekaniyan So Niyawa A Soti A Sekaniyan So Gii 
Kanggolalanan O Kithoronen Ko Wahi A So Misasabapon So 
Kaooyag Oyag O Manga Poso Sii Ko Manga Rasol u.  
 Ikadowa Naso Mikael: Go Sabenar A Pembethowan Sa 
Mikal, Ago Sekaniyan So Sasanaan Ko Oran A So Misasabapon So 
Kapekha Oyag O Lopa A Pephaka Songniyan So Oran Ko Apiya 
Anda A Ipezogoon O Alah, 
 Ikatelo Naso Israfiel: Sekaniyan So Sasarigan Ko Kapagiopa 
Ko Sanggakala A Tago Tao Sa Kini Tapelek O Kaoyag Oyag Ko 
Donya Go Kipag Poonen Ko Kaoyag Oyag Sa Alongan A Maori, 
Ago Khisabapon So Kakhaoyag O Manga Lawas. 
 
   (٤) Manga Sipat O Manga Malaikat: 
 So Manga Malaikat Na Manga Kaaden A Thitho, Thitho A 
Aden A Manga Lawas Iran,  Mizisipat Iran So Manga Sipat Sa Kiya 
Adena Kiran Goso Manga Parangay Iran Na Ped San: 

A. Kala O Kiya Adena Kiran Nago So Kala O Manga Lawas 
Iran,  Inaden O Allah A Soti A Maporo So Manga 
Malaikat Sa Manga Ropaan A Domadait Ko Manga 
Galebek Iran A Manga Ala A So Inisarig Kiran O Allah 
Sii Ko Manga Langit Ago Lopa. 

B. Mataan A Aden A Manga Papak Iran, Inaden O Allah A 
Soti Ago Maporo Ko Manga Malaikat So Manga Papak 
Andodowa Ago Thetelo Ago Phapat Ago Lawan Sampen, 
Lagid O Kiya Ilaya O Rasolollah r Ko Jibril Sa Aya 
Ropaan Iyan sa langit Na Aden A Papak Iyan A Nem 
Gatos A Papak Go Sabenar A Kiya Dalongan Iyan. 

Pitharo O Allah Maporo: 
الحمد  فاطر السموات و الأرض جاعل الملائكة رسلا أولي أجنحـة مثنـى و ثـلاث و ربـاع يزيـد في الخلـق مـا              {

  ]١الآية: سورة فاطر [ }يشاء
 Maana: {So Kalangowan O Bantogan Na Rek O Allah A 
Mimbaas Ko Manga Langit Agoso Lopa A Miyaloy Ko Manga 
Malaikat A Manga Rasol A Aden A Manga Papakiyan Andodowa 
Go Thetelo Go Phapat, Phagomanan Iyan Ko Kaaden So Kabaya 
Iyan, Mataan A So Allah Na Sii Ko Langowan Taman Na Gaos 
Iyan} 

C. Daa Kapaka Khikinangelan Iran Sa Pangenengken Ago 
Panginginomen, Inaden O Allah A Soti A Maporo So 
Manga Malaikat A Disiran Maka Phekhi Nangelan Sa 
Pangenengken Nago Panginginomen Nago Di Siran Pha 
Mangaroma Nago Di Siran Phemo Moriyatao. 

D. So Manga Malaikat Na Aden A Manga Akal Iran Ago 
Aden  A Manga Poso Iran, Minimbhitiya Rai Ran So 
Allah Go Minimbhitiyarai Siran Mambo O Allah, 
Minimbitiya Rai Ran So Adam Nago So Salakao Ron A 
Ped Ko Manga Nabi. 

E. So Kaphaka Gaga Iran Na Mananayan Sa Salakao Ko 
Manga Ropaan Iran A Thitho, Bigan O Allah So Manga 
Malaikat Iyan Sa Gaga Iran Sa Kapananayan Sa Ropaan 
A Mama Ko Manga Manosia, Giyanan Na Aden A 
Sembagon Ko Pephamanimba Sa Barahala A So Siran 
Oto So Tatangkeden Iran A Mataan A So Manga Malaikat 
Na Manga Wata A Babay O Allah, Ditano Katawan O 
Anda Manaya I Kapephananaya Niran, Inonta Na 
Pephananayan Siran Sa Ropaan A Makathitiyokop Ko 
Phephananayanan Iran A Maregen A Kapaka Pezenggaya 
Iran Ago So Manosia. 

F. So Kaphephatay O Manga Malaikat: So Manga Malaikat 
Na Palaya Siran Phatay Sabap Ko sii ko alongan a maori a 
rakes iran so Malakal Maot, Oriyaniyan Na Pagoyagen 
Siran Pantag Ko Kipenggolalanen Ko Manga Galebek 
Iran A Isasarig Kiran O Allah. 

G. So Kapezimba O Manga Malaikat Ko Allah, Pezimbaan 
O Manga Malaikat So Allah A Soti Ago Maporo Sa 
Manga Simba Na Pedon So Kazambayang, Kapamangeni 
Nago Kapanasbik, Go Karoko Ago Kasojod, Nago Kalek 
Nago Kawan, Nago Kababaya Rekaniyan A Allah, Nago 
So Salako San. 

      Go Ped Sa Manga Sipat A Kapezimba Iran Ko Allah Na 
Giyangkai A Phamakatalingoma: 

١. So Katatatap Nago Kalalayon Sa Daden A Rintas Iyan. 
٢. So Kapagiklas Ko Allah Soti Ago Maporo. 
٣. So Kapana Gontaman Na Go Kapango Ngonotan Go 

Kitagaken Ko Kambara Dosa Sabap Sa Kapakalilidas 
Iran Ko Manga Dosa Nago Maasiya.  

٤. So Kapangalimbabaan Ko Allah Rakes O Kadakel A 
Simba. 

Pitharo O Allah Maporo: 
  ]٢٠الآية : سورة الآنبياء [}يسبحون بالليل و التهار وهم لا يفترون{

 Maana: {Giiran Iphoroporo So Allah Ko Gagawi Go So 
Daondao Sa Disiran Perotosen} 
 
 Ika Lima: Manga Galebek O Manga Malaikat, 
Ipephamayandeg O Manga Malaikat So Manga Galebek Iran A 
Manga Ala, A Isasarig Kiran O Allah, Ped Kiran: 

١. Manga Malaikat A Maaawid Ko Aras. 
٢. Malaikat A Sasanaan Ko Kipethoronen Ko Wahi Ko 

Manga Nabi. 
٣. Manga Malaikat A Khisasanaan Ko Sorga Goso Naraka. 
٤. Manga Malaikat A Khisasanaan Ko Manga Gabon Goso 

Kapephamaka Oranaon Goso Manga Mangengetho. 
٥. Manga Malaikat A Khisasanaan Ko Manga Palao. 
٦. Malaikat A Sasanaan Ko Kapagiyopa Ko Sanggakala. 

٧. Manga Malaikat Asasanaan Ko Kipezoraten Ko Manga 
Galebek Ombhawataan O Adam . 

٨. Manga Malaikat A Khisasanaan Ko Kaphesiyapa 
Kombhawataan O Adam, Na Igira Aden A Iniokoron O 
Allah Na Awaaniran Nanggolalanon So Okoranon O 
Allah. 

٩. Manga Malaikat A Sasanaan Sa Kadadareketa Niyan Ko 
Manga Manosiya Goso Kiphendolonen Iyanon Ko 
Mapiya. 

١٠. Manga Malaikat A Sasanaan Ko Manga “Notfa” Sii Ko 
Matris O Ina, Nago So Kaphansiri Ko Manosiya Sa 
Niyawa Nago So Khisoraten Ko Rizki Niyan Goso 
Galebek Iyan Goso Kamamaregenan Goso Kaoontongan. 

١١. Malaikat A Sasanaan Ko Kakhowaa Ko Manga Niyawa 
Ombhawataan O Adam Ko Masa A Kapatay. 

١٢. Manga Malaikat A Sasanaan Ko Kazomariyaa Ko Manga 
Manosiya Ko Manga Kobor Iyan Nago So Nganin A 
Miya Patoton Ko Limo Odi Na Siksa. 

١٣. Manga Malaikat A Sasanaan Ko Kipezampain Ko Nabi 
Ko Salamon O Manga Omat Iyan, Giyanan I Sabap A Di 
Nisisita Ko Moslim Ko Kasalama Niyan Ko Nabi r 
Obaniyan Pen Pelayalayagi Inonta Na Peka Tiyokop Den 
A Kapeza Lawatiniyan Non Ko Apiya Anda A Darpa, 
Kagiya Mataan A So Manga Malaikat Na Ipthogalin Iran  
Nago Ipezampay Ran Ko Nabi r, Ka Ayabo Man A 
Pelayalayagan Na Giya A Masjid Annabawi Sa Madinah 
Pantag Ko Kazambayangon. 

Pitharo O Allah Maporo: 
: سـورة غـافر   [}..الذين يحملون العرش ومن حوله يسبحون بحمد ربهم و يؤونـون بـه و يـستغفرون للـذين آمنـوا            {

  ]٧الآية 
 Maana: {So Khitatanggong Ko Aras Goso Makaliliyoton Na 
Ipthasbik Iran So Podi Ko Kadenan Iran Go Paparatiyaya Aniran 
Sekaniyan, Go Iphephamangni Iran Sa Maap So Miyamaratiyaya} 
 Go Pitharo Pen O Allah Maporo: 

}٩٧الآية : سورة القرة [}قل من كان عدوا لجبريل فإنه نزله على قلبك بإذن ا [  

 Maana: {Tharo Angka A Saden Sa Mabaloy A Ridowai O 
Jibril Na Mataan A Sekaniyan Na Initoron Iyan So Qor’an Ko Poso 
Oka{Ya Mohammad} Sabap Sa Sogoan O Allah} 
 Go Pitharo Pen O Allah A Maporo: 

  ]٩٣الآية : سورة الأنعام [}ولو ترى إذ الظالمون في غمرات الموت و الملائكة باسطوا أيديهم أخرجوا أنفسكم{
 Maana: {Opama Ka Mailaingka Amay Ka So Da 
Pamaginontolan Na Matago Ko Manga Kabereg Ko Kapatay A So 
Manga Malaikat Na Oolangen Iran So Manga Barokan Iran Sa 
Giiran Tharoon A Paka Liyo A Niyo So Manga Niyawa Niyo} 
 
 Ikanem: So Manga Kabenar O Manga Malaikat Kom 
Bawataan O Adam,  
١. So Kaparatiyayaa kiran. 
٢. So Kababayai Kiran Goso Kaselaa Kiran, Goso Kaphagaloya 

Ko Manga Kalbihan Iran. 
٣. Ko Kapamaka Harama Ko Kapamanintai Kiran, Odi Na 

Kapamaka Koranga Kiran, Odi Na Kapagizawizawa Kiran. 
٤. So Kipaka Watanen Ko Nganin A Ipekhagowad O Manga 

Malaikat, Kagiya Mataan A Pekharingasa Siran Ko Nganin A 
Ipekha Ringasa Ombawataan O Adam. 

 
***Manga Onga O Kaparatiyayaa Ko Manga 
Malaikat*** 

١st. Katanto O Paratiyaya Kagiya Mataan A So Paratiyaya Na 
Di Khapakay Inonta Misabap Ko Kaparatiyaya A Kiran. 

٢nd.  Kakenala Ko Kala O Miyaden Kiran A Maporo Goso 
Bager Iyan Goso Kadato Iyan, Mataan A So Kala O Kaaden 
Na Tanda Sa Kala O Miyangaden. 

٣rd. Kaphagoman O Paratiyaya Ko Poso O Moslim Sabap Ko 
Katokawi Ko Manga Sipat Iran, Goso Manga Betad Iran 
Goso Manga Sangan Iran. 

٤th. Kasasarig Go Kathatakena O Miyamaratiyaya Ko Masa A 
Kapakpembekena Kiran O AllahKo Masa A Kazomariya A 
Kiran A Manga Malaikat. 

PDF created with pdfFactory trial version www.pdffactory.com

http://www.pdffactory.com


  ٣٢

٥th.  Kababayai Ko Manga Malaikat Ko Nganin A Ininggolalan 
Iran A Manga Simba Sa Ropaan A Tarotop Go 
Kipephamangenin Iran Sa Maap Ko Miyamaratiyaya. 

٦th. Kikagowaden Ko Manga Galebek A Phakabinasa Go 
Kambaradosa. 

٧th. Kapanalamati Ko Allah Soti A Maporo Ko Siyap Iyan Ko 
Manga Oripen Iyan, Sabap Ko Kini Sarigen Iyan Kiran, Ped Ko 
Manga Malaikat So Gii Niyan Inggolalan So Kapeziyapa Kiran 
Go So Kipezoraten Ko Manga Galebek Iran Goso Salakao San 
A Ped Ko Manga Kamapiyaan Iran. 

 
Ikatelo Rokon: So Kaparatiyaya A Ko Manga Kitab: 
 So Kaparatiyayaa Ko Manga Kitab O Allah A Initoron Iyan 
Ko Manga Sogo Iyan San -Kiran So Kadarayorayo A Ginawa Nagoso Kalilintad- 
Na Sekaniyan i Rokon A Ikatelo Ped Ko Manga Rokon O 
Paratiyaya, Kagiya So Allah Na Maporo Na Sabenar A Siyogo Iyan 
So Manga Sogo Iyan Sanggolalan Ko Manga Rarayag A Tanda Ago 
Initoron Iyan Kiran So Manga Kitab A Limo Ko Manga Kaaden 
Nago Toroan Kiran Ka An Matanto So Kaphagontong Iran Sa Donya 
Nago Sa Akhirat, Nago An Mabaloy A Lalan A Khedegen Iran Nago 
Khokom Kondholon Dolonan Iran A Manga Manosia Ko Nganin A 
Diran Phagayo Nayonan. 
 Pitharo O Allah A Maporo: 

  }بالبينات و أنزلنا معهم الكتاب و الميزان ليقوم الناس بالقسط  و لقد أرسانا رسلنا{
  ]٢٥الأية :  الحديدسورة[

 Maana: {Saben Sabenar A Siyogo Ami So Manga Sogo Ami 
A Rakes O Manga Rarayag A Karina Go Piyaka Toron Ami A Babid 
Iran So Kitab Agoso Timbangan Ka An Mapaka Tindeg O Manga 
Manosiya So Kaontol} 
 Go Pitharo O Allah A Maporo: 

ة واحدة فبعث ا النبيين مبشرين و منذرين و أنزل معهم الكتـاب بـالحق لـيحكم بـين النـاس فيمـا              أم كان الناس {
  ]٢١الآية : سورة البقرة [} اختلفوا إليه

 Maana: {Miyabaloy/Miya Aden So Manga Manosiya A Omat 
A Sasatiman Sa Siyogo O Allah So Manga Nabi A Phamanotholan 
Nago Phamaka Inengka Ago Initoron Iyan A Rakes Iran So Kitab 

Anggolalan Ko Ontol Ka Anian Makokom So Ndolon Dolonan O 
Manga Manosiya Ko Nganin A Diran Phagayon Nayonan} 
 

(١) Kamataan O Kaparatiyayaa Ko Manga Kitab: So 
Kaparatiyaya A Ko Manga Kitab Na Sekaniyan So Kapangimbenar 
A Thito A Mataan A So Allah Na Aden A Manga Kitab Iyan A 
Initoron Iyan Ko Manga Sogo Iyan  Na Sekaniyan A Manga Kitab 
Na Thitho A Ped Ko Manga Katharo Iyan, Nago Mataan A Sindao 
Nago Toroan, Nago Mataan A So Nganin A Mararangkom Iyan Na 
Benar, Nago Patiis Nago Kaontol, Na Paliyogat So Kaonotiron Nago 
So Kanggalebeka On Nago Daa Ba Matao Ko Bilangan Iyan A 
Rowar Ko Allah. 

Pitharo O Allah A Maporo: 
  ]١٦٤الآية : سورة النساء [}و كلم ا موسى تكليما{

Maana: { Na Inimbhitiya Rai O Allah So Mosa Sa Samporna A 
Kambhitiyarai} 

Go Pitharo O Allah A Maporo: 
}٦الآية : سورة التوبة [}و إن أحدا من المشركين استجارك فأجره حتى يسمع كلام ا[  

Maana: {Na Amay Ka Aden A Sakatao A Ped Ko Manga 
Mosrik Amanarig Reka Na Pakasarigangka Taman Sa 
Pamamakinegen Iyan So Katharo O Allah} 

 
(٢) Kokoman O Kaparatiyayaa Ko Manga Kitab: Paliyogat So 

Kaparatiyayaa Ko Kalangolangowan O Manga Kitab A So Initoron 
O Allah Ko Manga Sogo Iyan, Nago Mataan A So Allah A Maporo 
Na Thitho A Pitharo Iyan, Nago Mataan A Initoron A Kena Oba 
Inaden, Na Saden Sa Mongkiron Odi Na Ongkiren Iyan So Shai A 
Pedon Na Sabenar A Miya Kafir. 

Pitharo O Allah A Maporo: 
ومـن يكفـر   . ياأيها الذين أمنوا آمنوا با و رسوله و الكتاب الذي نزل على رسوله والكتاب الذي أنزل مـن قبـل            {

  ]١٣٦: سورة النساء [}با و ملائكته و كتبه و رسله اليوم الآخر فقد ضل ضلالا بعيدا
 Maana: {Hay So Miyamaratiyaya! Paratiyaya Aniyo So Allah 
Goso Sogo iyan Goso kitab A So Initoron Iyan Gowani, Na Saden Sa 
Di Maratiyaya Ko Allah Goso Manga Malaikat Iyan Goso Manga 

Sogo Iyan Goso Alongan A Maori Na Sabenar A Miyadadag sa 
Kadadag A Mawatan} 
 Go Pitharo O Allah Maporo: 

  ]١٥٥الآية : سورة الأنعام [}لكم ترحمون فاتبعوه واتقوا لعو هذا كتاب أنزلناه مبارك{
 Maana: {Na Giyanan {A Qor’an} Na Kitab A Initoron 
Sekaniyan A Piyakandakelan Na Manga Pipiya Na Onoti Niyo 
Sekaniyan Nago Pananggila Kano Ka Angkano Mipangalimo} 

 
(٣) Kapakakhikhinangelan O Manga Manosiya Sa Kitab Goso 

Ongangen Ko Khipthoronenon: 
Paganayron: An Mabaloy So Kitab A Initoron Ko Rasol r 

Aphagendodan O Omat Iyan A Pagendodan Iran Ko Kakhasaboti 
Iran Ko Agama Iran. 

Ikadowa: An Mabaloy So Kitab A So Initoron Ko Rasol r A 
Kokoman A Maontol Ko Omat Iyan Ko Langolangowan O Diran 
Kazozopakaan. 

Ikatelo: An Mitindeg O Kitab So Kasiyapa Ko Agama  Ko 
Oriyan O Kapatay O Rasol r Bapiya Pen Miyaka Khakawatan So 
Manga Darpa Nago So Manga Masa, Lagid Samanaya Ko Maoola 
Olao Gii Kipanolonen Ko Nabi Tano A Mohammad r. 

Ikapat: An Mabaloy A Giyangkai A Manga Kitab A Karina O 
Allah Ko Manga Kaaden Iyan,  Dikiran Khaparo So Kasopaka 
Iranon Goso Kaliyo Iranon. 

 Pitharo O Allah A Maporo: 
 

مـا   أمة واحدة فبعث ا النبيين مبشرين و منذرين و أنزل معهم الكتـاب بـالحق لـيحكم بـين النـاس في            كان الناس {
  ]٢١الآية : سورة البقرة [} اختلفوا إليه

 Maana: {Miyabaloy/Miya Aden So Manga Manosiya A Omat 
A Sasatiman Sa Siyogo O Allah So Manga Nabi A PhamanotholAn 
Nogo Phamaka Inengka Ago Initoron Iyan A Rakes Iran So Kitab 
Anggolalan Ko Ontol Ka Anian Makokom Sondolon Dolonan O 
Manga Manosiya Ko Nganin A Diran Phagayon Nayonan} 

(٤) Anda Manaya I Okit A Kapharatiyaya A Ko Manga Kitab: So 
Kaparatiyaya A Ko Manga Kitab O Allah Na Matitimbel Nago 
Matitipasal. 

 Sopeman So Katimbel Iyan Na: Sekaniyan So Kaparatiyaya A 
Ko Allah A Initoron Iyan So Manga Kitab  Ko Manga Sogo Iyan. 

Sopeman So Katipasal Iyan Na: Sekaniyan So Kaparatiyaya 
A Ko Iningaranan O Allah Ko Manga Kitab Iyan Sii Ko Qor’an A 
Sasakaon, Sabenar A Kiya Tokawan Tano San So Qor’an Goso 
Tawrat Goso Zabour Goso Injiel Goso Sohof O Ibrhim, Go 
Kapharatiyaya Apen A Mataan A Aden A Manga Kitab O Allah A 
Salakao San A Initoron Iyan Ko Manga Nabi Niyan, Daa Matao Ko 
Manga Ngaran Iyan Goso Bilangan Iyan Inonta Sekaniyan A Miyaka 
Toronon A Miya Sotisoti A Maporo, Ago Giyangkai A Manga Kitab 
Na Palapalayaden Miyaka Talingoma Pantag Sa Kathantowa Niyan 
Ko Kaphaka Isaisa A Ko Allah Goso Kabibisaa Niyan Ko Simba 
Nago So Manga Galebek A Mapiya Nago So Kisaparen Ko 
Kapanakoto Nago So Kapaminasa Ko Lopa, Ka Aya Paka Asal O 
Manga Nabi Na Isa Isa, Bapiya Miyakambidabida Siran Ko Sariah 
Nago Manga Kokoman, So Kaparatiyayaa Ko Manga Kitab Naso 
Kapangimbenara Ko Kinitoronenon Ko Manga Sogo A Miyanga 
Oona, Nago Aya Kapharatiyaya A Ko Qor’an Naso Kapangimbenara 
On Nago So Kaonoti Ko Nganin A Mapapadalemon. 
 Pithao O Allah A Maporo: 

  ]٢٨٥الآية : سورة البقرة [}سول بما أنزل إليه من ربه و المؤمنون كل آمن با وملائكته و كتبه و رسلهآمن الر{
 Maana: {Piyaratiyaya O Rasol So Initoron A Phoon Ko 
Kadenan Iyan Goso Miya Maratiyaya, Omani Isa Kiran Na 
Piyaratiyaya Niyan So Allah Goso Manga Malaikat Iyan Goso 
Manga Sogo Iyan} 
 Pitharo Pen O Allah A Maporo: 

  ]٣الآية : سورة الأعراف  [} من ربكم ولا تتبعوا من دونه أولياءاتبعوا ما أنزل إليكم{
 Maana: {Onoti Niyo {So Qor’an} A Initoron Rekano A 
Phoon Ko Kadenan Iyo Na Diniyo Pagonoti So Salakao Rekaniyan 
A Manga Panarigan} 
        Sabenar A Minilawan O Qor’an Ko Manga Kitab A Miyanga 
Oona A Giyangkai A Manga Shai Na Aya Kalaanon Na: 

١. Mataan Daa Phakagaga Sa Baniyan Mitalingoma So Lagid  
O Lapiyat O Qor’an Nago So Maana Niyan, Goso Nganin A 
Mapapadalemon A Manga Katatanto A miya aden sa donya 
ago ilmo. 

٢. Mataan A Sekaniyan A Qor’an Na Moripori Ko Manga 
Kitab A Makapopoon Sa Langit, ron miyapopos so manga 
kitab,  Sa Lagid O kiyapopos o kananabii sii ko Mohammad 
r. 

٣. Mataan A Soden So Allah I Miyanga Tao Sa Kaziyapa 
Niyanon Sa Oba Maka Silay Nago Ba Kasambii, Kenaba 
Lagid O Manga Kitab A Salakao Ron A Sabenar A 
Miyanggolaolaon So Kapaka Silay Nago Kasambiiron. 

٤. Mataan A Sekaniyan A Qor’an Na Tomatanto Ko Miya 
Onaan Iyan A Manga Kitab, Nago makagaganggamon. 

٥. Mataan A Sekaniyan A Qor’an Na Miyapakada Iyan So 
Kalango Langowan O Miyanga Oonaan Iyan A Manga 
Kitab. 

               Pitharo O Allah A Maporo: 
سـورة   [}ما كان حديثا يفتري ولكن تصديق الذي بـين يديـه و تفـصيل كـل شـيء و هـدى و رحمـة لقـوم يؤمنـون              {

 ]١١١الآية: يوسف

                  Maana: {Giya Qor’an Aya Na Kena Oba Thothol A 
Pephamangembaalan Ogaid Na Initanto Ko Miya Onaan Iyan Go 
Osayan Ko Ko Langowan Taman Go Toroan Go Limo Ko Pagtao A 
Mapaparatiyaya} 
 

(٥) Katarimaa Ko Manga Thothol Ko Manga Kitab A Miya 
Ona: Katawan Tano A Titho A Mataan A So Minitalingoma A 
Manga Thothol Sii Ko Manga Kitab A So Ini Wahi O Allah Ko 
Manga Sogo Iyan, Giyai Na Kena Oba Aya Maana Niyan Na 
Batano Tharimaa So Mapapadalem Ko Manga Kitab Sa Tangan O 
Piyamanoronan Sa Kitab A Siran So Manga Kristiyan Ago Manga 
Yahodi Sa Masa Ini Imanto, Kagiya Mataan A Miyaka Silay Nago 
Kiya Sambian Na Da Matatap Ko Paka Asal Iyan So Initoron O 
Allah Ko Manga Sogo Iyan, Ped Sa Kiya Sabotan Tano A Daden 
A Sangkaan Kaon A Phoon Sa Giyangkanan A Manga Kitab Naso 
Piyanothol Rekitano O Allah Sii Ko Kitab Iyan A Di Khaawidan 

O Baradosa So Dosa O Salakao Go Daa Khatangked Ko 
Manosiya Inonta Sa Miyanggalebek Iyan Go Mataan A So 
Miyang Galebek Iyan Na Khailay Niyan Den, Oriyan Iyan Na 
Khabalasanon Sa Balas A Tarotop. 

Pitharo O Allah A Maporo: 
وأن لــيس للإنــسان إلا مــا . لا تــزر وازرة وزر أخــرى. وإبــراهيم الــذي وفــى. أولم ينبــأ بمــا في صــحف موســى{

 ]٤١-٣٦الآية : سورة النجم [}ثم يجزاه الجزاء الأوفى. و أن سعيه سوف يرى. سعى
 Maana: {Baon Da Mapanaothol So Zisii Ko Manga Kitab O 
Mosa Goso Ibrahim A So Tomiyarotop A Dikha Awidan O Baradosa 
So Dosa O Salakao, Go Daa Khatangked Ko Manosiya Inonta So 
Miayanggalebek Iyan, Go Mataan A So Galebek Iyan Na Khailay 
Den, Oriyan Iyan Na Khabalasanon Sa Balas A Tarotop} 
 Go Pitharo Pen O Allah A Maporo: 

 }صـحف إبـراهيم و موسـى   . إن هـذا افي الـصحف الأولى      . و الآخـرة خـير و أبقـى       . بل تـؤثرون الحيـاة الـدنيا      {
  ]١٩-١٦الآية : سورة الأعلى[

 Maana: {Kena Ka Ilelebi Niyo So Kaoyag Oyag Ko Donya A 
So Akhirat I Thomo Ago Kakal, Mataan A Giyaya Na Matatago Ko 
Manga Kitab A Miyaona, A Manga Kitab O Ibrahim Ago So Mosa} 
 

Sopeman So Manga kokoman : 
Mataan A So Mapadalem Ko Qor’an Na Paliyogat Rekitano 

So Kasimba A Tano Ko Allah anggolalanon, Kena Oba Lagid O 
Manga Kitab A Miyangaoona,  Ka Mataan A Sekitano Na Amay Ka 
Khasopak Iyan So Sariah Tano Na Ditano Penggalebeken, Kena Oba 
Kagiya Ribat, Inonta Na Benar Na Sii Ko Masa Niyan,  Ogaid Na 
Direki Tano Paliyogat So Kanggalebeka Tanoron,  Sabap Sa 
Miyapakada Sekaniyan O Shariah Tano na amay ko maka ayon ko 
shariah tano Na Mataan A Sekaniyan Na Benar A Miyakang 
Gonanao So Shariah Sa Kabebenar Iyan. 
 

٦. So Manga Kitab A Initoron A Phoon Sa Langit Miya Aloy Sa 
Qor’an Ago Sa Hadith Na Sekaniyan: 

١) So Qor’an A Seselaan: Sekaniyan So Katharo O Allah A 
Initoron Iyan Ko Mohammad r A Polimposan O Manga Sogo 

Nago So Manga Nabi, Na Miyabaloy A Moripori A 
Minitoron Ko Manga Kitab, Sabenar A Soden So Allah I 
Miyangatao Ko Kasiyapaon Phoon Ko Kapakasilay Niyan 
Nago Oba Kasambii Nago Biyaloy O Allah Amiyapakada 
Iyan So Manga Kitab A Salakao. 

Pitharo O Allah A Maporo: 
  ]٩الآية : سورة الحجر [}إنا نحن نزلنا الذكر و إنا له لحافظون{

 Maana: {Mataan A Sekami I Tomiyoron Ko {Qor’an} Sindao 
Go Mataan A Sekami I Thitho A Somisiyapon} 
 Go Pitharo O Allah A Maporo: 

سـورة   [}يـه فـاحكم بينـهم بمـا أنـزل ا     وأنزلنا إليك الكتاب بالحق مصدقا لما بين يديه من الكتـاب و مهيمنـا عل               {
  ]٤٨الآية : المائدة

 Maana: {Na Initoron Ami Reka {Mohammad} So Kitab Kaan 
Mapayag So Benar A Miyaka Tanto Ko Miya Onaan Iyan A Kitab 
Nago Miyakazaksi on Na Kokomen Ka Kiran So Initoron O Allah} 
 
٢) So Tawrat: Sekaniyan So Kitab A Initoron O Allah Ko Mosa 
u Nago Biyaloy Niyan A Toroan Ago Sindao A 
Iphangokom O Manga Nabi Kombhawataan O Israel Nago So 
Manga Olama Kiran, So Tawrat Na Paliyogat So 
Kaparatiyayaa On Na Sekaniyan so Initoron O Allah Ko 
Mosa u Na Kena Oba So Tawrat a Miya Alin A Sisii Sa 
Tangan O Piyamanoronan Sa Kitab, Maana So Manga Yahodi 
Nago So Manga Kristiyan Sa Masa Ini. 

Pitharo O Allah A Maporo: 
ــانيون و الأحبــار بمــا         { ــذين أســلمز للــذين هــادوا و الرب ــور يحكــم بهــا النبيــون ال ــا هــدى و ن ــا أنزلنــا التــوراة فيه إن

٤٤الآية : سورة المائدة [}استحفظوا من كتاب ا[  
 Maana: {Mataan A Sekami Na Initoron Ami So Tawrat A 
Katatagoan Sa Toroan Ago Sindao A Ipekhokom Sekaniyan O 
Manga Nabi, A So Mimbabayorantang {Ko Allah} Ko Siran A Manga 
Yahodi Ago {Iphangokom O}Manga Barasimba Nago So Manga 
OlamaKiran Sabap Ko Piyaki Siyap Kiran A Kitab O Allah} 

٣) So Injiel: Na Sekaniyan So Kitab A Initoron O Allah Ko Eysa 
u Nggolalan Ko Benar A Tomatanto Ko Miya Ona Aniyan 
A Manga Kitab A Initoron A Phoon Sa Langit, Na Aya Injiel 
A So Paliyogat So Kapara Tiyayaon Na Sekaniyan So Kitab 
A Initoron O Allah Ko Eysa u Nggolalan Ko Manga 
Tomadeng Iyan A Thitho, Kena Oba So Injiel a Miya Alin A 
Zisii Sa Tangan O Piyamanoronan Sa Kitab{So Manga Yahodi 
Nago Manga Kristiyan} Sa Masa Imanto. 

Pitharo O Allah A Maporo: 
و قفينا على آثارهم بعيسى بن مريم مصدقا لما بين يديه من التوراة و آتيناه الإنجيل فيـه هـدى و نـور و مـصدقا               {

  ]٤٦الآية : سورة المائدة [}للمتقينلما بين يديه من التوراة وهدى و موعظة 
Maana: {Piyaka Tondog Ami Ko Manga Raradiran So Eysa A 

Wata O Maryam A Miyaka Tanto Ko Miya Onaan Iyan A Tawrat, 
Go Inibegay Amiron So Injiel A Katatagoan Sa Toroan Go Sindao 
Go Miyaka Tanto Ko Miya Onaan Iyan A Tawrat Go Toroan Ago 
Sindao A Rek O Miyamanaggila} 

Na Pedpen Samiperarakes A Minitalingoma O Tawrat Ago 
So Injiel Na Giya Kaphamanothola Sa Kazogowa Ko Nabi Tano 
A Mohammad r. 

Pitahro O Allah A Maporo: 
تـوراة و الإنجيـل يـأمرهم بـالمعروف و ينـهاهم      الذين يتبعون الرسول النبي الأمي الذين يجدونه مكتوبـا عنـدهم في ال           {

سـورة   [}عن المنكرو يحل لهم الطيبات و يخرم عليهم الخبائث و يضع منـهم إصـرهم و الأغـلال الـتي كانـت علـيهم             
  ]١٥٧الآية : الأعراف 

 Maana: {Siran Na Phagonotan Iran So Nabi A Ommi 
{dimatao zorat ago dimatao matiya}, So Pekhatooniran Sekaniyan A 
Misosorat Sii Kiran Ko Tawrat Goso Injiel A Pezogo Kiran Ko 
Mapiya Go Pezapar Kiran Ko Marata Go Pephakay Kiran Ko Manga 
Pipiya Go Pezapar Kiran Ko Manga Rarata Go Pephaka Pokas Kiran 
Ko Manga Pepened Iran Goso Manga Reregen Iran A 
Misasanggolay Kiran} 
 
٤) So Zabour: Na Sekaniyan So Kitab A Initoron O Allah Ko 

Daoud u, a so Zabour Na So Paliyogat So Kaparatiyaya Aon 

na Sekaniyan So Initoron O Allah Ko Doud u, Na Kena Oba 
So Aden A Miya Padalemon A Kapamagalin A Ped Ko 
Manga Galebek O Manga Yahodi. 

Pitharo O Allah A Maporo: 
  ]١٦٣: سورة النساء [}وآتينا داود زبورا{

 Maana: {Go Inibegay Ami Ko Daoud So Zabour} 
 
٥) Sohof O Ibrahim Ago So Mosa: Sekaniyan So Manga Kitab 

A Inibegay O Allah Ko Ibrahim Agoso Mosa Go Giyangkai A 
Manga Kitab Na Miyanga Ada Na Daden A Katawanon A 
Shai Inonta Bo So Miya Aloy Ron Ko Qor’an A Sasakaon 
Nago Sa Hadith. 

Pitharo O Allah A Maporo: 
وأن لــيس للإنــسان إلا مــا . لا تــزر وازرة وزر أخــرى. وإبــراهيم الــذي وفــى. أولم ينبــأ بمــا في صــحف موســى{

 ]٤١-٣٦الآية : سورة النجم [}ثم يجزاه الجزاء الأوفى. و أن سعيه سوف يرى. سعى
Maana: {Baon Da Mapanaothol So Zisii Ko Manga Kitab O Mosa 
Goso Ibrahim A So Tomiyarotop A Dikha Awidan O Baradosa So 
Dosa O Salakao, Go Daa Khatangked Ko Manosiya Inonta So 
Miyanggalebek Iyan, Go Mataan A So Galebek Iyan Na Khailay 
Den, Oriyan Iyan Na Khabalasanon Sa Balas A Tarotop} 
 Go Pitharo Pen O Allah A Maporo: 

 }صـحف إبـراهيم و موسـى   . إن هـذا افي الـصحف الأولى      . و الآخـرة خـير و أبقـى       . بل تـؤثرون الحيـاة الـدنيا      {
  ]١٩-١٦الآية : سورة الأعلى[

 Maana: {Kena Ka Ilelebi Niyo So Kaoyag Oyag Ko Donya A 
So Akhirat I Thomo Ago Kakal, Mataan A Giyaya Na Matatago Ko 
Manga Kitab A Miyaona, A Manga Kitab O Ibrahim Ago So Mosa} 

 
Ikapat A Rokon: So Kaparatiyayaa Ko Manga 
Sogo: 

So Kaparatiyayaa Ko Manga Sogo Na Sekaniyan Na Isa Ko 
Manga Rokon O Paratiyaya A So Di Khatanto So Paratiyaya O 
Oripen Inonta Odi Maparatiyaya. 

So Kaparatiyayaa Ko Manga Sogo Na Sekaniyan So Katangkeda A 
Thitho Sa Mataan A So Allah Na Aden A Manga Sogo Iyan A 
Tinindos Iyan Pantag Ko Khipanampain Ko Manga Sogoan Iyan, Na 
Saden Sa Onotan Niyan Siran Na Sabenar A Miyatoro, Na Saden 
San Donsiyanan Iyan Siran Na Sabenar A Miyadadag, Mataan A 
Siran Na Minisampay Iran So Initoron Kiran O Allah A Kadenan 
Iran Sa Kasampay A Marayag, Na Miyatonay Iran So Sarig Nago 
Piyamando Aniran So Pagtao, Na Piyaka Tindeg Iran So Karina 
Nago Dairanden Sambii Nago Dairanden Pamagalina Odi Na 
Pamagmaa So Shai A Ped Ko Sabap A Inisogo Kiran, Nago 
Khaparatiyaya Tano So Iningaranan Kiran O Allah Nago So Daniyan 
Ingarani Rekitano, Na Langowan O Sogo Na Pephamanotholen Iyan 
So Phakatalingoma A Sogo Ko Oriyan Iyan, Naso Pekha Ori Kiran 
Na Pethanto Niyan So Miyaonaan Iyan. 

Pitharo O Allah A Maporo: 
قولوا أمنا با وما أنزل ألينا وما أنزل إلى إبراهيم و إسماعيل و إسحاق و يعقوب و الأسباط وما أوتـي موسـى          {

  ]١٣٦الآية: سورة   البقرة [}وتي النبيون من ربهم لا نفرق بين أحد منهم و نحن له مسلمونو عيسى وما أ
Maana: {Tharo Aniyo A Piyaratiyayami So Allah Goso {Qor’an} A 
Initoron Rekami, Goso Initoron Ko Ibrahim Goso Ismael Goso Ishaq 
Goso Ya’cob Goso Manga Moriyatao Niyan, Daa Zaleboon Nami 
Kiran A Isabo, Go Sekami Na Ron Kamim Babayorantang} 
      Saden Sa Pakambhokagen Iyan So Sogo Na Sabenaer A 
Miyapakambhokag Iyan So Miyangimbenaron, Na Saden Saden 
sandonsiyanan iyan Na Sabenar A Kiyandhosiyanan Iyan So 
Somiyogo Sa kaphangongonotiron. 

 Pitharo O Allah A Maporo: 
إن الــذين يكفــرون بــا و رســله و يريــدون أن يفرقــوا بــين ا و رســله و يقولــون نــؤمن بــبعض و نكفــر بــبعض و   {

: سـورة النـساء   [}أولئك هم الكافرون حقـا واعتـدنا للكـافرين عـذابا مهينـا         . يريدون ان يتخذوا بين ذلك سبيلا     
  ]١٥١-١٥٠الآية 

Maana: {Mataan A So Da Pamaratiyaya Ko Allah Goso Manga Sogo 
Iyan Go Kabaya Iran A Pakambhidaan So Allah Goso Sogo Iyan Go 
Giiran Tharoon A Pharatiyayaan Ami So Sabaad Na Go Oongkiren 
Ami So Sabaad Go Kabaya Iran A Makambaal Siran Ko Pageletan 

Oto Sa Okit, Siran Man So Da Pamaratiyaya A Thitho Na 
Phithiyagaran Ami So Da Pamaratiyaya Sa Siksa A Phakahina} 
 
 
٢.)  Kabenar O Kananabii:  

    So Kananabii Na Dikanggolalanan Ondolondolonan O 
Miyangaden Agoso Inaden Ko Kipephanampain Ko Shariah O 
Allah, Ipembegay O AllahKo Kabaya Iyan Ko Manga Oripen 
Iyan Go Ipephamili Iyan Ko Kabaya Iyan Ko Manga Kaaden 
Iyan, Na Da Konggagaisa I Bamaka Pamili A Rowar Ko Allah A 
Soti. 

 Pitharo O Allah A Maporo: 
  ]٧٥الآية : سورة الحج[}ا يصطفى من الملائكة رسلا من الناس إن ا سميع بصير {

 Maana: {So Allah Napephamamili Ko Manga Malaikat Sa 
Sogo Ago So Sabaad Ko Manga Manosiya, Mataan A So Allah Na 
Pephakaneg A Pephakailay} 
      Go So Kananabii Na ipembegay Kena Oba Pekhaparoli di 
khasampay a ba Sabap Ko Kadakel O Kapangongonotan Odi Na 
Simba, Go Di Phakatalingomang golalan Ko Kabaya A Nabi Odi Na 
Pangeni Niyan,  Ka Sekaniyan I Ipenggawi Nago Iphemili A Phoon 
Ko Allah A Seselaan. 
 Pitharo O Allah A Maporo: 

  ]١٣الآية : سورة الشورى[ }ا يجتبي إليه من يشاء و يهدي إليه من ينيب {
 Maana: {So Allah  Na Penggawiiniyan non So Tao A Kabaya 
Iyan Go Penggona Naon Iyanon So Tao A Pephananangoranon{Ko 
Onotonot}} 
 
(٣) So Ongangen Sa Kapezogowa Ko Manga Sogo: 
 Aya Ongangen Sa Kapezogowa Ko Manga Sogo (Manga Rasol) 
Na Makaiibarat Ko Madakel A Manga Shai Na Pedon: 
١. Kapakaliyo O Manga Oripen Ko Kasimbaa Ko Lagid Iran A 

Oripen Sa Aya Masimba Iran Na So Kadenan O Manga Oripen, 
Nago phoon ko kapaka dapanas phoon ko kapzimbaa ko oripen 
siiko kiporo ko kasimbaa ko kadenan o manga kaaden, So 
Kababaloy A Oripen Sabap Ko Kapesimbaa Ko Kaaden, Na 

San Ko Kababatenger A Tao O Kasimbaa Ko Kadnan O Manga 
Oripen. 

Pitharo O Allah A Maporo: 
  ]١٠الآية : سورة الأنبياء [}وما أرسلناك إلا رحمة للعالمين {

 Maana: {Na Daa Kiya Sogo Ami Reka Rowar Sa Limo Ko 
Manga Kaaden} 
٢. Kapaki Tokawi Ko Apeta A So Inaden O Allah So Kaaden 

Makapantagon, A Sekaniyan So Kasimbaaon Goso Kapaka 
Isaisa Aon A So Dikhasabotan Inonta Onggolalan Ko Manga 
Sogo A So Siranoto So Piyamamili O Allah Ko Manga Kaaden 
Iyan Nago Piyamakalebi Niyan Siran Ko Manga Kaaden. 

Pitharo O Allah A Maporo: 
  ]٣٦الآية : سورة النحل [}و لقد بعثنا في كل أمة رسولا أن اعبدوا ا واجتنبوا الطاغوت{

 Maana: {Na Sabensabenar A Siyogo Anami So Omani Pagtao 
Sa Sogo{A Pephama Kalangkapen Iran A} Zowasowata Niyo So Allah Go 
Pakawatano Niyo So Tagot} 
 
IKAPAT: Payagan ko sabaad ko manga migagaib a so dikhasar a 
pandapat o manga manosiya, Lagid o manga ngaran o Allah a go so 
manga sipat iyan, goso katokawi ko manga Malaikat iyan goso 
Alongan a maori Goso salakao san. 
IKALIMA: So kababaloy o manga sogo a perawaten a mapiya, 
piyakatarotop siran o Allah nggolalan ko manga parangay a khipaka 
lelebi, go piyaka lida siyan siyan siran ko manga kazasangka o 
ginawa nago so manga baya a ginawa. 
 Pitharo o Allah a maporo: 

  ]٩٠الآية : سورة الأنعام)) [أولئك الذين هداهم ا فبهداهم اقتده((
 Maana: {Siran man so tiyoro o Allah na so toroan kiran I 
onotingka} 
  
 
 Pitharo o Allah a maporo: 

  ]٦الآية : سورة الممتحنة)) [لقد كان لكم في رسول ا أسوة حسنة((

 Maana: {Saben sabenar a miyabaloy siran rekano a ladiyawan 
a mapiya} 
 
IKANEM:  So kaompiya I ko manga ginawa goso kalinangaon goso 
kasotiyaon goso kapaki pananggila iron ko kalango langowan o 
phakabinasaon. 
 Pitharo o Allah a maporo: 

  ))هو الذي بعث في الأميين رسولا منهم يتلو عليهم آياته و يزكيهم و يعلمهم الكتاب و الحكمة(( 
 Maana: {Sekaniyan so somiyogo ko manga ommi sa sogo a 
ped kiran, a pekhabatiya iyan kiran so manga ayat iyan go pephaka 
soti kiran go pephakandao kiran ko kitab ago so ongangen} 
 Go Pitharo o Rasolollah r : 

  ))إنما بعثت لأتمم مكارم الأخلاق(( 
 Maana: (( Ayaboman a kiya sogo a raken na anaken 
matarotop so manga pipiya a parangay)) {Piyanothol I Hakim agos si Ahmad} 
 

(٤) So Manga Sangan O Manga Sogo u: 
 Aden a manga sangan a mala o manga sogo u na pedon: 

A. So kipanampain ko Agama o Allah goso kadolona ko 
manga manosiya sa kasimbaa iran ko Allah sa 
matatarambisa goso kipagawaan ko kasimba sa salakao 
ron. 
Pitharo o Allah a maporo: 

  ]٣٩الآية : سورة الأحزاب[ }الذين يبلغون رسالات ا و يخشونه ولا يخشون أحدا إلا ا و كفى با حسيبا{
Maana: {siran na ipesampay iran so manga sogoan o 
Allah go iphekalek iran sekaniyan, go daa ikhalek iran 
a isa bo inonta so Allah, na makatarotop so Allah a 
pagi itong} 

B. So kapephayaga ko nganin a initoron o Allah a ped ko 
Agama. 

Piatharo o Allah a maporo: 
  ]٤٤الآية : سورة النحل [{إليك الذكر لتبين للناس ما نزل إليهم و لعلهم يتفكرون و أنزلنا}

Maana: {Na initoron ami reka so Qur’an ka an 
kamapagosay ko manga manosiya so initoron kiran go 
aniran maphephemimikiran} 

C. So kanggonanaowa ko pagtao sii ko mapiya go kapaki 
pananggilai kiran ko marata, goso kaphephanothola kiran 
ko balas, go giya kaphephaki iktiyar kiran ko siksa. 

Pitharo o Allah a maporo: 
  ]١٦٥: سورة النساء)) [ منذرينرسلا مبشرين و(( 

 Maana: {Manga Sogo a pephamanothol ko sa Mapiya go 
pephamaka iktiyar} 

D. So kaompiya I ko manga manosiya nggolalan ko 
kababaloy iran a perawaten ago ladiyawan a mapiya ko 
manga katharo nago manga galebek. 

E. So kapaka tindega ko kokoman o Allah kondolondolonan o 
manga oripen nago so kinggolalanenon. 

F. So kapezaksi o manga sogo sii ko manga omat iran sa Alongan 
a maori 
Pitharo o Allah a Maporo: 

  }فكيف إذا جئناك من كل أمة بشهيد و جئنا بك على هؤلاء شهيدا{
Maana: { Na anda manaya I khasow Amai ka 

Pakatindegan ami so omani pagtao sa saksi go 
pakatindegan ami seka  {ya Mohammad} ko siranaya a 
saksi} 

 
 
(٥) So Islam na Agama o kalangolangowan o manga Nabi u:  

So Agama Islam na agama o kalangolangowan o 
manga Nabi go manga Sogo. 
Pitharo o Allah maporo: 

  ]١٩الآية : سورة آل عمران [}إن الدين عند ا الإسلام {
Maana: {Mataan a aya okit ko kapaginetao sii 

ko Allah na so Islam} 
Naso kalangolangowan iran na pephanolon sa kasim baa ko Allah a 
Isa isa go kabarengasa ko kasimbaa ko salakao ron, na apiyapen 

miyakambida bida so manga kokoman iran ogaid na mataan a siran 
na maoompong siran ko tomadeng a sekaniyan so kapaka isa isa ako 
Allah. 
 Pitharo o Rasolollah r: 

  ]رواه البخاري [))الأنبياء إخوة لعلات((
 Maana: ((So manga Nabi na magari ari sii ko agama apiyapen 
bida bida sa Ina)) Piyanothol I Bokhary 
 
(٦) So manga Sogo na manga Manosiya a diran katawan so migagaib: 
 So katawi ko migagaib na ped ko manga sipat a mapepento a 
rek o Allah na kena oba ped ko manga Nabi, Kagiya mataan a siran 
na manga Manosiya sa lagid o salakao kiran a manga manosiya, 
pekhan nago phaginom siran go pephamangaroma siran go 
pethorogen siran go pephamangasasakit siran go pendokawan siran. 

Pitharo o Allah a Maporo: 
  ]٢٠الآية : سورة الفرقان[ }قبلك من المرسلين إلا أنهم ليأكلون الطعام و يمشون في الأسواق وما أرسلنا{

Maana: {Na daa siyogo ami ko miya onaan ka a manga Sogo 
a badi mataan a siran na sabenar a siran na Pekhan siran ko 
pangenengken go pelalakao siran ko manga padian} 

Go Paitharo pen o Allah a Maporo: 
  ]٣٨الآية : سورة الرعد[ }و لقد أرسلنا رسلا من قبلك و جعلنا لهم أزواجا و ذرية{

 Maana: { Saben sabenar a somiyogo kami sa manga Sogo ko 
miya onaan ka (Ya Mohammad) go singgayan ami siran sa manga 
karoma go manga moriatao} 
Go pekhisogat kiran so lagid o pekhisogat ko manga manosiya, 
pedon so kapakamboko goso kapekhababaya, goso dokaw go 
kapanagontaman go kakasag, ka aya bo a inipili kiran o Allah na 
giya kiphanampain iran ko Agama o Allah na diran katawan so 
migagaib inonta so piyaki tokawan kiranon o Allah. 
 Pitharo o Allah Maporo: 

 } إلا من ارتضى من رسول فإنه يسلك من بين يديه ومن خلفه رصدا #عالم الغيب فلا يظهر على غيبه أحدا {

  ]٢٧-٢٦الآية : سورة الجن[
 Maana: {Katawan iyan so migagaib na daa phayagan iyan ko 
igagaib iyan a isa bo # inonta so tao a miyasoaton a sogo mataanaya 
a tiyago aniya so kasasangoran iyan goso katatalikodan iyan sa 
pephagipat} 
 
(٧) So kapipindiyara o manga Sogo: 
 Initindos o Allah a soti ago Maporo so kiphanampain ko 
manga Sogoan iyan ko manga sogo iyan ko kipaka lelebi ko manga 
kaaden iyan agoso tarotop kiran a kiya adenaon ago parangay, Go 
pinindiyara iyan siran poon ko manga ala a dosa go piyaka angiyan 
iyan siran poon ko langowan a pawing taman sa mitonay iran so 
Wahi o Allah san ko manga pagtao iran na siran na khikapipindiyara 
sii ko pephamanotholen iran phoon ko Allah a Soti ago maporo sii 
ko kiphanampain ko manga sogoan iyan sa kiya opakatan ko manga 
Omat. 
 Paitharo o Allah a Maporo: 

  }يا أيها الرسول بلغ ما أنزل إليك من ربك و إن لم تفعل فما بلغت رسالته و ا يعصمك من الناس{
Maana: {Hay Sogo! Sampain ka so initoron reka a phoon ko 

kadenan ka, na odingkang golaolaa na dangka misampay so sogo 
aniyan na so Allah na Lindingen ka niyan ko manga manosiya} 

Go pitharo pen o Allah a maporo: 
}و يخشونه ولا يخشون أحدا إلا ا ٣٩ الآية: سورة الأحزاب [}الذين يبلغون رسالات ا[  

 Maana: {Siran na ipezampay iran so manga sogoan o Allah go 
ipekhalek iran sekaniyan, go daa ikhalek iran a isa bo inonta so 
Allah} 
 Go pitharo pen o Allah a maporo: 

  ]٢٨ الآية: سورة الجن [}ليعلم أن قد ابلغو رسالات ربهم و أحاط بما لديهم و أحصى كل شيء عددا{
 Maana: {Ka aniyan katokawi a Sabenar a minisampay iran so 
manga pakaeiy o kadenan iran go katawan iyan so zisiiko kiran go 
maiitong iyan so bilangan o langowan taman} 
Na igira a miyako poon kong gagaisa kiran so meroni roni a dosa a 
so daa kitotompok iyan ko kapanampay na mataan a skaniyan na 
pephayagen iyan kiran, na tonganay a magaan a giiran kathaobat go 

phagendod siran sii rekaniyan a Allah na pekha baloy bo a lagid bo 
oda maaden, Na misabap san na pekha paroli iran so pangkatan a 
maporo adi so pangkatan iran a miyaona, giyoto I sabap a mataan a 
so Allah na tinindos iyan so manga Nabi niyan ko manga parangai a 
manga tarotop go manga sipat a manga pipiya go lininang iyan siran 
ko langowan o phakalebat kiran ko manga kadar iran nago so manga 
pangkatan iran. 
 
(٨) So bilangan o manga Nabi ago manga Sogo goso Manga ala 
kiran I kalebihan:  
 Mityatanto a mataan a aya bilangan o manga Rasol na Telo 
gatos ago labi Sapolo, Sabap ko kiya panotholaon o Rasolollah r 
gowani a izaon pantag ko bilangan o manga Sogo: 

  ]رواه الحاكم)) [ثلاثمائة و خمس عشرة جما غفيرا(( 
Maana: ((Telo gatos ago sapolo ago lima, go bilangan a 

madakel)) [Piyanothol I Alhakim] 
Naso manga Nabi na madakel adi giyanan, ped kiran so piyanothol 
rekitano o Allah ko kitab iyan, nago ped kiran so da rekitano 
panothola o Allah, sabenar a iningaranan o Allah sii ko kitab iyan. 
Ped kiran so dowa polo ago lima a manga Nabi ago manga Sogo. 
 Paitharo o Allah a Maporo: 

  ]١٦٤الآية : سورة النساء [}و رسلا قصصناهم عليك من قبل و رسلا لم نقصص عليك{
Maana: {Go somiyogo kami sa manga sogo a andang a miya 

panothol ami siran reka gowani, go manga sogo a da ami reka 
mapanothol} 

Pitharo pen o Allah a Maporo: 
 ووهبنـا لـه إسـحاق و    #و تلك حجتنا آتينا إيراهيم على قومه نرفع درجات من نـشاء إن ربـك حكـيم علـيم            {

 و ،دينا مـن قبـل و مـن ذريتـه داود و سـليمان و أيـوب و يوسـف و موسـى و هـارون         يعقوب كلا هدينا و نوحا ه 
 و إسماعيـل و أليـسع و يـونس و    # و زكريا و يحيى و عيسى و إلياس كل من الصالحين#كذلك نجزي المحسنين 

تقيم    ومن آبائهم و ذرياتهم و إخوانهم واجتبينـاهم و هـديناهم إلى صـراط مـس    #لوطا و كلا فضلنا على العالمين 
  ]٨٧-٨٣الآية : سورة الأنعام [}

 Maana: {Na giyoto I karinami a inibegay ami oto ko Ibrahim 
maka pantag ko pagtao niyan, Iphoro ami ko manga daradat so tao a 
kabaya ami, Mataan a so kadenan ka na maongangen a matao, Na 
inibegay amiron so Ishaq go so Ya’qoub omani isa kiran na tiyoro 
ami ko miya ona aniyan na ped ko moriatao niyan so Dawood go so 
Solaiman go so Ayyoub go so Yousof go so Mousa go so Haroun, go 
na lagid aya a kambalasi ami ko miphiyapiya, Go so Zacaria go so 
Yahya go so  Eysa go so Ilyas, Omani isa kiran na inilebi ami ko 
manga Kaaden ko Masa iran, goso Sabaad ko manga lokes iran goso 
manga moriran a tao goso manga pagari ran na pinili ami siran go 
tiyoro ami siran ko okit a makaoontol} 
 Nago Sabenar a piyaka lebi o Allah so sabaad ko manga Nabi 
ko Sabaad kiran. 
 Pitharo o Allah a Maporo: 

 ]٥٥الآية :سورة الآسراء [}ولقد فضلنا بعض النبيين على بعض{

 ١٠.So Kaparatiyayaa Ko Kananabi O Mohammad r: 

So Kaparatiyayaa Ko Kananabi Niyan A r Na Tomadeng A Mala a 
Ped Ko Manga Tomadeng o paratiyaya, Na Di Khatanto So 
Paratiyaya Inonta Na Maparatiyaya. 
 Pitharo O Allah A Maporo: 

  ]١٣الآية : سورة الفتح [}و من لم يؤمن با و رسوله فإنا أعتدنا للكافرين سعيرا{
 Maana: {Na Saden Sa Di Maratiyaya Ko Allah Goso Sogo 
Iyan Na Mataan A Sekami Na Phitiyagaran Ami So 
Miyamangongkir Sa Kadeg} 
 Go Pitharo O Rasolollah r : 

))و أني رسول ا رواه مسلم )) [أمرت أن أقاتل الناس حتى يشهدوا أن لاإله إلا ا[ 

 Maana: (( Inisogo Raken A Kapakimbono Aken Ko Manga 
Manosiya Taman Sa Zaksi Aniran A Da A Zimbaan Inonta So Allah 
Go Mataan A Saken Na Sogo O Allah)) [Piyanothol I Moslim] 
  
 Na Dikhatarotop So Kaparatiyayaa Ko Rasol r  Inonta So 
Manga Shai Na Pedon: 
Paganairon: Naso Katokawi Ko Nabi Tano A Mohammad r, 
Sekaniyan So Mohammad A Wata A Mama O Abdullah A Wata A 
Mama O Abdulmottalib A Wata A Mama O Hashim, Naso Hashim 
Na ped Ko Manga Quraish, Naso Manga Quraish Na Ped Ko Manga 
Arab, Naso Manga Arab Na Ped Ko Mbawataan O Ismael A Wata A 
Mama O Ibrahim u A Bolayoka O Allah A Sii Rekaniyan Go Sii Ko 
Nabi Tano A Pithamanan A Kada A Rayorayo A Ginawa Goso 
Kalilintad, Na Aya Miya Pagomor Iyan Na Nempolo Ago Telo 
Ragon (٦٣), Pedon So Pat Polo Ko Daniyampen Kanabi, Nago Dowa 
Polo Ago Telo Ragon Ko Kiya Nabi Niyan Ago Kiyasogoiyan. 

Ikadowa: So Kapangimbenara Ko Nganin A Minitalingoma Niyan 
Goso Kaonotiron Ko Inisogo Iyan Goso Kapanangilai Ko Inisapar 
Iyan Go Giya Di Kasimbaa Ko Allah Inonta Na Ini Sogo Iyan. 
 
Ikatelo: So Katangkedea Sa Mataan A Sekaniyan Na Siyogo O Allah 
Ko Dowa A Kapepenedan, So Manga Jinn Agoso Manga Manosiya, 
Na Di Mapepharo Ko Isa Kiran Inonta So Kaonotiron. 
 Pitharo O Allah A Maporo: 

  ]١٥٨الآية : سورة الأعراف [}قل يآأيها الناس إني رسول ا إليكم جميعا{
 Maana: {Tharo Angka (Ya Mohammad) Hay Manga Manosiya! 
Mataan A Saken Na Sogo Ako Rekano O Allah Langon} 
 
Ikapat: So Kaparaiyaya A Ko Inisogoon, Go Mataan A Sekaniyn I 
Makalelebi Ko Manga Nabi Go Aya Iran Polimposan. 
 Pitharo O Allah A Maporo: 

  ]٤٠الآية : سورة الأحزاب[}ولكن رسول ا و خاتم النبيين {
 Maana: {Na Ogaid Na Sogo O Allah  Go Mori Ko Manga Nabi} 
Go Mataan A Sekaniyan Na Bolayoka O Allah A Masalinggagao, Go 
Pangolo Ombawataan O Adam u , Go Khirek Ko Sapaat A Masla 
A Mapepento Ko Kababaloy Niyan A Okit Go Sekaniyan I 
Phithamanan A Maporo I Pangkatan Ko Sorga, Go Sekaniyan I 
Khirek Ko Paridi A Sageba, Go So Omat Iyan I Mapiya Ko Manga 
Omat. 
 Pitharo O Allah A Maporo: 

  ]١١٠الآية : سورة آل عمران [}كنتم خير أمة أخرجت للناس{
 Maana:{Miya Aden Kano A Mapiya A Pagtao A Piyaka 
Gemao Ko Manga Manosiya} 
 So Pagtao Niyan I Madakel Ko Sorga Go Mataan A So Ini 
Sogoon A So Agama Islam Na Miyapakada Iyan So Manga Agama A 
Inisogo Ko Miyanga Oona Aniyan. 
Ikalima: Mataan A So AllahNa Inibabid Iyanon So Pithamanan A 
Mala A Mo’jizat Go So Marayag A Tanda A Sekaniyan So Qor’an  A 
Mala A Katharo O Allah A Sisiyapen Ko Kaaliniyan Goso 
Kasambiiron. 
 Pitharo O Allah A Maporo: 

سـورة   [} و الجن على أن يأتوا بمثل هذا القرآن لا يأتون بمثله ولو كان بعضهم علـى ظهـيرا          قل لئن جتمعت الإنس   {
  ]٨٨لآية |ا: الإسراء

 Maana: {Tharoangka A Mataan A Apiya Thampotampong So 
Manga Manosiya Goso Manga Jinn Sa Kambaal Iran Sa Lagid A 
Giyangkai A Qor’an Na Disiranden Makambaal Sa Lagidiyan 
Apiyapen Mabaloy So Sabaad Kiran A Tinabanga O Sabaad} 
 Go Pitharo Pen O Allah A Maporo: 

  ]٩الآية : سورة الحجر [}إنا نحن نزلنا الذكر و إناله لحافظون{
 Maana: {Mataan A Sekamii Tomiyoron Ko Qor’an A sindao 
Go Mataan A Sekami I Thitho A Somosiyapon} 
 Ikanem: So kaparatiyaya a sa mataan a so Rasol r na 
sabenar a inisampay niyan so Inisogoon, nago initoman iyan so 
Inisarigon, nago piyamamandowan iyan so pagtao, sa daden a ba 
mapiya a baniyan da manggonanao ko pagtao rakes a piyangoyatan 
iyan siranon, nago da a ba marata a baniyan da saparen ko 
kadandan o pagtao sa rakes a piyaki pananggilaan iyan kiran. 
 Pitharo  Allah a maporo: 

  ]١٢٨الآية : سورة التوبة [}لقد جاءكم رسول من أنفسكم عزيز عليه ما عنتم حريص عليكم بالمؤمنين رؤوف رحيم{
 Maana: {Saben sabenar a aden a miyaka oma rekano a sogo a 
ped ko manga  ginawa niyo, A awida akal iyan so maregen niyo, 
mala rekano so sambatan sii ko miyamaratiyaya mala I kapdi a 
makalimoon} 

Ikapito: Goso Kababaya iron goso kapaka lebiya ko 
kapekhababaya iron sii ko ginawa go sii ko kadandan o manga 
kaaden, kapemamaslaaon, Goso Kaseselaaon Goso Kaphagadati 
Ron Goso Kaonotiron, Kagiya Mataan A Giyanan Na Ped Ko 
Manga Nabenar Iyan A So Inipaliyogat O Allah Sii Ko Kitab Iyan Sii 
Ko Nabi Niyan A Mohammad r Kagiya Mataan A So Kababayai Ko 
Nabi r Na Ped Ko Kaphekhababayai Ko Allah, Goso Kaonotiron 
Na Ped Ko Kaonoti Ko Allah. 
 Piatharo O Allah A Maporo: 

 ]٣١الآية : سورة آل عمران[ }قل إن كنتم تحبون ا فاتبعوني يحببكم ا و يغفر لكم ذنوبكم وا غفور رحيم {

 Maana: {Tharo Angka (Ya Mohammad) A Osekano Na Khabaya 
Aniyo So Allah Na Onoti Ako Niyo Ka Kababayaangkano O Allah 

Go Napiiniyan Rekano So Manga Dosa Niyo Ka So Allah Na 
Manapi Amakalimoon} 
 Go Pitharopen O Rasolollah r : 

  ]متفق عليه [ )) لايؤمن أحدكم حتى أكون أحب إليه من ولده ووالده والناس أجمعي((
 Maana: ((Na Dikhatarotop So Paratiyaya Onggagaisa 
Rekano Taman Sa Di Ako Mabaloy A Pekhababayaan Niyan Adi So 
Wata Iyan Goso Lokes Iyan Go So Kadandan O Manga Manosiya)) 
[Piyanothol I Moslim Ago Si Bokhary] 
 
Ikawalo: So Kapezalawatiron Goso Kapezalama Rekaniyan A Rasol 
r Goso Kapakandakelaon, Kagiya Aya Maliget Na So Tao A Miya 
Aloy Ron So Rasolollah r Na Daniyan Salawati. 
 Pitharo O Allah A Maporo: 

  ]٥٦الآية : سورة الأحزاب[} إن ا و ملآئكته يصلون على النبي يآأيها الذين آمنوا صلوا عليه و سلموا تسليما{
 Maana: {Mataan A So Allahgoso Manga Malaikat Iyan Na 
Ipephangalimo Iran So Nabi, Hai So Miyamaratiyaya Na Pangenin 
Iyo Sa Limo Sekaniyan Go Pangenin Iyo Sa Kalilintad A Samporna 
A Kalilintad} 
 Pitharo O Rasolollah r : 

  ]رواه مسلم )) [من صلى علي واحدة صلى ا عليه بها عشرا((
 Maana: ((Saden Sa Salawatan Ako Niyan Sa Maka Isabo Na 
Pakisalawatan O Allah Sa Maka Sapolo)) [Piyanothol I Moslim] 
 Na Taralebi  A Sosonaten So Kasalawati Ron Ko Manga 
Masa, Pedon So Masa A Kazahadat Ko Masa A Gii Kazambayang 
Nago Sii Ko Konot,  Go Sii Ko Kazambayang Sa Miyatay Go So 
Khotbah Ko Oriyan O Jumaat, Go Sii Ko Oriyan O Bang, Nago Sii 
Ko Kazoled Sa Masgit Nago Sii Ko Kaliyo Ron, Nago Sii Ko 
Kapamangeni Nago Sii Ko Masa A Kaaloy Niyan, Goso Salakao San 
A Manga Masa. 
 
Ikasiyaw: Mataan A Sekaniyan A Nabi Mohammad r  Ago So 
Kadandan O Manga Nabi Na Manga Oyagoyag Sii Ko Kadenan 
Iran, Sa Kapagoyagoyag Ko Pageletan O Doniya Goso Alongan A 
Maori Go Maporo A Di So  Kaooyagoyag O Manga Shahid, Ogaid 
Na Kena Oba Lagid O Kaooyagoyag Iran Ko Doniya Ka Sekaniyan 

Na Kaoyagoyag A Ditano Katawan O Anda Manaya, Na Dikiran 
Maphakada So Kapatay. 
 Pitharo O Rasolollah r : 

  ))رواه أبو داود و النسائي))  أن تأكل أجساد الأنبياءإن ا حرم على الأرض((
 Maana: (( Mataan A So Allah Na Hiyaram Iyan Ko Lopa 
Obaniyan Kana So Lawas O Manga Nabi)) [Piyanothol I Adu Daud Ago 
Si Nasaey] 
 Go Pitharo Pen O Rasolollah r : 

  ]رواه أبو داود)) [ كي أرد عليه السلامما من مسام يسلم علي إلا رد ا علي روحي((
 Maana: ((Daden A Moslim A Pezalam raken Inonta Na 
Pakandoden Raken O Allah So Niyawa Ko Ka Anakenon 
Mapakandod So Salam)) [Piyanothol I Abu Daud] 
 
Ika Sapolo: Ped Sa Kapagadati Ko Rasololloh r So Di 
Kipephoroon Ko Manga Sowara Rekaniyan Ko Masa A Kaooyag 
Oyag Iyan Lagid Ko Masa A Kapezalamaon Ko Kobor Iyan. 
 Pitharo O Allah A Maporo: 

يآأيهــا الــذين آمنــوا لا ترفعــوآ أصــواتكم فــرق صــوت الــنبي ولا تجهــروا لــه بــالقول كجهــر بعــضكم لــبعض أن تحــبط  {
  ]٢الآية : سورة الحجرات [}أعمالكم و أنتم لا تشعرون 

 Maana: {Hay So Miyamaratiyaya! Diniyo Pephoroon So 
Manga Sowara Niyo Sa Makaombao Ko Sowara O Nabi Go Diniyo 
Sekaniyan Pephamaka Tanogi Sekaniyan Sa Katharo lagid O 
Kapephamaka Tanogi O Sabaad Rekano Ko Sabaad Ka Oba 
Mailang So Manga Amal Iyo A Sekano Na Diniyo Mainengka} 
 So Kapagadaatiron Ko Oriyan O Kinidalongiyan Na 
Lagideden O Kapagadatiron Ko Kaooyagoyag Iyan, Sa Paliyogat So 
Kapagadati Tanoron Sa Lagiden O Pinggolaola O Miyanga Oona A 
Miyasoat Kiran So Allah, Samanoto Na Miyabaloy Siran A Mala I 
Kapangongonotan Rekaniyan A Rasolollah r Ago Mawatan I 
Kasopak Ko Manga Manosiya Go So Kambabago Sa Diped Ko 
Agama O Allah. 
 
Ika Sapolo Ago Isa: So Kababayai Ko Manga Bolayoka Iyan Goso 
Manga Pamiliya Niyan Go So Manga Karoma Niyan Goso 

kasalapidawa kiran Sa Kasamasama Iran, Nago So Kapananggilai 
Ko Kapenanaito Akiran Goso Gii Kiran Kapamanintai Goso Kapa 
Awinga Kiran Sa Maitobo, Kagiya So Allah Na Miyasoat Kiran Go 
Pinili Iyan Siran A Tarapika O Nabi Niyan r , Na Inipaliyogat Iyan 
Sa Giyangkai A Pagtao So Kakowaa Kiran A Tinabanga. 
 Pitharo O Allah  A Maporo: 

سـورة   [}والسابقون الأولون من المهاجرين و الأنـصار و الـذين اتبعـوهم بإحـسان رضـي ا عنـهم و رضـوا عنـه                   {
  ]١٠٠الآية : التوبة

 Maana: {Na So Manga Paganai A Miyanga Oona Ko Manga 
Mohajirin Goso Manga Ansar Go Siran A Miyamakatondog Kiran 
Ko Kaphiyapiya Na Miyasoat Kiran So Allah Nago Miyasoat 
Siranon Mambo} 
 Go Pitharo O Rsolollah r : 

رواه [)) لا تسبوا أصحابي فوالذي نفسي بيـده لـو أنفـق أحـدكم مثـل أحـد ذهبامـا بلـغ مـد أحـدهم ولا نـصيفه            ((
  ]البخاري 

 Maana: ((Diniyo Phamanintai So Manga Bolayoka Aken Ka 
Ibet Ko Makatatangan Ko Ginawa Ko Ka Apiyapen Gaston 
Onggagaisa Rekano So Lagid Sa Kala A Palao A Ohod A Bolawan 
Na Di Misampay Ko Saakop Onggagaisa Kiran Goso Makalookiyan 
Sa Akop)) [Piyanothol I Bokhary] 
 Na Miyasonat Ko Miyaka Talingoma Ko Oriyaniran So 
Kipamangeniin Kiran Sa Maap Goso Kapamangeni Ko Allah Sa 
Diniyan Tagoan So Manga Poso Iran Sa Siig Kiran. 
 Pitharo O Allah A Maporo: 

 يقولـون ربنـا اغفرلنـا ولإخواننـا الـذين سـبقونا بالإيمـان ولا تجعـل في قلوبنـا غـلا للـذين                  والذين  جاءوا من بعدهم    {
  ]١٠الآية : سورة الحشر [}آمنواربنا إنك رؤوف رحيم 

 Maana: {Go So Miyamaka Oma Ko Oriyan Iran Na Giiran 
Tharoon A Kadenan Ami Na Napii Kamingka Goso Manga Pagari 
Ami A Kiya Onaangkamiran Ko Paratiyaya Go Dingka Thagoi So 
Manga Poso Ami Sa Siig Ko Siran A Miyamaratiyaya, Kadenan Ami 
Mataan A Seka I Malai Gagao A Makalimoon} 

Ika Sapolo Ago Dowa: So Kapakawatani Ko Kitaralon Ko Giron 
Kazelaselaa, Kagiya Mataan A Giyoto Na Ped Ko Manga Ala A 
Pekhiringasa Rekaniyan A Rasolollah r , Misabap San Na Piyaki 
Pananggilaan Niyan A Rasolollah r Ko Manga Omat Iyan So 
Kitaralon Goso Kapamakalampasa Ko Kapekhababaya Iron Nagoso 
Giiron Kazelaselaa Go So Giiron Kambantobantoga, Goso 
Kapakapangkatanaon Ko Lawan O Pangkataniyan A So Piyaki 
Phangkatanon O Allah A Ped Ko Mapepento Sii Rekaniyan Bo A 
Allah A Maporo Ago Mala. 
 Pitharo O Rasolollah r : 

  ))إنما أنا عبدا فقولوا عبدا و رسوله، لا أحب أن ترفعوني فوق منزلتي((
 Maana: ((Mataan A Saken Na Oripen, Na Tharoa Niyo A 
Oripen O Allah Go Sogo Iyan, Na Di Aken Khabayaan Obako Niyo 
Poroon Sa Lawan Ko Pangkatan Aken)) 
 Go Pitharo Iyan Pen: 

  ]رواه البخاري)) [لا تطروني كما أطرت النصارى ابن مريم((
 Maana: ((Diniyo Phakataraloa So Kapekhababaya Iniyo 
Raken Goso Gii Niyo Raken Kazelaselaa Sa Lagid O Kinitaralo O 
Kiyababaya I Go Kiyazelaselaa A O Manga Kristiyan Ko Eysa A 
Wata O Maryam))[Piyanothol I Bokhary] 
 Na Di Khapakay So Kapamangeni Rekaniyan Goso 
Kapamangeniron Sa Tabang, Go Dikhapakay So Kathawap Ko 
Kobor Iyan Goso Kazamaya Rekaniyan Goso Kasombali A Pantag 
Rekaniyan, Langolangowan Anan Na Kapanakoto Sii Ko Allah, Na 
Sabenar A Inisapar O Allah So Kagilinga Ko Simba Ko Salakao 
Rekaniyan A Allah, Lagid Mambo A Bala Anan A Amay Peman Ka 
Baden Mada So Gii Kazelaselaa Rekaniyan A Nabi r  A 
Makanggolalan Sa Diron Kalilingaya Odi Na So Diron 
Kapenanaitoa Odi Na So Diron Kapagkhapkhapa, Odi Na So Giiron 
Kapagiza Wizawa Na Ikhamortad Odi Na Iphakaliyo Ko Agama 
Islam Go Ikhakapir Sii Ko Allah. 
 Pitharo O Allah A Maporo: 

  ]٧٧الآية: سورة التوبة[ }لا تعتذروا قد كفرتم بعد إيمانكم . قل أبا و آياته و رسوله كنتم تستهزءون{
 Maana:{Tharoangka A Ba So Allah Ago So Manga Tanda 
Iyan Goso Sogoiyan I Gii Niyo Pagiza Wizaon. Dikanoden 

Phamitowa A Sabenar A Miyongkir Kano Ko Oriyan O Paratiyaya 
Niyo} 
 Kaso Kapekhababayai Rekaniyan A Rasolollah r Na 
Sekaniyan So Phakasogo Sa Karawata Ko Toroaniyan Na Goso 
Kaonoti Ko Sonatiyan Goso Kitapeleken Ko Phakasopak Ko Lalan 
O Rasolollah r . 
 Pitharo O Allah Maporo: 

 ]٢١الآية : سورة آل عمران[ }يحببكم ا و يغفر لكم ذنوبكم وا غفور رحيمقل إن كنتم تحبون ا فاتبعوني {

 Maana: {Tharoangka (Ya Mohammad) A O Sekano Na Khabaya 
Aniyo So Allah Na Onoti Ako Niyo Ka Kababaya Angkano O Allah 
Go Napi Iniyan Rekano So Manga Dosa Niyo Ka So Allah Na 
Manapi A Makalimoon} 
 Paliyogat So Kada O Kapaka Taraloa Nago So Di 
Katarotopa Ko Gii Kazelaselaa Ko Rasolollah r Na Diron Pakizipat 
So Sipat A Katohan Nago Di Pelebatan So pangkatan iyan Goso 
Kabenariyan Ko Giiron Kazelaselaa Goso Kapekhababaya Iron A 
So Ped Sa Manga Rarayagon Na So Kaonoti Ko Agama Niyan Nago 
So Kaokit Ko Toroaniyan Goso Karawata Rekaniyan A Rasolollah r 
. 
 
Ika Sapolo Ago Telo: So Kaparatiyayaa Ko Nabi r Na Dikhatanto 
Inonta So Kapangimbenara Rekaniyan, Goso Kanggalebeka Ko 
Minitalingoma Niyan Sa Giyanan I Mapemamaana O 
Kapangongonotani Rekaniyan A Rasolollah r, Naso 
Kapangongonotani Rekaniyan Na Giyotoden I Kapangongonotani 
Ko Allah, Naso Diron Kapangngonotani Na Giyotoden I Di 
Kapangongonotani Ko Allah, Na So Katanto O Kapangimbenara 
Goso Kaonoti Rekaniyan A Rasolollah r Na Khatanto So 
Kaparatiyayaa Rekaniyan A Rasolollah r .  
 
Ikapat: Payagan  Ko Sabaad Ko Migagaib A So Dikhasar A 
Pandapat O Manga Manosiya, Lagido Manga Ngaran O Allah Go 
Manga Sipat Iyan, Goso Katokawi Ko Manga Malaikat Go So 
Alongan A Maori Goso Salakao San. 
Ika Lima:  So Kababaloy O Manga Sogo A Perawaten A 
Mapiya,Piyakatarotop Siran O Allah Nggolalan Ko Manga 

Parangay A Khipakalelebi, Go Piyaka Lidasiyan Siran Ko 
Kazasangka O Ginawa Nago So Manga Baya A Ginawa. 
 Pitharo O Allah Maporo: 

  ]٩٠الآية : سورة الأنعام[ }أولئك الذين هدى ا فبهداهم اقتده{
 Maana: { Siran Man So Tiyoro O Allah Na So Toroan Kiran I 
Onotingka} 
 Go Pitharo O Allah A Maporo: 

  ]٦الآية : سورة الممتحنة [}لقد كان لكم فيهم أسوة حسنة{
 Maana: { Saben Sabenar A Miyabaloy Siran Rekano A 
Ladiyawan A Mapiya} 
Ikanem: So Kaompiyai Ko Manga Ginawa go So Kalinangaon Goso 
Kasotiaon Goso Kapakipananggila Iron Ko Kalangolangowano 
Phakabinasaon. 
 Pitharo O AllahMapro: 

  }لكتاب والحكمةهو الذي بعث في الأميين رسولا منهم يتلو عليهم آياته ة يزكيهم و يعلمهم ا{
  ]٢الآية : سورة الجمعة[

 Maana: {Sekaniyan So Somiyogo Ko Manga Ommi Sa Sogo A 
Ped Kiran A Pekhabatiya Iyan Kiran So Manga Ayatiyan Go 
Pephaka Soti Kiran Go Pephakandao Kiran Ko Kitab A Go So 
Ongangen} 
 Go Pitharo O Rasolollah r : 

  ]رواه أحمد والحاكم[ ))ت لأتمم مكارم الأخلق إنما بعث(( 
 Maana: ((Ayaboman A Kiya Sogo Araken Na Anaken 
Matarotop So Manga Pipiya A Parangay)) [Piyanothol I Ahmad Ago Si 
Hakim] 
 

(٤) So Manga Sangan O Manga Sogo: 
Aden A Manga Sangan A Manga Ala O Manga Sogo Pedon: 
One. So Kipanampain Ko Agama O Allah Goso Kadolona Ko 

Manga Manosiya Sa Kasimbaa Iran Ko Allah Sa 
Matatarambisa Goso Kipagawaaniran Ko Kasimba Sa 
Salakao Ron. 

Pitharo O Allah A Maporo: 

 ]٢٩الآية :  الأحزابسورة[ }الذين يبلغون رسالات ا ويخشونه ول يخشون أحدا إلا ا وكفى با حسيبا{

 Maana: {Siran Na Ipezampairan So Manga Sogoan O 
AllahGo Iphekhalekiran Sekaniyan, Go Daa Ikhalekiran A Isa Bo 
Inonta So Allah, Na Makatarotop So Allah A Pagi Itong} 
Two. So Kapephayaga Ko Nganin A Initoron O Allah Ped Ko 

Agama. 
Pitharo O Allah A Maporo: 

  ]٤٤الآية : سورة النحل[ } و أنزلنا إليك الذكر لتبين للناس ما نزل إليهم و لعلهم يتفكرون{
 Maana: { Na Initoronami Reka So Qor’an Ka Anka 
Mapagosai Ko Manga Manosiya So Initoron Kiran Go Aniran 
Mapephamimikiran} 
Three. So Kanggonanaowa Ko Pagtao Sii Ko Mapiya Goso 

Kapaki Pananggilai Kiran Ko Marata, Goso Kapephanothola 
Kiran Ko Balas Go Giya Kapephaki Iktiyari Kiran Ko Siksa. 

Pitharo O Allah A Maporo: 
  ]١٦٥الآية : سورة النساء [}رسلا مبشرين و منذرين{

 Maana: {Manga Sogo A Pephamanothol Sa Mapiya Go 
Pephamaka Iktiyar} 
Four. So Kaompiyai Ko Manga Manosiya Nggolalan Ko 

Kababaloi Ran A Pherawaten Nago Ladiyawan A Mapia Ko 
Manga Katharo Nago Manga Galebek. 

Five. So Kaphakatindega Ko Kokoman O Allah Kondholon 
Dolonan O Manga oripen  Nago So Kinggolalanenon. 

Six. So Kapezaksi O Manga Sogo  Sii Ko Manga Omatiran Sa 
Alongan A Maori Sa Mataan A Siran Na Sabenar A 
Minisampayran  Sa Kasampay A Mapayag. 

Pitharo O Allah A Maporo: 
  ]٤١الآية : سورة النساء [ }فكيف إذا جئنا من كل أمة بشهيد و جئنا بك على هؤلاء شهيدا{

 Maana: { Na Andamanaya I Khasowa Amayka Pakatindegan 
Ami So Omani Pagtao Sa Saksi Go Pakatindegen Nami Seka (Ya 
Moaahammad) Ko Siranaya A Saksi} 
 
(٥) So Islam Na Agama O Kalangolangowan O Manga Nabi: 

  So Agama Islam Na Agama O Kalangolangowan O 
Manga Nabi Nago Manga Sogo. 
 Pitharo O Allah A Maporo: 

  ]١٩الآية : سورة آل عمران [} إن الدين عند ا الإسلام{
 Maana: {Mataan A Aya Okit Ko Kapagintao Sii Ko Allah Na 
So Islam} 
 Na So Kalangolangowan Iran Na Pephanolon Sa Kasimba Ko 
Allah a Isaisa Goso Kabarengkasa Ko Kasimbaa Ko Salakao Ron, 
Bapiyapen Miyakambidabida So Manga Bitikan Iran Nago So 
Manga Kokoman Iran, Na Ogaid Na Maoompong Siran Ko 
Tomadeng A Sekaniyan So Kapaka Isaisa A Ko Allah. 
 Pitharo O Rasolollah r : 

  ]رواه البخاري [)) الأنبياء إخوة لعلات((
 Maana: (( So Manga Nabi Na Magariari Sii Ko Agama 
Apiyapen Mbidabida Sa Ina)) [Piyanothol I Bokhary] 
 

(٥) So Manga Sogo Na Manga Manosiya Diran Katawan  So 

Migagaib: 
  So Katawi Ko Migagaib Na Ped Ko Manga Sipat A 

Mapepento A Rek O Allah Na Kena Oba Ped Ko Manga Sipat O 
Manga Nabi, Kagiya Mataan A Siran Na Manga Manosiya a 
Lagid O Salakao Kiran Go Pephaginom Siran Go Pepha 
Mangaroma Siran Go Pethorogen Siran Go Pephangasasakit 
Siran Go Pendokawan Siran. 

  Pitharo O Allah Maporo: 
  ]٢٠الآية : سورة الفرقان [}وما أرسلنا قبلك من المرسلين إلا أنهم ليأكلون الطعام و يمشوا في الأسواق{

  Maana: { Na Da A Siyogo Ami Ko miyangaoonaan Ka 
A Manga Sogo A Badi Mataan A Siran Na Sabenar Na Pekhan Siran 
Ko Pangenengken Go Pelalakao Siran Ko Manga Padian} 
 Go Pitharo Pen O Allah Maporo: 

  ]٣٨الآية : سورة الرعد [ } و لقد أرسلنا رسلا من قبلك و جعلنا لهم أزواجا و ذرية{

 Maana: { Na Sabensabenar A Somiyogo Kami Sa Manga 
Sogo Ko Miyaonaan Ka (Ya Mohammad) Go Singgayan Ami Siran Sa 
Manga Karoma Go Manga Moriyatao} 

  Go Pekhisogat Kiran So Lagid O Pekhisogat Ko Manga 
Manosiya, Pedon So Kapakamboko Go So Kapekhababaya, Goso 
Dokaw Goso Kapanagontaman Go Kakasag, Ka Aya Bo A Inipili 
Kiran O Allah Na Giya Kiphanampain Niran Ko Agama O Allah Na 
Diran Katawan So Migagaib Inonta So Piyaki Tokawan Kiranon O 
Allah. 
 Pitharo O Allah Maporo: 

 }إلا مـن ارتـضى مـن رسـول فإنـه يـسلك بـين يديـه ومـن خلقـه رصـدا           . عالم الغيب فلا يظهر علـى غيبـه أحـدا      {
  ]٢٧-٢٦الآية : سورة الجن[

 Maana: {Katawaniyan So Migagaib Na Daa Phayagan Niyan 
Ko Igagaibiyan A Isa Bo Inonta So Tao A Miyasoaton A Sogo. Na 
Mataanaya A Tiyagoaniyan So Kasasangoraniyan Goso 
Katatalikhodaniyan Sa Pephagipat} 
 
(٦)  So Kapindiyara O Manga Sogo: 

Initindos O Allah Soti A Maporo So Kiphanampain Ko 
Manga Sogoaniyan Ko Khipakalelebi Ko Manga Kaadeniyan Ago So 
Tarotop Kiran A Kiya Adenaon Ago Parangay, Go Pinindiyara Iyan 
Siran Phoon Ko Manga Dosa A Manga Ala Go Piyaka Angiyas Iyan 
Siran Phoon Ko Manga Paawing Taman Sa Mitonay Ran So Wahi O 
Allah San Ko Manga Pagtao Iran Sa Na Khikapipindiyara Ko 
Pephamanotholeniran Phoon Ko Allah a Soti Ago Maporo Sii Ko 
Kipephanampain Ko Manga Sogoaniyan Sa Kiya Opakatan Ko 
Manga Omat. 
 Pitharo O Allah Maporo: 

: سـورة المائـدة  [  }يآأيها الناس بلغ ما أنزل إليك من ربك وإن لم تفعل فمـا بلغـت رسـالته وا يعـصمك مـن النـاس              {
  ]٢٩الآية 

 Maana: { Hay Rasol Sampain Ka So Initoron Reka A Phoon 
Ko Kadenan Ka, Na Odingka Nggolaolaa Na Dangka Misampay So 
Sogo Aniyan Na So Allah Na Lindingen Ka Niyan Ko Manga 
Manosiya} 
 Go Pitharo Pen O Allah Maporo: 

  ]٢٩الآية : سورة الأحزاب [}يبلغون رسالات ا ويخشونه ولا يخشون أحدا إلا ا الذين{
 Maana: {Siran Na Ipezampayran So Manga Sogoan O Allah 
Go Ipekhalek Iran  Sekaniyan, Go Daa Ikhalek Iran A Isabo Inonta 
So Allah} 
 Go Pitharo Pen O Allah Maporo: 

  ]٢٨الآية : سورة الجن[}ليعلم أن قد بلغوا رسالات ربهم و أحاط بما لديهم و أحصى كل شيء عددا{
 Maana: { Ka Aniyan Katokawi A Sabenar A Mini Sampay 
Ran So Manga Pakawit O Kadenaniran Go Katawaniyan So Zisii 
Kiran So Maitongiyan So Bilangan O Langowan Taman} 
 Na Igira A Miyaka Poon Konggagaisa So Meronoroni A Dosa 
A So Daa Kitotompokiyan Ko Kapanampay Na Mataan A Sekaniyan 
Na Pephayagen Iyan Kiran, Na Tonganai A Magaan A Giiran 
Kathaobat Go Phagendod Siran Sii Rekaniyan A Allah Na 
Pekhabaloi Lagid Bo O Da Maaden, Na Misabap San Na 
Pekhaparoliran So Pangkatan A Maporo Adiso Pangkataniran A 
Miyaona, Giyoto I Sabap A Mataan A So Allah Na Tinindosiyan So 
Manga Nabi Niyan, Ko Manga Parangai A Tarotop Go Manga Sipat 
A Manga Pipiya Nago Lininang Iyan Siran Ko Langowano 
Phakalebat Ko Manga Kadar Iran Nago So Manga Pangkataniran. 
 
(٧) So Bilangan o Manga Nabi Goso Manga Sogo Goso 

Manga Alakiran I Kalebihan: 
  Miyatanto A Mataan A Aya Bilangan O Manga Sogo Na Telo 

Gatos Ago Labi Sapolo, Sabap Ko Kiya Tharoaon O Rasolollah r 
Gowani A Izaan Pantag Ko Bilangan O Manga Sogo. 

  ]رواه الحاكم  [))ثلاثمائة و خمس و عشرة جما غفيرا((
 Maana: (( Telo Gatos Ago Sapolo Ago Lima, Go Bilangan A 
Madakel)) [Piayanothol I Hakim] 
 Naso manga Nabi na Madakel Adi Giyanan, Ped So 
Piyanothol Reketano O AllahKo Kitabiyan Nago Ped Kiran So 
Dareketano Panothola O AllahKo Kitabiyan, Ped Kiran So 
Dareketano Panothola O Allah Na Sabenar A Iningaranan O 
AllahSiiko Kitabiyan, Ped Kiran So Dowa Polo Ago Lima A Manga 
Nabi Go Manga Sogo. 
 Pitharo O Allah Maporo: 

  ]١٦٤الآية : سورة النساء [}يكو رسلا قد قصصناهم عليك من قبل و رسلا لم نقصصهم عل{
 Maana: { Go Somiyogo Kami Sa Manga Sogo A Andang A 
Miya Panothol Ami Siran Reka Gowani, Go Manga Sogo A Daami 
Siran Reka Mapanothol} 
 Go Pitharo Pen O Allah Maporo: 

ووهبنا له إسـحاق و  . ربك حكيم عليم وتلك حجتنا آتيناها ابراهيم  على قومه نرفع درجات من  نشاء ان          {
و . يعقوب كلا هدينا و نوحا هـدينا مـن قبـل ومـن ذريتـه داود و سـليمان و أيـوب و يوسـف و موسـى و هـارون           

و إسماعيـل و اليـسع و يـونس و    . و زكريا و يحيى و عيسى و إلياس و كـل مـن الـصالحين           . كذلك نجزي المحسنبن  
 }آباءهم و ذريتهم و إخوانهم واجتبيناهم و هـديناهم إلى صـراط مـستقيم     ومن  . لوطا و كلا فضلنا على العالمين     

  ]٨٧-٨٣الآية : سورة الأنعام[
 Maana: { Na Giyoto I Karina Ami A Inibegay Ami Oto Ko 
Ibrahim Pantag Ko Pagtao Niyan, Iphoro Ami Ko Daradat O Manga 
Tao Ko Kabaya Ami, Mataan A So Kadenan Ka Na Maongangen A 
Matao, Na Inibegay Amiron So Ishaq Go Yaqqob Omani Isa Isa 
Kiran Na Tiyoro Ami Ko Miyaonaaniyan Na Ped Ko Moriyatao 
Niyan So Daod Goso Solaiman Goso Ayyob Gso Yousop Goso Mosa 
Goso Haroon, Lagidaya A Kambalasi Ami Ko Miphiyapiya, Goso 
Zakaria Goso Yahya Goso Eysah Goso Ilias, Oman Isa Kiran Na 
Ped Ko Manga Bilangatao, Goso Ismail Goso Alyasa Goso Younos 
Goso Lout Na Omani Isa Kiran Na Inilebi Ami Ko Manga 
Kaaden(Ko Masa Iran)Goso Sabaad Ko Manga Lokes Iran Goso 
Manga Moriran A Tao Goso Manga Pagariran Na Pinili Ami Siran 
Go Tiyoro Ami Siran Ko Okit A Makaoontol} 
 Nago Sabenar A Piyaka Lebi O AllahSo Sabaad Ko Manga 
Nabi Ko Sabaad Kiran. 
 Pitharo O Allah Maporo: 

  )٥٥الآية : سورة الإسراء [}ولقد فضلنا بعض النبيين على بغض{
 Maana: { Na Sabensabenar A Piyakalebi Ami So Sabaad Ko 
Manga Nabi Ko Sabaad} 
 Go Piyakalebi O AllahSo Sabaad Ko Manga Sogo Ko 
Sabaad. 
 Pitharo O Allah Maporo: 

  ]٢٥٣الآية :  سورة البقرة}تلك الرسل فضلنا بعضهم على بعض{
 Maana: {Giyoto Man So Manga Sogo A Inilebi Ami So 
Sabaad Kiran Ko Sabaad} 
 Na Aya Khipakalelebi Kiran Naso Manga Babager I Tindeg 
Ko Manga Sogo Siran So Noh Goso Ibrahim Goso Mosa Goso 
Eysah Goso Nabi Tano A Mohammad r . 
 Pitharo O Allah Maporo: 

  ]٣٥الآية : سورة الأحقاف[}   فاصبر كما صبر أولو العزم من الرسل{
 Maana: {Na Phantangka (Ya Mohammad) Lagdo Kiya 
Phantang O Manga Babager I Tindeg Ko Manga Sogo} 
 Pitharo Pen O Allah Maporo: 

و إذ أخذنا من النبيين ميثاقهم و منك و من نوح و إبراهيم و موسـى و عيـسى ابـن مـريم و أخـذنا منـهم ميثاقـا               {
  ]٧الآية : سورة الأحزاب [}غليظا

 Maana: {Na Gowani Na Tiyarima Ami Phoon Ko Manga 
Nabi So Diyandi Iran Go Phoon Reka Go Phoon Ko Noh Goso 
Ibrahim Goso Mosa Goso Eysah A Wata O Maryam Go Kominowa 
Kami Kiran Sa Diyandi A Mapened} 
 Naso Mohammad r I makalelebi ko manga sogo go moripori 
ko manga Nabi nago pangolo o miyamananggila, go Dato 
ombawataan o Adam u go Imam o manga Nabi Amay ko Malimod 
siran go aya makapetharo amay ko mangadap siran ko Allah, Khirek 
ko darpa a kababantogan a so ikhasigi ron o miyanga oona go 
miyanga oori, go khirek  ko pandi a bantogan go so paridi a 
pezageban, go phanapaat ko manga kaaden sa alongan a maori go 
khirek ko okit ago bantogan, inisogoon o Allah so  makalelebi a 
manga kokoman ko agama niyan, go biyaloy niyan so omat iyan a 
pirmiro a omat a piyaka simbowang ko manga manosiya go 
tinimoon o Allah go sii ko manga omat iyan so manga kalbihan go 
so manga kamapiyaan na daniyan bidaan ko miyanga oona aniran, 
go siran I moripori a inaden ko manga omat go siran I khaona kiran 
oyagen. 
 Pitharo o Rasolollah r: 

  ]رواه  مسلم))[فضلت على الأنبياء بست((

 Maana: ((Piyaka lebi ako ko manga Nabi sabap ko nem)) 
Piyanothol I Moslim 
 Go pitharo o Rasolollah r : 
أنا سيد ولد آدم يـوم القيامـة وبيـدي لـواء الحمـد و الفخـر، ومـا مـن نـبي يومئـذ آدم فمـن سـواه إلا تحـت لـوائي يـوم                        

  ه أحمد و الترمذيروا)) [القيامة
 Maana: (( Saken I Dato ombawataan o Adam sa alongan a 
maori, sii sa tanganaken so pandi a bantogan ago daa kaphaporo, 
na daden a Nabi sa masa oto, so Adam go so salakaw ron inonta na 
sii ko kababaan o pandi aken sa alongan a maori.)) Piyanothol I 
Ahmad ago si Tirmidjey 
 

Naso Phakatondog Ko Rasolollah r Sa Kalbihan Na Ped 
Kiran So Ibrahim u A Bolayoka O Allah Masalinggagao,A Siran A 
Dowa Bolayoka O Allah I Makalelebi Ko Manga Babager A Tindeg 
Ko Manga Sogo Oriyaniyan Na So Telo Ko Oriyan A Dowa. 
 
(٨) So Manga Karina O Manga Nabi ( So Manga Mojizat): 
Biyabid O AllahSo Manga Sogo Iyan  A Manga Tanda A Manga Ala 
Go So Manga Mojizat A Manga Rarayag Ka An Mabaloi A Da-Owa 
Go Pamendeg, Lagid O Qur-An A Sesela-An Go So Kiya Bengkag O 
Olan Go So Kiyambaloi O Lilit A Nipay, Go So Kiya Adena Ko 
Papanok A Pho-On Ko Lopapek Go So Salakao San, Na So Mojizat 
A Makasosopak Ko Kalalayaman Na Makanggogonana-O Ko 
Kananabi-I A Thitho Na Go So Manga Bantogan Na Tanda A 
Kabebenariyan A Saksi Ko Kananabi-I  A Thitho, Phitharo O Allah 
Maporo: 

  ]٢٥الآية : سورة الحديد [}ولقد أرسلنا رسلنا بالبينات{
 Maana: {Sabensabenar A Siyogo Ami So Manga Sogo Ami 
Rakhes O Manga Rarayag A Karina} 
 Go Pitharo Pen O Rasolollah r : 

أوتيتـه وحيـا أوحـاه إلي    ما من نبي من الأنبياء إلا وقد أوتي من الآيات ما آمن على مثله البشر و إنماكان الذي  (( 
  ]متفق عليه )) [فأرجو أن أكون أكثرهم تابعا يوم القيامة

 Maana: ((Daden A Nabi A Ped Ko Manga Nabi Inonta Na 
Sabenar A Bigan Sa Ped Ko Manga Tanda Na Da Paratiyaya Ko 
Lagisiyan So Manga Manosiya Inonta Na Aya Betadi O Ini Begai 
Raken Na Mabaloi Ako A Madakel Kiran A Pagonot Sa Alongan A 
Maori)) [Piyanothol I Bokhary Ago Si Moslim] 
 
 
So Ikalima A Rokon: So Kaparatiyaya A Ko Alongan A Maori: 
١. So Kaparatiyaya A Ko Alongan A Maori Na: Sekaniyan So 

Katangkeda Ko Kaposan O Kaoyagoyag Sa Donya Nago So 
Kapaka Soled Ko Oriyan Iyan Ko Darpa A Salakao, 
Phanagipoon Ko Kaoyagoyag Ko Kobor Na Phakasangad Ko 
Kaphaka Tindeg O Bangkit Oriyan Iyan Naso Kakhaoyag 
Nago So Kakhalimod Nago So Kaphamalas Na Taman Sa 
Kapaka Soled O Manga Tao Ko Sorga Odi Na Sii Ko Naraka. 

 Naso Kaparatiyaya A Ko Alongan A Maori Na Isa Ko Manga 
Rokon O Paratiyaya A So Dikhatarotop So Paratiyaya O Oripen 
Inonta O Maparatiyaya Niyan, Na Saden Sa Ongkiren Iyan Na 
Sabenar A Miya Kafir. 

Pitharo O Allah Maporo: 
  ]١٧٧الآية : سورة البقرة [} اليوم الآخر و لكن البر من آمن با و{

Maana: 
{Na Ogaid Na Aya Miphiyapiya Na So Tao A Miyaratiyaya 

Ko AllahGoso Alongan A Maori} 
Go Pitharo O Rasolollah r Sii Ko Haditha O Jibril: 

خــر و تــؤمن بالقــدر خــيره و  أن تــؤمن بــا و ملائكتــه و كتبــه و رســله واليــوم الآ : فــأخبرني عــن الإيمــان؟ قــال((
  ]١/١٥٧رواه مسلم )) [شره

Maana:((Panotholangka Raken So Para Tiyaya, Na Pitharo O 
Rasolollaha: Sekaniyan So Kaparatiyaya Angka Ko Allah, Goso 
Manga Malaikat Iyan, Goso Manga Kitab Iyan Goso Manga Sogo 
Iyan, Goso Alongan A Maori, Goso Kaparatiyaya Angka Ko Okoran 
A Mapiya Go Marata)) {Piyanothol I Moslim} 

Go Ped Pen Sa Paliyogat So Kaparatiyaya On Na So Manga 
Poonan O Alongan A Maori A Ped Ko Miya Panothol O Rasolollah 
r A Ped A Khabaloy A Manga Tanda O Bangkit. 

Na Sabenar A Biyagi O Manga Olama A Giyangkai A Manga 
Tanda Sa Dowa: 

١st. Manga Tanda A Maito: A Skaniyan So Makanggogonanao Sa 
Kaphephakarani O Bangkit, Sekaniyan Na Tanto A Madakel, 
Madakel Den A Pedon A Miyakangogolalan Apiyapen Da 
Maaden So Kadakelanon. 

Pedon: So Kiya Sogo A Ko Nabi Mohammad r Goso Kakhada O 
Sarig, Goso Kapharasi Ko Manga Masgit, Goso Kapelalawana 
On, Goso Kaphamagombawa O Manga Pananagikor Sa 
Kambing Ko Kaporo I Kambalay, Goso Kapakimbonoay Ko 
Manga Yahodi, Goso Kapephamono A Kiran, Goso 
Kapephamaka Rani O Masa, Goso Kapekha Korangi Ko 
Manga Galebek, Nago So Karinayag O Mang Pitna, Goso 
Kandakel O Kapamono, Goso Kandakel O Kandarowaka Nago 
So Di Kapango Ngonotan Ko Allah. 

Pitharo O AllahMaporo: 
  ]١الآية :سورة االقمر [}إقتربت الساعة وانشق القمر {

 Maana: 
{Miyaka Rani So Bangkit Go Miya Opak  So 

Olan} 
٢nd. Manga Tanda A Manga Ala: Sekaniyan So 

Khaaden Ko Bangkit A Piyaki Inengka So 
Kiphagphoonen Ko Kikhitemo Niyan, Sekaniyan Na 
Sapolo A Manga Tanda Na Daden A Miyapayagon A 
Shai. 

Pedon: So Kaphakaliyo O Mahdi, Goso Kaphakaliyo O 
Dazzal, Kaphakatoron O Eysa u Phoon Sa Langit A 
Phangokom Sa Ontol, Na Proropeten Iyan So Manga 
Cross Nagombhono Oniyan So Dazzal Goso Manga 
Baboy, Nago Zekat Sa Bois Nago Ikhokom Iyan So 
Kokoman O Islam, Na Phakasimbowang So Ya’zoz  Ago 
Ma’zoz Na Phamangni Sa Mamatay Siran Sa Phamatay 
Siran, Goso Telo A Kitandep, Kitandep Sa Sebangan, 
Kitandep Sa Sedepan, Go Kanggarahana Sa Jaziratol 
Arab, Goso Bel A So Kaphakambowat O Bel A Mala 
Phakapoon Sa Langit A Khikolob Ko Manga Manosiya 
Na Khalangkoloban Iyan Siran Langon, Goso Kikhiporo 

O Qor’an Phoon Ko Lopa Na Khawit Sa Langit, Nago So 
Kazebang O Alongan Sa Pezedepan Iyan, Nago So 
Kaphakaliyo O Manga pangangayamen, Goso 
Khapakaliyo O Apoy A Mala Phoon Sa Adan Na Indedeg 
Iyan So Manga Tao Sa Sham A Sekaniyan So Moripori 
Ko Manga Tanda. 

     
Piyanothol I Moslim A Phoon Ki Khodaifah  A Wata A Mama 

I Osaid Al-Giffari A Miyasoaton So AllahPitharo Iyan: 
إنهـا ان تقـوم حتـى تـرو قبلـها      : ما تذكرون؟ قالوا نـذكر الـساعة، قـال   :  و نحن نتذاكر فقال    rإطلع علينا النبي    ((

الــدخان، و الــدجال، و الدابــة، و طلــوع الــشمس مــن مغربهــا، و نــزول عيــسى بــن مــريم،  : عــشر آيــات، فــذكر
عـرب، و آخـر ذلـك نـار     خسف بالمـشرق، و خـسف بـالمغرب، و خـسف بجزيـرة ال       : ويأجوج، و ثلاثة خسوف   

  ]رواه مسلم )) [تخرج من اليمن تطرد الناس إلى محشرهم
Maana: ((Miyaka Talingoma So Rasolollah r A Sekami Na 

Dikami Di Phapaka Tadema Na Pitharo Iyan A Antonaa I Diniyo 
Di Pananademan? Pitharo Iran A Pephananademan Ami So 
Bangkit, Pitharo Iyan: Mataan A Sekaniyan Na Diden 
Phakatindeg Taman Sa Diniyo Mailay Ko Onaan Iyan So Sapolo 
A Manga Tanda, Na Inaloy Niyan: So Bel Goso Dazzal, Goso 
Manga pangangayamen, Goso Kasebang O Alongan Sa 
Pesedepan Iyan, Goso Goso Kaphakatoron O Eysa u A Wata O 
Mariam, Goso Ya’zoz Goso Telo A kitandep: kitandep Sa 
Sebangan, Go kitandep Sa Sedepan, Go kitandep Sa Jaziratol 
Arab, Na Aya Moripori San Na Apoy A Phakaliyo Phoon Sa 
inged A Yaman  Na Indendeg Iyan So Manga Tao Ko Pelimodan 
Kiran)) {Piyanotho I Moslim} 

Go Pitharo O Rasolollah r : 
يخــرج مــن آخــر أمــتي  المهــدي يــسقيه ا الغيــث، و تخــرج مــن الأرض نباتهــا و يعطــي المــال صــحاحا، و تكثــر  ((

  ]رواه الحاكم في المستدرك)) [يعني حججا-الماشية، و تعظم الأمة، يعيش سبعا أو ثمانية، 
 Maana: ((Phakaliyo Ko Moripori Ko Manga Omat Aken So 
Mahdi Na Phakatoronen O AllahSo Oran, Na Phakaliyo Phoon Ko 
Lopa So Manga Mangengethoon, Na Makapem Bagiyan Ko Manga 

Sadka So Manga Alai Tamok, Nago Phendakel So Manga 
Pangangayamen, Na Phendakel So Pagtao, Na Makaphagintao Sa 
Pito Odi Na Walo Ragon –Maana So Mahdi- )) {Piyanothol I Hakim Ko 
Mostadrik} 
     Sabenar A Miya Panothol  A Giyangkai  A Manga Tanda Na 
Makathothondo Thondog Sa Lagid O Kapaka Thothondothondog O 
Piyangtog A Pasbi, Ko Kaaator Iyan, Na Andaden I Kapayag O 
Isaon Na Matondog Peman O Salakao Ron, Na Andaden I Kapasad 
Angkai A Manga Tanda Na Phakatindeg Den So Bangkit Sa Idin O 
Allah. 

Na Aya Mapipikir Sa Giyangkai A Bangkit: Naso Gawii A 
Kaphaka Liyo O Manga Manosiya Phoon Ko Manga Kobor Iran 
Sabap Sa Sogoan O Kadenan Iran Pantag Ko Kaphamagitonga 
Kiran, Na Iphangalimo So Miphiyapiya Kiran Na Ziksaan So 
Miratarata Kiran. 
 Pitharo O Allah Maporo: 

  ]٤٣الآية : سورة المعارج [ }يوم يخرجون من الأجداث سراعا كأنهم على نصب يوفضون{
 Maana:{Alongan A Makambhowat Siran Phoon Ko Manga 
Kobor Sa Mana Gagaan Lagid Oba Siran Pephamagarabaya Ko 
Apasa} 
       Giyanan A Gawii Na Madakel So Kiya Aloy O Manga Ingaran 
Iyan Ko Qor’an Alkareem. 
Pedon So Yawmol Qiyamah, Alqariah, Yawmol Hisab, Yawmoddin, 
Attammah, Alwaqiah, Assa-Kkhah, Algasiyah, Go So Salakao San. 
Yaomol Qiyamah, Pitharo O Allah Maporo: 

  ]١الآية : سورة القيامة [}لا أقسم بيوم القيامة{
Maana: {Pezapa Ako Sa Ibet Ko Alongan A Qiyamah} 
 
Alqariah, Pitharo O Allah Maporo: 

  ]١الآية : سورة القارعة [ }القارعة ماالقارعة{
Maana: {So Pakatektek, Antona So Pakatektek} 

 
Yaomol Hisab, Pitharo O Allah Maporo: 

  ]٢٦الآية : سورة ص [}إن الذين يضلون عن سبيل ا لهم عذاب شديد بما نسوا يوم الحساب{

Maana: {Mataan A So Phangadadadag Ko Lalan O AllahNa 
Aden A Bagian Iran A Siksa Sabap Ko Kiya Pakalipati Ran Ko 
Alongan A Kapamagitong} 

 
Yaomod Din, Pitharo O Allah Maporo: 

  ]١٥-١٤الآية : سورة الإنفطار [}يصلونها يوم الدين.و إن الفجار لفي جحيم{
Maana: {Mataan A So Manga Baradosa Na Khatagoden Ko 

Naraka A Jaheem, Phamakasoled Siranon Ko Alongan A 
Kapamalas}  
 
Atta-Mmah, Pitharo O Allah Maporo: 

  ]٣٤الآية : سورة النازعات [}فإذا جاءت الطآمة الكبرى{
Maana: {Na Amayka Makatalingoma So Khaolaola A Mala}  
 
Alwa-Kiah, Pitharo O Allah Maporo: 

  ]١الآية : سورة الواقعة [} إذا وقعت الواقعة {
Maana: {Na Amayka Makatana So Phakatan} 
 
Alha-Kkah, Pitharo O Allah Maporo: 

  ]١الآية : سورة الحآقة [ }الحآقة ماالحآقة{ 
Maana: {So Phakatangked, Antonaa So Phakatangked} 
 
Assa-Kkhah, Pitharo O Allah Maporo: 

  ]٣٣الآية : سورة عبس [}فإذا جاءت الصآخة{
Maana: {Na Amay Ko Makatalingoma So Lalis} 
Alga-Siah, Pitharo O Allah Maporo: 

  ]١الآية : سورة الغاشية [}هل أتاك حديث الغاشية {
Maana: {Ino Miyaka Talingoma Reka So Thotholan Ko Khikolob} 
 

(٢) So Ropaan O Kaparatiyaya A Ko Alongan A Maori. 

So Kaparatiyayaa Ko Alongan A Maori Na Matitimbel Go 
Mathitipasal; Sopeman So Katimbel Iyan Na Sekaniyan So 
Kaparatiyayaa Tano Sa Mataan A Aden A Gawii A Thimoon O 
Allah So Miyangaoona Nago So Miya Ori A Pagtao Nambalasan So 
Omani Isa Ko Pinggalebek Iran, Na Aden A Sagorompong A 
Phakasoled Ko Sorga Nago Aden A Sagorompong A Phakasoled Ko 
Naraka. 
Pitharo O Allah Maporo: 

  ]  ٤٩الآية : سورة الواقعة [}موعون إلى يوم المعلوم .  قل إن الأولين و الأخرين{
Maana: {Tharo Angka A Mataan A So Miyanga Oona Nago So 
Miyanga Oori Na Pelimoden Siranden Ko Kapethalabokaan  A 
Alongan A Mapepento} 
 
Sopeman So Kiyathipasalaon Na: Sekaniyan So Kaparatiyayaa Ko 
Phitipasalan Ko Kaaden Ko Oriyan O Kapatay  Na Mararangkom A 
Giyangkaiya Manga Shai Na Pedon: 
Paganairon : So Fitnah Ko Kobor: Sekaniyan So Kaphangingizai 
Ko Miyatay Ko Oriyan O Kilebengenon, Ipagizaon So Kadenan Iyan 
Goso Agamanaiyan, Goso Nabi Niyan A Mohammad r, Na 
Pakapethaknaan O AllahSo Miyamaratiyaya Ko Katharo A 
Makambebeken, Lagid O Kiyapanotholaon Sa Hadith A Mataan A 
Sekaniyan Na Siiko Masa A Kapagiza Iron Na Mapetharo Iyan A: 

))ونبي محمد ، ديني الإسلام و،ربي ا r]   ((  متفق عليه[  
Maana: (( So AllahI Kadenan Aken, Go Aya Agama Ko Naso Islam, 
Go Aya Nabi Aken Naso Mohammad r )) [Hadith A Piyanothol I Moslim] 
Na Paliyogat So Kaparatiyaya A Ko Manggogonanao O Manga 
Hadith Ko Kaphamaka Iza O Dowa A Manga Malaikat Goso 
Okitokit Iyan, Goso Izembagon O Miyaratiyaya, Goso Izembagon O 
Monafiq. 
 
Ikadowa: So Sikesa Ko Kobor  Ago Limo On: Paliyogat So 
Kaparatiyaya A Ko Siksa Ko Kobor Goso Limo On, Go Mataan A 
So Kobor Na Odi Mabaloy A Landeng A Ped Ko Manga Landeng 
Ko Naraka Na Khabaloy A Sorembi A Ped Ko Manga Sorembi O 
Sorga, Go Mataan A So Kobor Na Paganay A Darpa Ko Alongan A 
Maori, Na Saden Sa Maka Apason Na So Oriyaniyan na Lebiron A 

Malebod, Na Sapeman Sa Diron Maka Apas Na So Oriyan Iyan Na 
Lebiron A Maregen, Na Sa Tao A Matay Na Miyakatindeg So 
Alongan Iyan A Maori, So Manga Limo Ago So Kasiksaan Na 
Makapenggolalan Ko Niyawa Ago Badan Siiko Kobor, Na 
Pekhasalak A Pekhatarambisaon So Niyawa, Naso Manga Kasiksa 
Anon Na Mapembagiyan O Miyamangala Kowala, Naso Manga 
Limoon Na Mapembagiyan O Miyamaratiyaya A Miphapatiis, So 
Miyatay Na Khasiksa Ko Oriyan O Kapatay Niyan Odi Na Ikhalimo 
Melagid O Minilebeng Antaa Kada, Apiyapen Miyatotong Odi Na 
Miyaled Sa Ig, Odina Kiyan A Binatang Odi Na Siyayab A Papanok, 
Na Diden Dowadowa Na Khaparoli Niyan So Kasiksaan Odi Naso 
Manga Limo. 
Pitharo O Allah Maporo: 

الآيـة  : سـورة غـافر   [  }النار يعرضون عليها غدوا و عشيا و بوم تقوم الساعة أدخلوا آل فرعون أشـد العـذاب  {
٤٦[  

Maana: {So Apoy Na Pezandigen Siranon Ko Kapitapita Goso 
Kagabigabi. Na Siiko Alongan A Kaphakatindeg O Bangkit Na 
Tharoon O Allah: Pamaka Soleda Niyo So Pagetao O Pir-Awn Ko 
Sangat A Siksa} 
Go Pitharo O Rasolollah r :  

  ]رواه مسلم)) [فلولا أن لا تدافنوا لدعوت ا أن يسمعكم من عذاب القبر((
Maana: ((Opamabo ka so darakanopen kilebengen na 

phamangni naken ko Allah a pakinegiyan rekano so sabaad ko 
kasiksaan ko Kobor)) Piyanothol I Moslim 
 
Ikatelo: Naso Kapagiyopa Ko Sanggakala:  So Sanggakala Na 
Pagiyopen O Israfil u, Pagiyopen Iyan Na Phamatay So Langowan 
O Kaaden Inontabo So Kabaya O Allah, Oriyan Iyan Na Pagiyopen 
Iyan Sa Ikadowa Na Khaoyag So Langowan O Kaaden, iphoon Ko 
Kiya Adena O Allah Ko Doniya Na Taman Ko Kapakatindeg O 
Bangkit. 
Pitharo O Allah Maporo: 

اوات ومــن في { ثــم نفــخ فيــه أخــرى فــإذاهم قيــام   و نفــخ في الــصور فــصعق مــن في الــسم الأرض إلا مــن شــاء ا 
  ]٦٨الآية : سورة الزمر [ }ينظرون

Maana: { Na Iyopen So Sanggakala Na Mamatay So Zisii Ko Manga 
Langit Agoso So Zisii Ko Manga Lopa Inonta So Kabaya O Allah, 
Oriyan Iyan Na Iyopen Peman Oto Zaroman Na Samaoto Na Siran 
Na Khipakatitindeg A Nomanayao Siran [Antona I Ikhidiya Kiran]} 
Pitharo O Rasolollah r : 

ثم ينفخ في الصور فلا يسمعه أحد إلا أصغى ليتا و رفع ليتا، ثم لا يبقى أحد إلا صعق، ثم ينزل ا المطر كأنـه    ((
رواه مـسلم  )) [يـنفخ فيـه أخـرى فـأذاهم قيـام ينظـرون           فتنبث أجـساد النـاس، ثـم         -شك الراوي -الطل، أو الظل  

٤/٢٢٥٩ [  
Maana: ((Na Oriyan Iyan Na Pagiyopen So Sanggakala Na Daden A 
Makanegon A Isa Bo Inonta Na Makiling A Lig Iyan, Oriyan Iyan 
Na Iporo Iyan Na Makiling Peman, Oriyan Iyan Na Daden A 
Khalamba A Isa Bo Na Inonta Na Phatay, Oriyan Iyan Na 
Pakatoronen O Allah So Oran A Datar O Tarintik, Na Phamangetho 
Phoonon So Manga Lawas O Manga Manosiya, Oriyan Iyan Na 
Pagiyopen Sa Ikadowa Na Mamaka Tindeg Siran Sa Nomanayaw 
Siran.)) Piyanothol I Muslim] 
 
Ikapat: So Kakhaoyag: Sekaniyan So Kapagoyaga O Allah Ko 
Miyamatay Ko Masa A kapagiyopa O Israfil Ko Sanggakala Sa 
Kaiyop A Ikadowa, Na Phakatindeg So Langowan O Kaaden Sa 
Hadapan O Kadenan O Langon O Kaaden,Na Amay Ka midin So 
AllahSa Kapagiyopa Ko Sanggakala Goso Kaphakandod O Manga 
Niyawa Ko Manga Lawas Iran, Na Sa Masa Oto Na Makatindeg So 
Manga Manosiya Phoon Ko Manga Kobor Iran, Na Lomalakao Siran 
Sa Disiran Dinggagaan Siiko Khatindegan Iran A Da A Manga 
Talompa Iran, Manga Talandiyang A Da Manga Soyawiran, Ago Da 
Manga Totori A Daa Miperarakes Iran A Shai, Na Khalanggay So 
Kapaka Titindeg Iran Na Phakarani Kiran So Alongan, Na 
Phagomanoman So Kayao Niyan, Miphphaigo Iran So Ating Sabap 
Ko Karegen O Maoola Ola, Soped Kiran Na Taman Sa Panintilan 
Iyan So Ating Iyan, Sopeman So Sabaad Na Taman Sa Kasadan Iyan 

Iyan, Sopeman So Sabaad Kiran Na Taman Sa Soso Niyan So Ating 
Iyan, So Peman So Sabaad Kiran Na Taman Sa Waga Niyan, 
Sopeman So Sabaad Kiran Na Pekhigareneb Den Ko Ating  Iyan 
Giyangkanan Na Saden Sa Diyangka O Manga Galebek Iran, So 
Kakhaoyag Na Benar A Tatap, Makanggogonanao Ron So Paraman 
Goso Kamamasa Iron Goso Pamikiran, Sopeman So Agama O 
AllahNa Madakel So Manga Ayat Sa Qor’an Goso Manga Hadith O 
Rasolollah r A Makanggogo Nanao Sa Kabebenar Iyan. 
Pitharo O Allah Maporo: 

  ]٧الآية :سورة التغابن  [} قل يلى و ربي لتبعثن {
Maana: {Tharo Angka (Ya Mohammad) Oway Na, Ibet Ko 
Kadenangko Ka Mataan A Pagoyagen Kanoden} 
Go Pithar O Allah Maporo: 

  ]١٠٤الآية : سورة الأنبياء[ }كما بدأنا أول خلق نعيده{
Maana: {Lagid O Kiniphoonen Ko Paganay A Kiyapangaden Na 
Khasoinami Sekaniyan} 
Pitharo O Rasolollah r:  

ثم ينفخ في الصور فلا يسمعه أحد إلا أصغى ليتا و رفع ليتا، ثم لا يبقى أحد إلا صعق، ثم ينزل ا المطر كأنـه    ((
رواه مـسلم  )) [ذاهم قيـام ينظـرون    فتنبث أجـساد النـاس، ثـم يـنفخ فيـه أخـرى فـأ               -شك الراوي -الطل، أو الظل  

٤/٢٢٥٩ [  
Maana: ((Na Oriyan Iyan Na Pagiyopen So Sanggakala Na Daden A 
Makanegon A Isa Bo Inonta Na Makiling A Lig Iyan, Oriyan Iyan 
Na Iporo Iyan Na Makiling Peman, Oriyan Iyan Na Daden A 
Khalamba A Isa Bo Na Inonta Na Phatay, Oriyan Iyan Na 
Pakatoronen O AllahSo Oran A Datar O Tarintik, Na Phamangetho 
Phoonon So Manga Lawas O Manga Manosiya, Oriyan Iyan Na 
Pagiyopen Sa Ikadowa Na Mamaka Tindeg Siran Sa Nomanayaw 
Siran.)) Piyanothol I Muslim] 
Go Pitharopen O Allah Maporo: 

 }قل يحييها الذي أنشأها أول مرة و هو بكل حلق عليم . ل من يحي العظام و هي رميمق{

Maana: {Pitharo Iyan A Antawa I Phakaoyag Ko Manga Tolan A 
Sekaniyan Na Miyaredak, Tharo Angka A Pagoyagen Oto O 

Miyadenon Ko Paganay A kiya Okitan Ka Sekaniyan I Matao Ko 
Oman I Okit A Kapangaden} 
Sopeman So Kamamasa Iron Na: Sabenar A Piaki ilay O Allah Ko 
Manga Oripen Iyan So Kaphagoyaga Niyan Ko Miyamatay Sii 
Sangkai A Donya. 
Sii Sa Soratol Baqarah Na Lima A Manga Ibarat Sekaniyan So 
Pagtao O Mosa u A Siran Na Inoyag Siran O AllahKo Oriyan O 
Kiyapamaki Bonoo Niyan Kiran, Goso Biyono A Sakatao A Mama 
Kombawataan O Israel, Goso Pagtao A Lominiyo Siran Ko Darpa 
Iran Sabap Ko Kapephalagoy Iran Ko Kapatay, Goso Somiyagad Ko 
Isa A Inged Goso Papanok O Ibrahim u,  
Sopeman So Akal: Na Aya Kapenggonanao Niyanon Na So Dowa A 
Betad: 

١st) Mataan A So AllahI Mimbaas Ko Manga Langit Ago So Manga 
Lopa, Goso Mapapadalem Sa Dowa Oto, Inaden Iyan Siran Sa 
Kapanagipoon, Naso Phakagaas Ko Kapanagipoon Sa Kapangaden 
Na Khagaganiyan So Kapharomani Niyanon. 

٢nd) Mataan A So Lopa Na Maatay Na Daa Kaoyagoyag Iyan, Na 
Pephaka Toronenon O AllahSo Oran Na Makaog A Makagagandong 
A Oyagoyag A Mapapadalemon So Omani Dowa A Phantapantag A 
Ipephaka Piya Ginawa, Naso Pephaka Gaga Ko Kapephagoyagaon 
Ko Oriyan O Kapapatay Niyan Na Khagaga Niyan So Kapagoyaga 
Ko Miyamatay. 
  

Ika Lima So Ka Khalimod Goso Kaphama Gitong Goso 
Kaphamalas: Na Paratiyayaan Tano So Kakhalimod O Manga 
Lawas Nago So Kaphangingiza Iron Nago So Kaphakatindeg O 
Ontol Kondholon Dolonan Iran Goso Kaphamalasi Ko Manga 
Kaaden Ko Manga Galebek Iran. 

Pitharo O Allah Maporo: 
  ]٤٧الآية : سورة الكهف[ }و حشرناهم فلم نغادرمنهم أحدا{

 Maana: {Go Thimoon Ami Siran Na Daden A Imbagak Ami 
Kiran} 
 Go Pitharo Pen O Allah Maporo: 

 }فهـو في عيـشة راضـية   . إني ظننت أني ملاق حـسابيه   . وا كتابيه فأما من أوتي كتابه بيمينه فيقول هاؤم اقرؤ       {
  ]٢١-١٩الآية :سورة الحاقة [

 Maana: {Na So Mibegairon So Daptar Iyan Sii Ko Kawanan 
Niyan Na Tharo Oniyan A Kowaaniyo Na Batiya Aniyo So Daptar 
Aken, Mataan A Saken Na Khatemo Aken So Itongan Raken, Na 
Sekaniyan Na Matago Ko Kaoyagoyag A Kasosoat} 
 Pitharo Pen O Allah Maporo:  

 ]٢٦-٢٥الآية : سورة الحآقة [}ولم أدر ما حسابيه . و أما من أوتي كتابه بشماله فيقول ياليتني لم أوت كتابيه{
 Maana: { Na Sopeman So Tao A Mibegay Ron So Daptar 
Iyan Sii Ko Diyowang Iyan Na Matharo Iyan, Hai Obarakem Bo Da 
Ibegay So Daptar Aken, Go Di Aken Katawan O Antonaay Itongan 
Raken} 

So Kakhalimod Na Sekaniyan So Kindhologen Ko Manga 
Manosiya Goso Kathimoa Kiran Sii Ko Khatindegan Iran Pantag Sa 
Kapamagitonga Kiran, Ayam Bhidaan Iyan Goso Kakhaoyag Na 
Giyoto So Kaphaka Kasoya Ko Manga Niyawa Ko Manga Lawas, 
Naso Kakhalimod Naso Khindologen Ko Siranoto A Miyanga 
Ooyag Goso Kathimoa Kiran Sii Ko Khatindegan Iran. 

 Sopeman So Kaphamalas Nago So Kaphamagitong Na 
Sekaniyan So Kaphaka Tindega O Allah Ko A Maporo Ko Manga 
Oripen Niyan Sa Hadapan Iyan Na Phakitokawan Iyan Kiran So 
Manga Galebek Iran A So Miyanggalebek Iran, Na Sopeman So 
Miyamaratiyaya A Miyamananggila Na Khabaloy So 
Kaphamagitonga Kiran A Khilangen Kiran  So Manga Galebek Iran 
Taman Sa Katokawan Iran So Pamemegayan Kiran O AllahKo 
Daniyan Kiranon Kapaki Masai Sa Donya Goso Rila Iyan Kiran Sa 
Akhirat Na Pelimoden Siranden Sa Saden Sa Diyangka O Manga 
Paratiyaya Iran, Na Phakaingoma An Siran O Manga Malaikat Na 
Phamanotholen Niyan Kiran So Sorga, Go Phaka Sarigen Siran 
Phoon Ko Kalek Go Kawan Sa Giyangkoto A Gawii Mariwara, Na 
Mamakataid So Manga Paras Iran A Sekaniyan Sa Masa Oto Na 
Khisisigay, Makakhakala A Mabababaya. 

Sopeman So Miyakambokhag A Miya Manopak Na 
Phamagitongen Siran Sa Kapamagitong A Maregen Sii Ko Maito 
Mala, A Totondaan Siran A Giya Manga Paras Iran Sii Sa Alongan 

A Maori, Phakarondanen Siran O Allah, Balas O Minipango Naan 
Iran A Galebek, Goso Kiyabaloy Iran A Miyama Mokhag. 

Na Aya Pagampaganay A Phamagitongen Sa Alongan A 
Maori Na So Omat O Mohammad r A Ped Kiran So Pito 
Polonggibo A Phakasoled Siran Ko Sorga Sa Disiranden 
Maphamagitong Go Disiran Khasiksa, Sabap Ko Kiya Tarotop O 
Kiya Paka Isaisa A Iran Ko Allah, Go Siran So Iniropa Siran O Nabi 
Mohammad r Ko Kiya Tharo Aniyanon: 

  ))لا يسترقون ولا يكتون ولا يتطيرون وعلى ربهم يتوكلون((
 Maana: ((Disiran Phanawar Go Disiran Pelolowis Pantag Sa 
Kapamolong Go Disiran Pephamamalian Na Sii Siran Bo 
Zasalimbotawan Ko Kadenan Iran)) 

Na Ped Kiran So Sahaba A Seselaan, A So Oqasha Bin 
Mohsin t, Na Aya Pagampaganay A Phamagitongen Ko oripen O 
AllahKo Manga Kabenar O AllahNaso Sambayang, Go Aya 
Pagampaganay A Phamagitongen Kondolondolonan O Manga 
Manosiya Ko Manga Kabenar Na So Manga Rogo[Maana So 
Kapaka Bono]. 

 
Ikanem Na So Paridi: Pharatiyayaan Tano So Paridi O Nabi 

Mohammad r A Sekaniyan Na Paridi A Mala Ago Pezagban A 
Seselaan, Mamemetes A Ped Sa Panginginomen Ko Sorga A 
Makapopoon Ko Lawasaig A Kauthar Sii Ko Manga Kalamalama Sa 
Alongan A Maori A Pethanaan Sa Ig O Miya Maratiyaya A Ped Ko 
Manga Omat O Mohammad r. 
Na Ped Sa Manga Ropaan Iyan Na: Matimenag I Kapoti Adi So 
Gatas, Na Matenggao Adi So Ilo, Na Mamis Adi So Teneb, Na 
Mamot Adi So Kastori, Go Sekaniyan Na Pithamanan A Mabelang, 
So Kabelang Iyan Ago So Katas Iyan Na Melagid, Omani Rogo 
Niyan Ko Manga Rogo Niyan Na Saolan A Ikhetason A Lalakao, 
Mapapadalemon So Dowa A Tataya A Mamemetes A Makapopoon 
Ko Sorga, So Manga Pananagoay Ron Na Madakel Adi So Manga 
Bitoon Sa Langit, Na Saden Sa Makainomon Sa Maka Isabo Na 
Diden Mawaw Ko Oriyan Iyan Sa Dayon Sa Dayon. 
 Pitharo O Nabi r: 

 من شرب منه ، و كيزانه كنجوم السماء، و ريحه أطيب من المسك    ، ماؤه أبيض نت اللبن    ،حوضي مسيرة شهر  ((
  ] رواه البخاري )) [لايظمأ أبدا

 Maana: ((So Paridi Aken Na Saolan A Iketason A Lalakao, So 
Ig Iyan Na Mapoti Adi So Gatas, Nago So Baw Niyan Na Mamot 
Adi So Kastori, So Manga Pananagoay Ron Na Lagis Sa Kadakel o 
Manga Bitoon Ko Langit, Na Saden Sa Maka Inomon Na Diden 
Khawaw Sa Dayon Sa Dayon)) [Piyanothol I Bokhary] 
 
  Ika Pito Naso Kaphanapaat: Sii Ko Masa A Phananggaolo 
So Tiyoba Ko Manga Manosiya Ko Mambebetad Iran A Mala, Na 
Khalanggay A Kapaka Tatareg Iran Na Pezesakoya Siran Ka Ansiran 
Masapaat Sii Ko Kadenan Iran Sa Kapaka Lidas Iran Ko Manga 
Reregen, Sa Masa Oto Nago So Piyamakaleklekon, Na Phamangeni 
Sa Maap So Manga Babager I Tindeg Ko Manga Sogo, Na Disiran 
Phaka Sapaat Taman Sa Maninggaposan Ko Polimposan O Manga 
Sogo A So Nabi Tano A Mohammad r A Sekaniyan So Inirila On O 
AllahSo Miyaona Go Miya Ori A Dosa Niyan, Sa Phakatindeg Sa 
Katindeg A Khabantogon O Miyanga Oona Nago Miyanga Oori, 
Nago Khapayagon So Manga Pangkatan Iyan A Masla Ago So 
Manga Daradat Iyan A Maporo, Na Somondong Ko Kababa An O 
Aras, Na Ipagilahamon O Allah So Podipodi Na Iphodipodi Niyanon 
Nago Imbabantobantog Iyanon Na Modas Ko Kadenan Iyan Na 
Idinan Iyan Sekaniyan O Allah Sa Makasapaat Ko Manga Kaaden 
Ka An Miphokasa O Manga Oripen Ko Oriyan O Mini sogat Kiran 
A Awida Akal Go Maregen A Diran Khagaga. 
 Pitharo O Nabi Mohammad r: 

 إستغاثو بآدم ثم بإبراهيم ثـم بموسـى   ،نصف الأذن فبينما هم كذلكإن الشمس تدنو يوم القيامة حت يبلغ العرق   {
 فيومئذ يبعثـه ا مقامـا محمـودا    ، فيشفع ليقضي بين الخلق فيمشي حتى يأخذ بخلقه الباب        ،ثم بعيسى ثم بمحمد   
  ]رواه البخاري [ }يحمده أهل الجمع كلهم

 Maana: ((Mataan A So Alongan Na Phakarani Sa Alongan A 
Maori Taman Sa Misampay So Ating Sa Look A Tangila, Na 
Gowani A Giyotoden I Manggogolaola Iran  A Maki Tabang Siran 
Ko Adam u Na Oriyan Iyan Naso Ibrahim u Oriyan Iyan Naso 

Mosa u Oriyan Iyan Naso Isa u Naso Isa Oriyan Iyan Naso 
Mohammad r Na Makasapaat Ka Anmakokom Sondolondolonan O 
Manga Oripen Na Lomalakao Na Taman Sa Misampay Ko Paitao, 
Na Sa Alongan Oto Na Phakadarpaan Sekaniyan O AllahKo Darpa 
A Kababantogan, Na Bantogen O Kalangolangowan O 
Malilimod))[Piyanothol I Bukary] 
 Giyangkaiya Sapaat Na Mala Na Tindoson O AllahSo 
Rasolollah r So Sapaat A Salakao Sekaniyan:  
١. So Sapaat Iyan Ko Manga Tao Sa Sorga Na Khaidinan 

Iyan Siran Sa Kapaka Soled Ko Sorga, Aya 
Makanggogonanao San Naso Katharo O Rasolollah r: 

 فيقـول بـك أمـرت لا أفـتح لا     ،فأقول محمـد : ن أنت؟ قال  فيقول الحازن م   ،آتي باب الجنة يوم القيامة فاستفتح     ((
  ] رواه مسلمٍ )) [أفتح لأحد قبلك

 Maana: Phakatalingomako Ko Pinto O Sorga Sa Alongan A 
Maori Na Phamangenin Aken A Kalekaan, Na Tharoon O 
Somosiyapon A Antawa Aka? Pitharo Iyan A Petharo Ongko A 
Mohammad, Na Tharoon Iyan A Sabap Reka Na Siyogo Ako, Sa 
Dikoden Pelekaan Ko Isa Bo Ko Onaan Ka)) [Piyanothol I Moslim] 
 
٢. So Sapaat Iyan Ko Manga Tao A Miyakathimbang So 

Manga Galebek Iran A Manga Pipiya Ago Manga Rarata 
Na Khasapaat Iyan Siran Sa Kapaka Soled Iran Ko Sorga, 
Pikhepit Anan O Sabaad Ko Manga Mamponay Sa Akal 
Na Da A Basan Hadith A Makapopoon Ko Nabi r Nago 
Phoon Ko Salakao Ron. 

٣. So Sapaat Iyan Ko Manga Pagtao A Miya Patot Kiran So 
Naraka Sa Ansiranon Di Phakasoled, Makanggogonanao 
San So Katharo O Rasolollah r: 

  ]رواه أبوداود[))شفاعتي لأهل الكبائر من أمتي((
 Maana: ((So Sapaat Aken Ko Manga Ala I Miyandosa Ko 
Manga Omat Aken)) [Piyanothol I Abu Daud] 
 
٤. So Sapaat Iyan Ko Kiporo O Manga Pangkatan O Manga 

Tao Sa Sorga Sii Ko Sorga, Aya Makanggogonanao San 
Naso Katharo O Rasolollah r : 

  ]متفق عليه [)) اللهم اغفر لأبي سلمة وارفع درجته من المهديين(( 
 Maana: (( Hai Tohan Aken Na Rilaingka So Abu Salamah 
Nago Poroon Ka So Pangkatan Ko Miyanga Totoro)) [Piyanothol O 
Moslim Goso Bukhary] 
 
٥. So Sapaat Iyan Ko Manga Pagtao Sa Phakasoled Siran Ko 

Sorga Sa Disiranden Maphamagitong Nago Disiranden 
Khasiksa, Manggogonanao Anan O Haditha I Oqasha A 
Wata A Mama I Mohsin t Sii Ko Pitopolonggibo A Siran 
Phakasoled Siran Ko Sorga Sa Daabaon Kapamagitong Na 
Go Kasiksaan, Na Inipamangeni Sekaniyan O Nabi r Ko 
Kiyatharo Aniyanon: 

  ]متفق عليه  [))اللهم اجعله منهم((
 Maana: ((Hay Tohan Aken Na Pedangka Sekaniyan Kiran)) 
[Piyagayonan I Moslim Ago Si Bokhary]  
 

٦. So Sapaat Iyan  A Rasol r Ko Manga Alai Dosa Ko 

Manga Omat Iyan A Ped Ko Miyamaka Soled Ko Naraka 
Sa Kapaka Liyoniyanon, Manggogonanao Anan O 
Katharo O Rasulollah r : 

  ]رواه أبوداود[))شفاعتي لأهل الكبائر من أمتي((
 Maana: ((So Sapaat Aken Ko Manga Ala I Miyandosa Ko 
Manga Omat Aken)) [Piyanothol I Abu Daud] 

 Goso Kiyatharowaon O Rasolollah r : 
  ]رواه البخاري  [)) فيدخلون الجنة يسمون الجهنميينrيخرج قوم من النار بشفاعة محمد ((

 Maana: ((Phakaliyo So Pagtao Phoon Ko Naraka Misabap 
Ko Sapaat O Mohammad r Na Mamaka Soled Siran Ko Sorga Na 
Pembethowan Siran Sa Manga Jahannamiin[Manga Tao Ko Naraka])) 
[Piyanothol I Bokhary] 
 
٦. So Sapaat Iyan, Maana So Rasolollah r Sii Ko 

Kakhababasi Ko Kasiksaan O Tao A Miyapatoton So 
Kapaka Narak, Lagid O Sapaat Iyan Ko Bapa Iyan A Abu 

Talib, Aya Makanggogonanao San Naso Katharo O 
Rasolollah r : 

 ] متفق عليه[))عتي يوم القيامة فيجعل في ضحضاح من النار يبلغ كعبيه يغلى منه دماغهلعله تنفعه شفا((

 Maana: (( Kalokalo Na Makanggay Ron A Gona So Sapaat 
Aken Sa Alongan A Maori Na Thagoon Ko Mababaw A Ig A Ped Sa 
Apoy Na Taman Sa Panintilan Iyan Na Ipendidi A Otek 
Iyan))[Piyagayonan I Moslim Ago Si Bukhary] 
 Na Dikhapakay So Kapaka Sapaat Sii Ko AllahInonta So 
Dowa A Sarat: 
١st. So Kasosoat O AllahKo Phanapaat Nago So Zapaaten Iyan. 
٢nd. So Kaidini O Allah Maporo Ko Phanapaat Sa Kapaka 

Sapaat Iyan. 
Pitharo O Allah Maporo: 

  ]٢٨الآية : سورة اللأنبياء [ }لا لمن ارتضىولا يشفعون إ{
Maana: {Nago Da A Khaogopan Iran Inonta So Miya Soaton     

So Allah} 
 Go Pitharopen O Allah Maporo: 

 ]٢٨الآية : سورة البقرة [}من ذالذي يشفع عنده إلا بإذنه{

 Maana: {Baaden A Tao A Makaphanapaat Sa Hadapan Iyan 
Inonta Sabap Sa Idin Iyan} 
 
 ikawalo So Timbangan: So Timbangan Na Benar A 
Paliyogat So Kaparatiyaya Aon A Sekaniyan So Phakatindegen O 
AllahSa Alongan a Maori phakatindegen o Allah pantag ko 
kathimbanga Ko Manga Galebek O Manga Oripen Go Gia 
Kambalasi Ko Manga Galebek Iran, Sekaniyan Na Timbangan A 
Kamamasaan, Aden Ambala Ambetadanon Sa Thimbangen, Ago 
Dila A Thimbangenon So Manga Galebek, Odi Naso Manga 
Daptaran, Odi Naso Minggalebek Sa Giyaden A Ginawa Niyan, 
Soden So Kalangoniyan Na Ayaden Khatimbang Ogaid Na Aya Khi 
Itong Naso Kapened Goso Kakhap O Galebek, Kena Oba Soden So 
Minggalebek Go Kena Oba So Daptaran O Manga Alebek. 
 Pitharo O Allah Moporo: 

و نضع الموازين بالقسط ليوم القيامة فلا تظلم نفي شيئا و إن كان مثقال حبـة مـن خـردل و آتينـا بهـا وكفـى بنـا                     {
  ]٤٧سورة الأنبياء الآية  [}حاسبين

 Maana: {Na Ibetad Ami So Manga Timbangan A Ontol Sii 
Ko Alongan A Maori Na Da A Khasalimbotan A Baraniyawa Sa 
Maito Bo Na O Aden A Timbang Bo A Od A Khardal Na Italingoma 
Mo Sekaniyan, Na Makatarotop Kami A Manga Pangingitong} 
 
 Go Pitharo Pen O Allah Maporo: 

و مــن خفــت موازينــه فأولئــك الــذين خــسروا . و الـوزن يومئــذ الحــق فمــن ثقلــت موازينــه فأولئــك هـم المفلحــون  {
  ] ٩-٨: الآيتان: سورة الأعراف [}أنفسهم بما كانوا بآياتنا يظلمون

 Maana: {Na So timbangan Sa Alongan Oto Na Ontol. Na 
Saden Sa Makapened So Timbangan Iran Na Siran Man Na Siran I 
Phamakaselang Sa Maliwanag. Na Saden Sa Makakhap So Manga 
Timbang Iran Na Siran Man So Liyogiran So Manga Ginawa Iran 
Sabap Ko Kiya Ongkira Iran Ko Manga Ayat Ami} 
 Go Pitharo O Nabi r : 

  ]رواه مسلم [)) مد  تملآن الميزانالطهور شطر الإيمان والح((
 Maana: ((So Kazoti Na Sagintas Ko Paratiyaya Na Goso 
Alhamdolillah Na Khapno Iyan So Timbangan)) [Piyanotholi Moslim] 

  
Pitharo Pen O Rasolollah r : 

  ]الحاكم رواه  [))يوضع الميزان يوم القيامة فلو وزنت فيه السموات الأرض لوسعت(( 
 Maana: (( Imbetad So Timbangan Sa Alongan A Maori Na 
Apiyapen Timbangenon So Manga Langit Ago So Lopa Na 
Khaparoron)) [Piyanothol I Hakim] 
 

Ika Siyaw Na So Sirat Odi Naso Titay:  Paratiyayaan Tano 
So Titay A Sekaniyan So Titay A Makekentay Ko Liyawaw O 
Naraka Go Okita A Piyakaleklek Go Piyaka Wanwan, Phakasagadon 
So Manga Manosiya Sa Kazongiran Sa Sorga, Na Ped Kiran So 
Phakasagadon Sa Saperek Mata, Nago Ped Kiran So Phakasagadon 
Sa Lagid O Kilat, Nago Ped Kiran So Phakasagadon Sa Lagid O 
Samber A Endo, Nago Ped Kiran So Lagid O Kaphakasagad Iyanon 

So Lagid O Papanok, Nago Ped Kiran So Kaphakasagad Iyanon Na 
Lagid O Manga Gagaan A Koda, Nago Ped Kiran So Kaphaka Sagad 
Iyanon Na Lagid O Mabager A Mama A Gii Malalagoy Sa 
kapagayas Ayas, Na Aya Moripori Na Pethondaan Sa Katonda, Na 
Aya Kaphaka Sagad Iranon Na Saden Sa Diyangka O Manga 
Galebek Sa Taman Sa Makasagadon So Aya Kala O Sindaw Niyan 
Na Lagid O Ama A Ai, O Palo Niyan, Nago Ped Kiran So 
Khaphozang Ko Naraka,  Na Saden Sa Makasagad A Makaokit Ko 
Titay Na Phakasoled Ko Sorga, Na Aya Pagampaganay A 
Phakaripagon Naso Nabi Tano A Mohammad r Oriyan Iyan Na So 
Omatiyan Na Daden A Maka Petharo Sa Masa Oto Inonta So Manga 
Sogo,  Na Aya Pangni O Manga Sogo Sa Masa Oto Na Hay Tohan 
Aken Pakalidasangka Pakalidasangka (Maana So Manga Omatiran) 
Go Mapapadalem Ko Naraka So Manga Sadang Ko Dowa 
Ambalabala Ko Titay Daden A Matao Ko Diyangka Iyan Inonta So 
Allah Maporo Ago Mala Na Khasakhaw Niyan So Kabaya O 
AllahKo Manga Kaaden Iyan.  

Ped Sa Ropaan Iyan: Na Sekaniyan Na Magarang A Diso 
Kampilan, Nago Maito Adiso Bok, Pekhidolason So Phakasagadon, 
Diron Makaphamayandeg So Palo Inonta So Pakaphamayandegenon 
O AllahGo Mataan A Sekaniyan Na Makekentay Siiko Maliboteng, 
Na Zogoon So Sarig Ago So Kapakinggiginawai Ko Manga Sisipeg 
Na Tomindeg Siran Kombhala O Titay Pantag Sa Kapzaksi Iran Ko 
Tao A Sominiyap Kiran Goso Mindarainon Kiran. 

Pitharo O Allah Maporo: 
الآيتـان  : سورة مـريم  [}ثم ننجي الذين اتقوا و نذر الظالمين فيها جثيا. و إن منكم إلا واردها كان على ربك مقضيا      {
٧٢-٧١[  

 Maana: {Na Daa Isa Rekano Bo A Baondi Makasagad. 
Miyabaloy Sii Ko Kadenan Ka A Miya Pasad A Kokoman, Oriyan 
Iyan Na Sabeten Ami So Miyamananggila Na Ibagak Ami Roo So 
Manga Baradosa A Pekhidola Iran A Leb Iran} 
 Pitharo O Rasolollah r: 

  ]رواه مسلم [)) ين ظهراي جهنم فأكون  أنا و أمتي من يجيزهو يضرب الصراط ب((

 Maana: (( Na Kentain So Titay Ko Dowa Andolonan O 
Liyawaw O Naraka, Na Khabaloy Ako Ago So Omat Aken A 
Pagampaganay A Phakalepason)) [Piyanothol I Moslim] 
 Go Pitharopen O Rasolollah r: 

  ]متفق عليه [)) جهنم فأكون أول من يجيز و دعا الرسل يومئذ اللهم سلم سلم و يضرب جسر ((
 Maana: ((Nago Kentain So Titay O Naraka Na Khabaloy Ako 
A Pagampaganay A Phakalipason, Na Aya Pangni O Manga Sogo Sa 
Masa Oto Na Hai Tohanaken Na Paka Lidasangka Pakalidasangka)) 
[Piyanothol I Bokari Ago Si Moslim] 
 
Pitharo I Abu Said Alkhodri t: 

  ]رواه مسلم [)) بلغني أن جسر أدق من الشعر و أحد من السيف(( 
 Maana: ((Mini Sampay Raken A Thothol A Mataan A So 
Titay Na Maninit Adi So Bok Nago Magarang Adiso Kampilan)) 
[Piyanothol I Moslim] 
 Go [Itharo O Rasolollah r: 

ترسل الأمانة و الحم فتقومان على جنبي الصراط يمينا و شمالا فينروا لكم كالبرق ثم كمر الريح، ثم كمـر الطـير              (( 
رب سـلم سـلم، ختـى تفجـر أعمـال العبـاد،       : و شد الرجال تجزي بهم أعمالهم و نبيكم قائم على الـصراط يقـول   

 ألا زحفا قال و في حافتي الصراط كلاليب معلقة معمورة بأخذ من أمـرت بـه   ختى يجئ الرجل فلا يستطيع السير    
  ]رواه مسلم [)) فمحذوشى ناج و مكد و في النار

 Maana: (( Zogoon So Sarig Goso Kapakinggiginawai Ko 
Manga Sisipeg Na Tomindeg Siran Kombala Ko Titay Sa Kawanan 
Ago Diwang Na Makasagad Agiyangkoto Amanga Tao Sa Lagid O 
Kilat, Oriyan Iyan Na Sopeman So Sabaad Na Lagid O Samber O 
Endo, Oriyan Iyan Na Lagid O Kapezagad O Papanok Nago So 
Manga Babager Ko Mama Ambalasan Siran Ko Manga Galebek 
Iran, Na So Nabi Niyo Na Tomitindeg Ko Titay A Diniyan Tharoon: 
A Kadenangko Na Pakalidasangka Pakalidasangka, Sa Taman Sa 
Diden Makagaga So Manga Galebek O Manga Oripen Na Taman Sa 
Makatalingoma So Mama A Diniyan Den Khagaga Oba 
Makalalakao Makapephananap, Petharoon Iyan: Sii Kombalabala Ko 
Titay So Manga Sadang A Khisasambir A Khisosogoon Na Aden 

Oto Na Magaras Iyan Na Makalidas Bo Na Adenoto Na Mapozang 
Ko Naraka)) [Pitanothol I Moslim] 
 
 Ika Sapolo Na So Qantara:  Paratiyaya An Tano A Mataan A 
So Miyamaratiyaya Na Amay Ko Makalipos Siran Ko Titay Na 
Phakatareg Siran Ko Qantara, Sekaniyan Na Darpa A Matatago 
Kondolonan O Sorga Ago Naraka A Phakataregenon So 
Maiyamaratiyaya A So Siran Oto So Miyamaka Lipos Ko Titay Go 
Miyaka Lidas Ko Naraka Pantag Sa An Kasaopi O Sabaad So 
Sabaad Ko Onaampen O Dairan Kapaka Soled Ko Sorga Na Amay 
Ka Masoti Siran Nago Malompiyo Siran Na Idinan Siran Sa Kapaka 
Soled Iranon. 
 Pitharo O Rasolollah r: 

يخلص المؤمنون من النار فيحسبون على قنطرة بين الجنة و النار فيقتضي لبعـضهم مـن بعـض مظـالم كانـت بينـهم                  ((
  )) في الدنيا

 Maana: (( Phakalidas So Miyamaratiyaya Ko Naraka Na 
Tharoong Koon Siran Ko Qantara Kondolonan O Sorga Ago So 
Naraka Na Paki Saopan So Sabaad Ko Asbaad Ko Kiya 
Zasalimbotaan Iran Sa Doniya)) 
 
      Naso Sorga: Na Darpa A Pakadarandang A Inithilagad O Allah 

Ko Miyamananggila Sa Alongan A Maori, Mapapadalemon So 
Manga Lawasaig A Pephamanoga, Goso Manga Kowarto 
Amanga Poporo, Goso Manga Darodopa A Manga Pipiya I 
Parangay A Manga Tataid, Ago Mapapadalemon Pen So Apiya 
Antonaa I Khabayaan O Manga Ginawa Ago Ikhasowat O 
Pangilailayan,  A Daden A Isa Bo A Mata A Baon Miyaka Ilay 
Nago Daa Tangila A Baon Miyakaneg, Go Da Mititik Ko Poso O 
Manosiya, Dikhada Nago Di Khalengan So Manga Limoon Sa 
Tatap Siranon Sa Daden A Baniyan Ikhapinda, Sobo So Diyangka 
A Khabetadanon Sa Tongkat Na Thomo Adi So Doniya Goso 
Mapapadalemon, So Baw Niyan Na khiraot Ko Diyangka A Pat 
Polo Ragon Ipelalakaw Ron A Kawataniyan, Sa Aya Pithamanan 
A Mala A Limo Ko Sorga Na So Kakhailaya O Miyamaratiyaya 
Ko Kadenan Iran Sa Titho A Kailay, Nasopeman So 
Miyamangomgkir Na So Kakhailaya Iran Ko Kadenan Iran Na 

Kadhadalongan Kiran, Na Saden Sa Tao A Pakadaan Iyan So 
Kakhailay Niyan Ko Kadenan Iyan Na Sabenar A 
Miyapakandatar Iyan Siran Ago So Miyamangongkir Sa Ko 
Kiyapapas Kiran O Limo O Ko Kakhailaya Iran Ko Kadenan Iran. 

       Mapapadalem Ko Sorga So Magatos Pangkat, Na So Pageletan 
O Omani Sapangkat On Na Lagid O Pageletan O Langit Ago So 
Lopa, Na Aya Pithamanan A Maporo Ko Manga Sorga Na So 
Firdaos, Ayaden A Atep Iyan Na So Aras O Allah 
Masalinggagao, Na Aden A Walo A Paitao Niyan, So Pageletan 
Ombala A Paitao Na Lagid O Pageletan A Makkah Ago Giya 
Hijr, Na Phakatalingomaon Den So Gawii A Mamemelpel A 
Manga Tao A Giing Gogomiketa, Na Ayapithamanan A Mababa I 
Pangkatan Ko Manga Tao Sa Sorga Na Datar O Doniya Sa Maka 
Sapolo Matakep. 

  Pitharo A AllahPantag Ko Sorga: 
  ]١٣٣سورة آل عمران الآية [ } أعدت للمتقين {

Maana:  {Inithiyagar Ko Miyamananggila} 
   Go Pitharo Pen O Allah Maporo Pantag Ko Kakhatatap 
O Manga Tao Ko Sorga Nago Mataan A Sekaniyan A Sorga Na Di 
Khada: 

ذلـك  . ند ربهم جنات تجري من تحتحا الأنهار خالدين فيها أبـدا رضـي ا عنـهم و رضـوا عنـه                جزاؤهم ع {
   ]٨الآية : سورة البينة[  }لمن خشي ربه

 Maana: {Aden A Balas Kiran Sii Ko Kadenan Iran A Manga 
Sorga A Tatap A Pephamangondas Ko Kababaan Iran So Manga 
Lawasaig. Makakakal Siranon Sa Dayon Sa Dayon. Miyasoat Kiran 
So Allah Na Khasoat Siranon Mambo. Giyoto Man Na Bagiyan O 
Tao A Inikalek Iyan So Kadenan Iyan} 
  

     Sopeman So Naraka: Na Sekaniyan So Darpa A Kasiksaan A 
Inithilagad O AllahKo Miyamangongkir Go Mimbabara Dosa, 
Mapapadalemon So Pithamanan A Masopiit A Kasiksaan Go 
Pimbarang A Kasiksaan, Aya Pakathatandinganenon Na Manga 
Malaikat A Manga Babaseng A Manga Babager, Na So 
Miyamangongkir Na Khatatap Siranon, Aya Pangenengken Iran 
Na Zaqqom, Nago Aya Panginginomen Iran Na Pelhikabo A Ig, 

So Apoy Ko Doniya Na Sagintas Ko Ikapito Polo Gintas Ko 
Kayao O Narak, Na Sekaniyan Na Miyalawan Ko Nempolo Ago 
Siyaw Gintas, Kalangolangwan Iyan Na Lagid Iyan Sa Kayaw 
Odi Na Lawanompen, Giyangkoto A Naraka Na Dikhasemo Ko 
Khaphozangon Go Phakadembeng Ko Didalem Iyan A Petharoo 
Niyampen A Baadempen A Khiomanon, So Naraka Na Aden A 
Paitao Nioyan A Pito, Na Omani Paitao Na Mambabagibagi 
Siranon. 

Pitharo O Allah Maporo Pantag Ko Naraka: 
  ]سورة آل عمران [  ¹}أعدت للكافرين {

 Maana: [A So Inithiyagar Ko Da Pamaratiyaya] 
Go Pithro Pen O Allah Maporo Pantag Ko Kakhatatapon O Manga 
Tao Ko Naraka Go Mataan A Sekaniyan A Narak Na Da A Ikhada 
Iyan: 

  ]٦٥-٦٤الآية : سورة الأحزاب[  }إن ا لعن الكافرين و أعدلهم سعيرا خالدين فبها أبدا{
 Maana: {Mataan A So AllahNa Pimorkaan Iyan So Manga 
Kafir Go Pithiyagaran Iyan Siran Sa Kadeg, Makakakal Siranon Sa 
Dayon Sa Dayon} 
 
Aya Rokon A Ikanem Naso Kaparatiyayaa Ko Okoran: So 
Kaparatiyaya A Ko Okoran: 
 
١. So Kapaki Saboti Ko Okoran Goso Kanisisita O Kaparatiyaya 
Aon: 
 So Okoran Na Sekaniyan So Kiya Diyankai O AllahKo 
Manga Kaaden  Sa Diyangka A Mini Pangonaan A Ilmo Iyan Go 
Mini Tana O Ongangen Iyan, Giyanan Na Meen Dod Sa Kaphaka 
Gaga O Allah, Go Mataan A So AllahNa So Langowan Taman Na 
Khagaga Niyan Na Penggola Olaan Iyan So Kabay Iyan, So 
Kaparatiyayaa Ko Okoran Na Ped Ko Kaparatiyaya A Ko 
Katotohani Ko AllahKo Allah Miyasotisoti A Maporo, Go 
Sekaniyan Na Isa Ko Manga Rokon O Paratiyaya, A So Diden 
Khatarotop So Paratiyaya Inonta Na Maparatiyaya. 
 Pitharo O Allah Maporo: 

  ]٤٩الآية : سورة القمر [ }إنا خلقنا كل شيئ بقدر{
 Maana:{Mataan A Sekami Na Inaden Ami So Langowan 
Taman Na Inaden Ami Sekaniyan Na Didiyangkaan} 
 
 
 Pitharo O Rasolollah r: 

  ]رواه مسلم [))و الكيس هو العجز. كل شيئ يقدر حتى العجز و الكيس(( 
 Maana: (( So Kalangolangowan O Shai Na Maookor, Taman 
Ko Di Kapaka Gaga Go Akal Odi Naso Akal Goso Di Kapakagaga)) 
[Piyanothol I Moslim] 
 
٢. So Piphangkatan O Okoran: 

Dikhatarotop So Kaparatiyaya A Ko Okoran Taman Sa Di 
Matanto So Pat A Piphangkapangkatan Iyan: 

Paganairon: So Kaparatiyaya A Ko Ilmo O Allah 
Tatap A Kagaganggaman Iyan So 
Langowan Taman O Shai. 

 Pitharo O Allah Maporo: 
  ]٣٠الآية : سورة الحج  [ }ألم تر أن ا يعلم مافي السماوات و الأرض إن في ذلك في كتاب إن ذلك على ا يسير{

 Maana: {Bangka Di Katawi A Mataan A So AllahNa 
Katawan Iyan So Zisii Ko Manga Langit Ago So Lopa Mataan A 
Giyotoman Na Mattago Ko Kitab, Mataan A Giyoto Man Na Sii Ko 
AllahNa Malebod} 
 

Ikadowa: So Kaparatiyaya Ko Kini Soratenon Ko Laoh Mahfod 
Gowani A Mandidiyangka O AllahSo Manga Diyangka Iyan. 
 Pitharo O Allah Maporo: 

  ]٣٨: سورة  الأنعام  [ }ما فرطنا في الكتاب من شيئ{
 Maana: {Daa Linipha Ami Ko Kitab A Maito Bo} 
 Pitharo O Rasolollah r: 

  ]رواه مسلم [)) كتب ا مقادير الخلائق قبل أن يخلق السماوات و الأرض بخمسي ألف سنة((
 Maana: (( Inisorat O AllahSo Okoran O Manga Kaaden Ko 
Onaan O Kiya Aden Niyan Ko Mangalangit Ago Lopa Sa Miyaka 
Limapolonggibo Ragon)) [Piyanothol I Moslim] 

Ikatelo: So Kaparatiyaya A Sa So Kabaya O AllahNa Penggolalan 
Goso Kaphaka Gaga Niyan Na Rangkom. 
 Pitharo O Allah Maporo: 

  ]٢٩الآية : سورة التكرير [ }وما تشاءون إلا أن يشاء ا رب العالمين{
 Maana: {Na Daa Kapaar Iyo Inonta Sa Kabaya O AllahNa A 
Kadenan O Manga Kaaden} 

 Pitharo O Rasolollah r Ko Mitharoon O AllahGo Kapaar Ka: 
  ]ه أحمدروا[)) أجعلنتي  ندا بل شاء ا وحده((

 Maana: (( Embaloinakong Ka A Saginda O AllahInonta Na 
Kabaya O Allah Isaisa)) [Piyanothol I Ahmad] 
    Ika Pat: So Kaparatiyayaa Sa Mataan A So AllahNa Miyaden Ko 
Langowan A Shai. 
 Pitharo O Allahmaporo: 

  ]٦٢الآية : سورة الزمر[   }ا خالق كل شيئ و هو على كل شيئ وكيل{
 Maana: {So AllahNa Miyaden Ko Langowan Taman Go 
Sekaniyan Sii Ko Langowan Taman I Somisiyapon} 
 Go Pitharo Pen O Allah Maporo: 

  ]٩٦الآية : سورة الصآفات[  }و ا خلقكم وما تعملون{
 Maana: { So AllahI Miyaden Rekano Agoso 
Pephangembaalan Iyo} 
 Pitharo O Rasolollah r : 

  ]رواه البخاري [)) إن ا يصنع كل صانع و صنعته((
 Maana: (( Mataan A So AllahI Pephangembaal Goso 
Langowan O Gii Mangembaal Goso Pephangembaalan Iyan)) 
[Piyanothol I Bukhari] 
 

٣. So Kiyambagi-Bagi O Kiyapangokor O Allah: 
١. So Kiya Okoraniyan A Rangkom Ko Langowan O Kaaden, 

A Sekaniyan So Minisorat Ko Laoh Mahfoz Ko Onaan O 
Kapagadena Ko Manga Langit Ago So Lopa Sa Miyaka 
Lima Polo Ragon. 

٢. So Okoran Ko Omor, Sekaniyan So Kiya Diyangka Aniyan 
Ko Langowan A Mapenggolaola O Oripen Phoon Ko Kiya 
Pansiriron Sa Niyawa Taman Ko Kaposan O Diyandi Iyan. 

٣. So Kiya Pangokoriyan Ko Oman Saragon, Sekaniyan So 
Okoran A Mapenggolaola Ko Oman Saragon, Giyanan So 
Gagawi A Miya Okor Ko Oman Saragon. 
Pitharo O Allah Maporo: 

  ]٤الآية : سورة الدخان[ }فيها يفرق كل أمر حكيم {
 Maana: {Roo Gii Pakazenggayaa So Langowan O Sogoan A 
Miyapasad A Kokoman} 
 
٤. S

o Kiya Pangokoraniyan Ko Oman Gawii, Sekaniyan So 
Okoran A Maphenggolaola Ko Oman Gawii, Pedon So 
Kapaka Daag Goso Kapaka Dapanas, Go So Kapamemegay 
Goso Kapekha Papas Iyan Goso Kapephatay Goso 
Kapephangoyag Nago So Salakao San. 
Pitharo O Allah Maporo: 

  ]٢٩الآية : سورة الرحمن[  }يسأله من في السماوات و الأرض كل يوم هو في الشأن{
 Maana: {Makapephamangeni Sii Rekaniyan So Zisii Ko 
Manga Langit Goso Lopa Oman Gawii Na Sekaniyan Na Zisii Ko 
Betadiyan} 
 
٤. So Paratiyaya O Manga Salaf Ko Okoran: 

Matamataan A So AllahI Miyaden Ko Kalangowan Taman, 
Sabenar A Inokor Iyan So Manga Okoran O Manga  Kaaden Ko 
Onaan O Daniyan Kiran Pen Kaadena, Inokoriyan So Manga Adiyal 
Iran Nago So Manga Rizqi Ran Nago So Manga Galebek Iran, Go 
Inisorat Iyan So Kharombaan Iran, Lagid O Kaphagontong Iran 
Goso Kamamaregenan Kiran, Naso Kalangowan O Shai Na 
Maiitong Iyan Ko Kitab A Mapayag, Na Sa Kabaya O AllahNa 
Khaaden Na So Diniyan Kabaya Na Di Khaaden, Go Katawan Iyan 
So Khaaden Goso Da Maaden Opama Ka Khaaden Go Anda 
Manaya I Kakhaaden Iyan, Sekaniyan Na Khagaga Niyan So 
Langowan, Petharoon Iyan So Kabaya Iyan A Maphenggonanao Go 

Pendadagen Iyan So Khabaya Aniyan A Madadag, Go Mataan A So 
Manga oripen Na Aden A Kapaar Iran Ago Gees, Mapenggolaola 
Iran So Nganin A Piyaki Gaga Kiran O Allah Rakes A Panarima Iran 
Sa Mataan A So Manga Oripen Na Da A Kapaar Iran A Rowar Sa 
Kabaya O Allah. 

 Pitharo O Allah Maporo: 
  ]٦٩الآية : سورة العنكبوت [}ناو الذين جاهدو فينا لنهدينهم سبل{

 Maana: {Na So Siran A Miyamanagontaman Maka 
Pantag Rekami Na Mataan Anggonanaon Ami Siran Ko Manga 
Lalan Ami} 

Go Mataan A So Allah Maporo Na Inaden Iyan so Manga 
Oripen ago So Manga Galebek Iran Na Siran I Penggalebekon A 
Thitho Na Da A Khida Owa Onggaga Isa. 

Sii Ko AllahKo Paliyogat A Ini Bagak Iran Goso Inisapar 
Iyan A Pinggalebek Iyan, Ogaid Na Rek O AllahSo Karina A 
Tarotop Sa Ko Manga Oripen, Khapakay A Kibegan A Karina Ko 
Okoran Sii Ko Manga Tiyoba, Kena Oba Sii Ko Phamaka Paawing 
Nago Manga Dosa, Lagid O Kiya Tharo A O Rasolollah r Ko Kiya 
Pakinda Owa I O Mosa u Ko Adam u. 

أنت آدم الـذي أخرجتـك خطيئتـك مـن الجنـة،      : تحاج موسى آدم فقال : "قال صلى ا عليه و سلم     ((
 علـى أمـر قـد قـدر علـي قبـل أن أخلـق        أنت موسى الذي اصطفاك ا برسالته و بكلامه ثم تلـومني  : فقال له آدم  

  ]رواه مسلم [)) فحج آدم موسى
 Maana: (( Miyakanda Owa I So Adam Agoso Mosa, 

Pitharo O Mosa : Seka Hay Adam So Miya Pakaliyo Ka O Karibatan 
Ka Ko Sorga, Na Pitharo O Adam: Seka Hai Mosa Na Pinilika O 
Allah Sabap Ko Manga Sogo Aniyan Na Go Katharo Iyan Oriyan 
Iyan Na Phanenditan Akong Ka Ko shai a inikoran raken ko Onaan 
A Daraken Pen Kaadena? Na Tiyaban O Adam So Mosa Sa 
Daowa.)) [Piyanothol I Moslim] 
 
٥. So Manga Galebek O Manga Oripen: 

So Manga Galebek O Manga Oripen O Allah Maporo Na  
Giyaya A Doniya Na Mimbagibagi Sa Dowa Bagi: 

Paganairon: So Gii Pakanggolalanen O Allah Maporo Ago 
Mala  A Bped Ko Manga Galebek Iyan San Ko Manga 
Kaaden Iyan Na Daden Konggaga Isa So Kabaya Nago 
Kapaar, Inonta Na So Kabaya Na Rek O Allah, Lagid O 
Kapangoyag Ago Kapamono, Go So Kasasakit Goso 
Thatagompia. 

 Pitharo O Allah Maporo: 
  ]٩٦الآية : سورة الصآفات[  }و ا خلقكم وما تعملون{

 Maana: { So Allah I Miyaden Rekano Agoso 
Pephangembaalan Iyo} 
 Go Pitharo Pen O Allah Mapro: 

   ]٢الآية : سورة الملك[  }بوكم أيكم أحسن عملا الذي خلق الموت والحياة لي{
 Maana: { So Miyaden Ko Kapatay Ago So Kaoyag 
Oyag Ka Angkano Niyan Katepengi O Antawa A Rekano I Mapiya I 
Galebek} 
Ikadowa: So Giing Galebeken O Manga Kaaden Na Tananden 

Makazasaling Ganata Sa Kabaya Iran, Giyai Na 
Makaookit Sa Kapaar O Gi Iron Gagalebek, Kagiya 
Mataan A So AllahNa Inaden Iyan Kiran. 

 Pitharo O Allah Maporo: 
  ]٢٨الآية : سورة التكوير [ }لمن شاء منكم أن يستقيم{

 Maana: {Sii Ko Tao A Kabaya Iyan Rekano A Kapaka Ontol 
Iyan} 

 Go Pitharo Pen O Allah Maporo: 
  ]٢٩الآية : سورة الكهف [ }فمن شاء فليؤمن و من شاء فليكفر{

 Maana: {Saden Sa Khabay Na Paratiyaya, Go Saden Sa 
Khabaya Na Khafir} 
Na Siran Na Khabantog Siran Ko Mapiya Nago Khapaawingan 

Siran Ko Marata, Naso AllahNa Di Phaniksa Inonta Sii Ko Shai A 
Aden A Kapakambabayaon O Oripen. 

 Lagid O Kiyatharo Aniyanon: 
  ]٢٩الآية : سورة  ق  [ }وما أنا بظلام للعبيد{

 Maana:{Go Di Aken Zalimbotan So Manga Oripen Aken} 

So Manosia Na Katawan Iyan Sombidaan O Kapakam 
Babayabaya Ago So Katetegel, Pephanog A Phoon Sa Poro A 
Pephagokit Ko Towak Sa Kapanog A Kapakambabayabaya, Na 
Pekha Salak A Pekha Olog Sekaniyan A Salakao Ron, Na So 
Paganay Na Kapambayabaya Na So Ika Dowa Na Tegel. 
 
٦. So Kapaka Isaisaa Ko Kiya Pangaden O AllahGoso Galebek 

O Aripen: 
 So Allah Na Inaden Iyan So Oripen Nago Inaden Iyan So 

Manga Galebek Iyan, Na Inaden Iyan Sa Kapakambabaya Nago 
Kapaka Gaga, Na Opamana Ka Paratiyaya Na Giyoto Na Kabaya 
Iyan Nago Kambabaya Aniyan, Na Opamapeman Ka Ongkir Na 
Sekaniyan Na Kafir Sa Kabaya Iyan Nago Kambabayabayaan Iyan 
Sa Tarotop, Datar O Katharo Tano: Sa Giyangkai A Onga Na Phoon 
Sa Giyangkai A Kayo, Nago Giyangkai A Pamomolaan Na Phoon Sa 
Giyangkai A Lopa, Na Aya Maana Niyan Na Miyakang Golalanon , 
Na Phoon Ko AllahSa Aya Maana Niyan Na Inaden Iyan A Miyaka 
Poonon Na Da A Baniyan Kiyapaka Sopaka Misabap San Na 
Makapaga Ayon So Kokoman O AllahGoso Okoraniyan. 

Pitharo O Allah Maporo: 
. و كذب بالحـسنى . و أما من بخل واستغنى   . فسنيسره لليسرى . و صدق بالحسنى  . فأما من أعطى واتقى   {

  ]١٠-٥الآية : سورة الليل[ }.فسنيسره للعسرى
 Maana: {Na Sopeman So Tao A Miyamemegay Ago 
Miyananggila, Go Tiyanto Nyan So Mapiya, Na Peleboleboden 
Amiron So Kaparoli Aniyan Ko Malebod, Na Sopeman So Tao A 
Miliget Ago Mitharambisa, Go Piyakambhokhag Iyan  So Mapiya 
Na Peleboleboden Amiron A Kaakir Iyan Ko Maregen} 
 
٧. So Paliyogat Ko Oripen Pantag Ko Okoran: 

Paliyogat Ko Oripen Pantag Ko Okoran So Dowa A 
Shai: 

 
Paganairon: Giya Kapamangeni Niyan Sa Tabang Ko AllahSa 
Kapenggalebeka Niyan Ko Khagaga, Nago So Kipakawatanen Ko 
Isasapar, Go Giya Kapephamangeni Niyan Ko AllahSa 
Kapeleboleboda Niyanon So Malebod Go Pakawatani Niyanon So 

Maregen, Nago Zalimbotawanon Nago Lomindongon Na Mabaloy A 
Nisisita Rekaniyan A AllahKo Kaparoli A Ko Mapiya Nago So 
Marata. 

Pitharo O Rasolollah r: 
لا تعجز، وإن أصابك شيء فلا تقل لو أني فعلت كذا لكان كذا، ولكـن  احرص على ما ينفعك واستعن با و      ((

  ))قل قدر ا ما شاء فعل، فإن لو تفتح عمل الشيطان
 Maana: ((Panagontamaningka So Phakanggay reka A Gona 
Na Pamangeni Ka Sa Tabang Ko Allah Na Dika Pelobalobay, Na O 
adena Misogat Reka A Shai Na Dingka Petharoa I Opamaka 
Miyanggola Ola Ko Aya Na Giya I Mapenggolaola, Ogaid Na 
Tharoangka A Inokor O Allah Nago Sa Kabaya Iyan Na Penggolaola 
Aniyan, Kagiya Mataan A So Kagiraw Sa Obabo 
Giyaya[Kambaoman] Na Khalekaan Iyan So Galebek A Shaitan)) 
 
Ikadowa: Paliyogaton A Mapantangiyan So ookoren non a 
miyanggola ola, Na Di Khadaan Sa Katiger, Na Masabot Iyan A 
Mataan A Giyoto Na Phoon Ko Allah, Na Masoat Na 
Makambayorantang, Nago Kasabotan Iyan A Mataan A So Mini 
Sogaton A Mapiya Ago Marata Na Kena Oba Karibatan A 
Kinisogatiyanon Ka Inisoraton O Allah Okoran Iyan, Nago So Daon 
Misorat A Okoran Iyan Na Diron Khisogat. 
 Pitharo O Rasolollah r : 

  ))واعلم أن ما أصابك لم يكن ليخطئك، وأن ما أخطأك لن يكن ليصيبك(( 
 Maana: (( Thangkedang Ka A Mataan A So Minisogat Reka 
Na keneba pantag ko kiya ribat ka, goso kiya ribat ka na ba pantag sa 
kakhasogat ka a tiyoba  
 
٨. So Kasoat Ko Kokoman Ago So Okoran: 

Nisisita So kasoat Ko Okoran, Kagiya Ped Sa Kaphaka Tarotop 
Ko kasoat Ko Allah Tohan, Na Giyoto I Sabap A Nisisita Ko 
Pizakatawan A Mapaparatiyaya A Ikasoat Iyan So Kokoman O 
Allah, Kagiya Mataan A So Galebek Ago So Kokoman Iyan Na 
Mapiya A Palapalaya Kaontol Go Ongangen, Sa Saden Sa Thakena 
So Ginawa Niyan Sa Mataan A So Mini Sogaton Na Okoran O 
AllahNago Mataan A So Misorat Na Diron Khizogat Na Miyaka 

Lidas A Ginawa Niyan Ko Kapkhadowadowa Go 
Kapephagalangalang Na Miyada Ko Kapephagoyagoyag Iyan So 
Sawan Goso Kasasagala Na Diniyan Mipemboko So Miya Ipos Na 
Diniyan Ikhalek So Phakatalingomaon, Misabap San Na Khabaloy A 
Mapiya I Betad Ko Manga Manosiya Go Masosowat Kiran I 
Ginawa, Go Lomilintad Kiran I Mokarna, Na Saden Sa Kasabotan 
Iyan A Mataan A So Adiyal Iyan Na Katataman Goso Pageperon Na 
Maiiitong, Goso Katatalaw Na Kenaba Phakaoman Ko Omor Iyan, 
Nago So Kaliget Na Di Phakaoman  Ko Pageperiyan, Na So 
Langowan Taman Na Mapapasad Na Misosorat,  Na Pezabar Ko 
Phangi Sogaton A Manga Tiyobana Go Phamangeni Sa Rila Ko 
Miyanggalebek Iyan A Kadostaan Go Phamaka Paawing Na Khasoat 
Ko Inokoron O Allah, Na Kharangkom Iyan So Kapangongonotaani 
Ko Manga Sogoan, Go So Kaphantang Ko Manga Tiyoba. 
 Paitharo O Allah Maporo: 

  ]١١الآية : سورة التغابن[ }ما أصاب من مصيبة إلا بإذن ا و من يؤمن با يهد قلبه و ا بكل شيء عليم{
 Maana: {Da A Minisogat A Tiyoba A Badi Sabap Sa Idin O 
Allah Na Sa Tao A Maratiyaya Ko Allah Nanggonanao Niyan So 
Poso Iyan Na So Allah Na Sii Ko Langowan Taman Na Katawan 
Iyan} 
 Go Pitharo Iyan Pen: 

  ]٥٥الآية : سورة غافر [}فاصبر إن وعد ا حق واستغفر لذنبك{
 Maana: {Na Phantang Ka Ka Mataan A So Diyandi O Allah 
Na Khatoman Go Pangni Ka Sa Maap Pantag Ko Dosangka} 
 
٩. So Toroan Na Dowa Soson: 
Paganairon: Toroan A Gonanao Ko Benar Ago Ontol, Giyanan 

Na Langkap Ko Mang Kaaden Go Sekaniyan So Okoran O 
Allah Ko Manga Sogo Go So Miyamangonot Kiran. 

  Pitharo O Allah Maporo: 
  ]٥٢: الآية: سورة الشورى [}نك لتهدي إلى صراط مستقيم و إ{

  Maana: {Mataan A Seka [Ya Mohammad] I Titho A 
Makapenggonanao Ko Okit A Maontol} 

Ikadowa: Toroan A Taofiq Ago Kapaka Thakena, Phoon Ko 
Allah Pamemegayan Ago Kalebihan A  Bagiyan O Manga 

Oripen Iyan A Miyamananggila, Go Sekaniyan Na Daden A 
Phakagagaon A Inonta So Allah. 

  Pitharo O Allah Maporo: 
  ]٥٦: سورة القصص [}إنك لا تهدي من أحببت و لكن ا يهدي من يشاءإ{

Maana:{Mataan A Seka Na Dingka Khatoro So Tao A 
Kiyabayaan Ka Ogaid Na So Allah i Thoro Ko Tao A Kabaya Iyan} 
 
١٠. So Kabaya Sii Ko kitab O Allah Na Dowa Soson: 
Paganairon: Kabaya Ko Langowan O Kaaden A Maookor, 
Sekaniyan So Kabaya A Rangkom Ko Langowan O Maa Aden, Na 
So Kabaya O AllahNa Mapenggolaola, Na So Dinyan Kabaya Na Di 
Mapenggolaola, Sekaniyan Na Nisisita Ko Pakasosongowanon Na 
Di Nisisita Ko Kabaya Nago Kasosoat Inonta Igira Adena 
Kitotompok Iyan Ko Kabaya A Isosogo O Agama Islam. 
 Pitharo O AllahMaporo: 

  ]١٢٥: سورة الأنعام [}فمن برد ا أن يهديه يشرح صدره للإسلام{
Maana: {Na Saden Sa Kabaya O Allah Katoroa Niyanon Na 

Phakalo Agen Iyan So Rareb Iyan Ko Kambayorantang} 
Ikadowa: Kabaya Ko Agama Islam, Sekaniyan So Kabaya Ko 
Pakasosongowanon Go So Kapapadalemanon Goso Kasoat Kiran Na 
Di Nisisita Sa Kanggolalan O Pakasosongowanon, Inonta Igira 
Minitompok Ko Kabaya Ko Kaaden A Rangkom. 
 Pitharo O Allah Maporo: 

  ]١٨٥الآية : سورة البقرة [}يريد ا بكم اليسر ولا يريد بكم العسر{
 Maana: {Kabaya Rekano O AllahSo Malebod Na Diniyan 
Rekano Kabaya So Maregen} 
Naso Kabaya Ko Kaaden Na Rangkom, Kagiya Mataan A So 
Langowan O Kabaya O Agama A Mininggolalan Na Sekaniyan So 
Kabaya O Allah Na Kabaya O Allah Ko Kaaden A Langkap, Na 
Kena Oba Langowan O Kabaya O Allah Ko Kaaden A Langkap Na 
Kabaya Iyan Ko Agama, Ka So Paratiyaya O Abubaker t Ibarat Na 
Miya Tanto Ron So Dowa A Kabaya, Na Sopeman So Ayabo A 
Miya Tanto Ron Naso Kabaya Iyan Ko Kaaden A Rangkom Na 
Lagid O Kiya Ongkir O Abijahl, Goso Daon Matanto So Kabaya 
Iyan Ko Kaaden A Langkap Apiya Pen Aya Kabayaon O Agama Na 

So Kaparatiyaya O Abujahl, Ka So AllahNa Apiya Pen Kabaya Iyan 
So Kiya Aden Ko Kambaradosa Sabap Ko Okoran Go Kabaya Iyan 
Ko Kaaden A Langkap Na Diniyan Ikhasoat Ko Agama Go Diniyan 
Khababayaan Go Diniyan Izogo, Inonta Na Pekhararangiytan Iyan 
Go Ipekhasisingay Niyan Nago Ipezapar Iyan Go Phamagitaan Iyan 
So Giiron Golaola, Na Langowan Oto Na Ped Ko Okoran Iyan. 
 Sopeman So Manga Soa Soaton Goso Paratiyaya Na Mataan 
A So Allah Soti Na Pekhababaya Aniyan Go Ipezogo Iyan Go 
Thithilagadan Iyan So Minggalebekon Sa Balas A Mapiya, Na 
Sekaniyan A Allah Soti Na Dikhasopak Ko Salakao Ko Kabaya Iyan 
Nago Da A Mapheng Golaola Inonta O Kabaya Iyan. 
 Pitharo O Allah Maporo: 

  ]٧الآية : سورة الزمر [}ولا يرضى لعباده الكفر{
 Maana: {Na So Allah Na Dinyan Ikhasoat Ko Manga Oripen 
Iyan So Kaongkir} 
 Pitharo Iyan Pen: 

}٢٠٥الآية : سورة اليقرة [} لا يحب الفسادو ا[  
  Maana:{Na So Allah Na Diniyan Khababayaan So 

Kapaminasa} 
 
١١. So Manga Sabap A Khilinding Ko Okoran: 

Biyaloy O Allah Sii Sangkai A Manga Okoran So Manga Sabap 
A Phakalindingon Go Maphakada Iyan, Lagid O Manga Pangni, 
Sadqah Go So Kapamolong Go So Kapananggila Go So Kapaka 
Isaisaa Ko Pamikiran. 
 
١٢. So mas’ala a so Okoran Na Pagemaan O Allah Ko Manga 

Oripen Iyan: 
So Gii Katharoa Sa Mataan A So Okoran Na Pagemaan O 

Allah Ko Manga Kaaden Iyan Na Matitimo Ko Kisosolen O 
Okoran, So Kamataani Ko Langowan Taman Na Daa Mataoron 
Inonta So Allah, Na Dikhasareseban O Manosiya, Ibarat Na So 
AllahI Domoyadag Go Tomiyoro Go Miyono Go Moiyamemegay 
Go Da Pamemegay[Miyapas], Lagid O Kiya Tharo Aon O 
Rasolollah r : 

  ]رواه مسلم ) [)إذا ذكر القدر فامسكوا((
 Maana: (( Igira Miya Aloy So Okoran Na Pakathikena A Niyo 
So Pamikiran Iyo)) [Piyanothol I Moslim] 
 
 Naa Sopeman So Manga Salakao San A Manga Okoran Go 
So Manga Kokoman Iyan A Mala Go So Piphangka Pangkatan 
Niyan Go So Manga Rara Diyan Na Khapakay So Kapaka 
Rinayagaon Ko Manga Manosiya Go So Kasabotiron, Kagiya So 
Okoran Na Isa Ko Manga Rokon O Islam A Nisisita So 
Kapaganadaon Go So Kasabotiron, Lagid O Kiya Tharo Aon O 
Rasolollah r Gowani A Alowin Iyan So Manga Rokon O Paratiyaya 
Ko Jibril u : 

  ]رواه مسلم [)) هذا جبريل أتاكم يعلمكم ديناكم: (( قال
 Maana: (( Giyanan So Jibril A Miyakatalingoma Rekano Ka 
Iphangendao Niyan Rekano So Agama Niyo)) [Piyanothol I Moslim] 
 
١٣. So Kakowaa A Daowa Ko Okoran: 

So Ilmo O Allah na mona ko nganin a khaaden Na Migagaib A Da 
Mataoron Inonta Sekaniyan, Dikatawan O Manga Tao A Piya 
Maliyogatan, Na Diden Khidaowa Onggaga Isa, Na Dikhitapelek So 
Kanggalebek Sa Pananarig Ko Minitana A Okoran, Ka So Okoran 
Na Kena Oba Khida Owa Onggaga Isa Ko Allah Go So Manga 
Kaaden Iyan, Ka Opama Ka Khapakay Konggaga Isa A Kakowa 
Aniyan A Daowa so Okoran Sii Ko Diniyan Galebeken A Manga 
Rarata Na Di Masiksa So Palalalim, Nago Do Mabono So Phanakoto 
Nago Di Maokas So Kokoman O Allah Matatakes Na Di Migenek 
Onggagaisa So Kapanganiyaya, Na Giyanan Na Ped Ko Kambinasa 
Sii Ko Agama Ago Sii Ko Doniya A Katotokawan So Kaphaka 
Binasa Niyan, Na Aya Petharoon Tano Ko Tao A Aya Khowaan 
Iyan A Daowa Na So Okoran Na Mapapasad: Na Kena Obangka 
Matatangked A Mataan A Seka Na Ped Ko Manga Tao Ko Sorga 
Odi Na Naraka, Ka Mataan A O Adena Katawingkaon Na Mataan A 
Diami Seka Sogoan Go Saparan, Ogaid Nanggalebek Ka Ka Di 
Kalokalo Na Ilahamangka O AllahSa Mapiya A Galebek Ka Angka 
Mabaloy A Ped Ko Manga Tao Sa Sorga. 

Pitharo O Saabaad Ko Manga Sahabah Gowani A Maneg Iran So 
Manga Thotholan Ko Okoran Na Dakoden Makapanagontaman Sa 
Ba Kalawani A Giyangkai A Panagontaman Aken Imanto. 

Pitharo O Rasolollah r : 
 لعمـل أهـل   اعملوا فكل يسر لما خلق له فمـن كـان مـن أهـل الـسعادة فسييـسر لعمـل أهـل الـسعادة، ومـن كـان مـن أهـل الـشقاوة فسييـسر                       (( 

فسنيــسره . وكــذب بالحــسنى. وأمــا مــن بخــل واســتغنى. فسنيــسره لليــسرى. وصــدق بالحــسنى. فأمــا مــن أعطــى واتقــى{: الــشقاوة، ثــم قــرأ
 ]١٠-٥الآية : سورة الليل  [}للعسرى

 Maana: ((Nggalebek Kano Ka Oman I Isa Na Pelebo 
Lebodenon So Okoran Iyan A Kiya Adenaon, Na Sa Tao A Aya 
Betadiyan Na Ped Ko Manga Tao A Miyamagontong Na Diden 
Dowadowa Na Pelebo Lebodenon So Galebek O Manga Tao A Miya 
Magontong, Na Sopeman So Tao A Aya Betadiyan Na Ped Ko 
Manga Tao A Khikamamaregenan Na Diden Dowadowa Na Pelebo 
Lebodenon So Galebek O Manga Tao A Khikamamaregenan, 
Oriyaniyan Na Biya Tiya Iyan So Katharo O Allah Maporo: 
{Sopeman So Tao A Miyamemegay Ago Miyamananggila Go 
Tiyanto Niyan So Mapiya, Na Pelebo Leboden Amiron A Kaparoli 
Aniyan Ko Malebod, Na Sopeman So Tao A Miliget Ago 
Mitharambisa Go Piyakambhokhag Iyan So Mapiya, Na Pelebo 
Leboden Amiron A Kakiririyan Ko Maregen} 
 
١٤. So Kanggalebeka Ko Manga Sabap: 

So Pephamangi Talemba Ko Oripen Na Dowa betad Ka Aden 
A Khagagaon Sa diron khalobayan so oripen sa Kalida Siron, Go 
Phangi Talemba A Daden A Phagakalanon Sa Kalidasiron, Na Diron 
khadai sa kapantang So Oripen O Allah, Ka So Allah Soti Na 
Katawan Iyan So Manga Tiyoba Ko Onaampen O Daniyan Kitan, Na 
So Katawi Niyanon Na Kena Oba Sekaniyan I Kiyasabapan Sa 
Kiyatiyobaa Ko Tiniyoba, Inonta Na Minggolalan So Tiyoba Ka 
Sabap Ko Kiyanggola Ola O Manga Sabap Kapenggolaola Niyan, 
Na Amay Ka Aya Sabap A Kiyanggolaola Niyan Na Misabap Ko Da 
Kaphanagontaman Poon Ko Tao Sabap Ko Di Iniyan Kindarainonen 
Ko Manga Sabap Ago Manga Okit A So Khalinding Iyan Ko 
Kikhitemo Niyan Ko Tiyoba, A Isosogoon O Agama Niyan So Ka 
Okiti Niyanon Na Mataan A Sekaniyan Na Kaphanenditan Iyan Sii 
Ko Daniyan Kapanagontaman Ko Kalindinga Niyan Sa Ginawa 

Niyan Go So Daniyan Kaokiti Ko Manga Sabap A Kalalayaman A 
So Phakalindingon, Na Amay Peman Ka Daa Ge Esiyan Sa 
Kalindinga Niyan Ko Phaka Morala Na Sekaniyan Na Khama Apan, 
So Kanggolaolaa Ko Manga Sabap Na Diniyan Maphakada So 
Okoran Ago So Kazarakan Ko Allah, Inonta Na Sagintason Bo, 
Ogaid Na Onggolalan So Okoran Na Miyapatot So Kasoat Nago 
Kambayorantang, Na Makaphagapas Ko Katharo O Rasolollah r A : 

 ))قدر ا ما شاء فعل((

 Maana: ((Piyasad O Allah Okoran Na Saden Sa Kabaya Iyan 
Na Penggolaola Aniyan)) 
 Na Amay Peman Ka Sii Ko Onaan O Daniyan Pen Kitalemba 
Na Aya Mapenggolaola O Moslim Na Phaka Okit Ko Manga Sabap 
A Mapapakay Na Go So Kalindinga Niyan Ko Manga Okoran, Ka 
So Manga Nabi Namiyokit Siran Ko Manga Sabap Go Manga Okit  
A Phaka Siyap Kiran Ko Manga Ridoay Ran Obadi Siran Na 
Ibababid Kiran So Wahi Goso Siyap O Allah, Aya Betad O 
Rasolollah r A Pangolo O Miyamanarig Ko AllahNa Phagokit Ko 
Manga Sabap Rakhes O Kabager O Pananarig Iyan Ko Kadenan 
Iyan. 
 Pitharo O Allah Maporo: 

  ]٦٠الآية : سورة الأنفال [}و أعدوا لهم من قوة و من رباط الخيل ترهبون به عدو ا و عدوكم{
 Maana: {Na Thiyagari Niyo Siran Sa Saden Sa Khagaga Niyo 
A Bager Go Pedon So Kathiyagara Ko Manga Koda A 
Miphangangalek Iyo To Ko Manga Ridowai O AllahGo Manga 
Ridowai Niyo} 
 Go Pitharo Pen O Allah Maporo: 

  ]١٥الآية : سورة الملك [}رزقه و إليه النشورفامشوا في مناكبها و كلو من  هو الذي جعل لكم الأرض ذلولا{
 Maana: {Sekaniyan So Biyaloy Niyan Rekano So Lopa A 
Phapasiyonot Na Lalakaw Kano Kombalabala On Go Kangkano Ko 
Pageper O Allah, Sii Rekaniyan So Kapangoyag Pharoman} 
 Pitharo O Rasolollah r: 

أحب إلى ا من المؤمن الضعيف وفي كل خير، احرص على ما ينفعك واستعن بـا، ولا      المؤمن القوي خير و     ((
تعجز وإن أصابك شيء فلا تقل لو أني فعلت كذا لكان كذا و كـذا، ولكـن قـل قـدر ا مـا شـاء فعـل، فـإن لـو                 

  ]رواه مسلم [)) تفتح عمل الشيطان
 Maana: ((So Mapaparatiyaya A Mabager Na Thomo Ago 
Pekhababayaan O Allahdiso Mapaparatiyaya A Malobay, Ogaid Na 
Palayaden Adena Kapiya Iran, Panagontamaningka So Phakabegay 
Reka A Gona Na Pangenika Sa Tabang Sii Ko AllahNa Dika 
Pelobalobay, Na Opama Ko Adena Misogat Reka A Shai Na Dingka 
Petharoa A Opama Ko Saken Na Miyanggolaola Ko Aya Na Diso 
Mala Na Giyaya I Mapenggolaola, Ogaid Na Tharo Angka A Okoran 
Aya O AllahNa So Kabaya Iyan Na Penggolaolao Aniyan, Kagiya 
So Kambaoman [Katharoa Ko Manaya] Na Khalekaan Iyan So Galebek 
A Saitan)) [Piyanothol I Moslim] 
 
١٥.  Kokoman O Tao A Inongkiriyan So Okoran: 

Saden Sa Tao A Ongkiren Iyan So Okoran Na Sabenar A 
Miya Ongkir Iyan So Isa Ko Tomadeng Ped Ko Manga Tomadeng O 
Agama Nago Sabenar A Miya Kafir Sabap San, Pitharo O Sabaad 
Ko Manga Salaf-Inikalimo O Allah- Paki Daowa Ikano Ko Manga 
Tao A Aya Thitindegan Iran A So Okoran Na Mapapasad, 
Makaookit Sa Ilmo, Na Amay Ka Mongkir Siran Na Sabenar A 
Miya Kafir Siran, Na Amay Peman Ka Pangimbenaren Iran Na 
Tiyaban Siran. 
 
١٦.  So Manga Onga o Kaparatiyaya A Ko Okoran: 

Mapapadalem Ko Kaparatiyaya A Ko Kabaya O Allah Go 
So Manga Okoran Goso Manga Onga A Manga Pipiya Go 
Manga Rarad A Manga Pipiya, Phanompang Ko Pagtao Go 
Siiko Pizakatawan So Manga Kamapiyaan Na Pedon: 
١. Mataan A Sekaniyan Na Khaonga Niyan So 

Pimbarang A Manga Simba A Manga Pipiya Agoso 
Manga Sipat A Khikababantogan, Lagid O 
Kapagikhlas Ko Kazarakan Ko Allah Goso 
Kikalekenon Goso Kapangangarapanon Goso 
Kaparatiyaya A Ko Antap Rekaniyan A Allah, 

Goso Kaphantang Goso Kabager, Kathiger goso 
Kapenggarobata Ko Kada A Inam Goso Kasoat Ko 
Allah, Goso Kapaki Bisaan Ko Panalamat Ko Allah 
Goso Kababaya Sabap Ko Kalebihan Niyan Goso 
Limo Iyan, Goso Kapangalimbabaan Ko Allah 
Maporo Ago Mala, Goso Kitagaken Ko Kathakabor 
Goso Kaphaporo, Go Khaonga Niyampen So 
Kanggasto Ko Manga Pipiya Sa Pananarig Ko 
Allah, Goso Kawarao Goso Kasasanangi Goso 
Kabager, Tindeg O Ginawa Goso Kaporo Antap 
Goso Thekhes Ko Ginawa Goso Panagontaman Ko 
Manga Sogoan, Goso Kapakazokod Ko Kapipiya 
Ginawa, Goso Kararantang A Adat, Goso 
Kapakalintad Phoon Ko Kadengki, Nago So 
Kasangka, Goso Kamaradika O Manga Pamikiran 
Ko Manga Kepit A Pimbago A Manga Ribat, Goso 
Kapaka Dekha O Ginawa Goso Kateteren O Poso. 

٢. Matan A So Mapaparatiyaya Ko Okoran Na 
Phagokit Ko Kaoyagoyag Iyan Ko Lalan A 
Ontol Nadi makaptha kabor Sabap Ko Limo, Go 
Dikhadaan Sa Inam Sabap Ko Tiyoba, Na 
Khatangked Iyan A Mataan A So Mnisogaton A 
Maregen Na Okoran O Allah Tepeng Iyan, Na 
Di Khalobayan Inonta Na Phantang. 

٣. Mataan A Sekaniyan Na Kalinding Ko Phanga 
Sasabapan Sa Kadadag Goso Karata A Khaorian, 
Samaoto Na Khaonga Niyanon So Panagontaman A Tatap 
San Ko Kapaka Ontol Go So Kiphakawatanen Ko Manga 
Kambaradosa Nagoso Phamaka Antiyor. 

٤. Mataan A Khaonga Niyan Ko Mapaparatiyaya So 
Kapezarempanga Ko Manga Reregen Goso Piyamaka 
Wanwan, Nggolalan Ko Poso A Dimapekhalingkaling 
Goso Kathatakena A Tarotop Rakes O Kanggolaolaa Ko 
Manga Sabap. 

Pitharo O Rasolollah r : 

عجبا لأمر المؤمن إن أمره كله خير، وليس ذلك إلا للمؤمن، إن أصابه سـراء شـكر كـان لـه خـير، و إن أصـابه                    ((
 ]رواه مسلم [)) ضراء صبر فكان خيرا له

 Maana: ((Piyaka Memesa So Betad O Mapaparatiyaya, 
Mataan A So Betad Iyan Na Palaya Onden Mapiya, Na Da A 
Khapadaleman San Inonta So Miyaratiyaya, O Misogaton So 
Kapakadadaya Na Manalamat Na Giyoto I Mapiya On, Na 
Omisogaton So Maregen Na Phantang Na Giyoto Na Mapiya On)) 
[Piyanothol I Moslim] 
 
 
 
 

 تمت ترجمة أركان الإيمان الستة بعون ا و توفيقه 
October ٢٠٠٣ ,١٤ 

